
EXO  

Tơlơi Tơbiă  

Tơlơi Pơhiăp Hlâo  

Anăn Tơbiă kiăng-laĭ “tơbiă đuaĭ hĭ,” kơčrâo kơ tơlơi truh yom-pơphan biă-mă 
amăng hră-ruai ƀing Israel, jing tơlơi truh hơmâo pơruai laih amăng sŏp-hră anai; anŭn 
jing tơlơi ƀing ană-plei Israel tơbiă đuaĭ hĭ mơ̆ng lŏn-čar Êjip, jing mơ̆ng anih ƀing 
gơñu jing hlŭn-mơnă. Sŏp-hră anai hơmâo pă̱ črê̆k phŭn: 1) tơlơi pơrơngai hĭ ƀing 
Hêbrơ mơ̆ng hlŭn-mơnă; 2) tơlơi ƀing gơñu rơbat nao pơ čư̆ Sinai; 3) tơlơi pơgop Ơi 
Adai hăng ƀing ană-plei Ñu ƀơi čư̆ Sinai, jing tơlơi Ñu pha-brơi kơ ƀing gơ̆ hơdôm 
tơlơi juăt kơ tơlơi djơ̆-hơnơ̆ng, kơ tơlơi hơdip-hơdơ̆ng laih anŭn kơ tơlơi đaŏ gơñu 
ngă tui; laih anŭn 4) sang yang wơ̆t-hăng hơdôm gơnam yua amăng anih kơkuh-pơpŭ 
kơ ƀing Israel, laih anŭn tơlơi phiăn kơčrâo brơi kơ ƀing khua ngă yang, ƀing kơkuh-
pơpŭ kơ Ơi Adai.  

Gah ngŏ kơ abih-bang, sŏp-hră anai pơruai glaĭ tơlơi Ơi Adai hơmâo ngă laih, jing 
tơlơi Ñu hơmâo pơrơngai hĭ laih ƀing ană-plei Ñu laih anŭn pơjing hĭ ƀing gơ̆ jing sa 
lŏn-čar hăng tơlơi čang-rơmang pơanăp.  

Mơnuih yom-pơphan amăng sŏp-hră anai jing Môseh yơh, jing pô Ơi Adai ruăh-mă 
kiăng kơ dui-ba ƀing ană-plei Ñu tơbiă đuaĭ hĭ mơ̆ng lŏn-čar Êjip. Črăn yom-pơphan 
amăng sŏp-hră anai jing pra ̱ng Pluh Mơta Tơlơi Juăt amăng črăn 20 yơh.  

Jar Atŭt-Kơsem  

ing Israel rơngai mơ̆ng lŏn-čar Êjip (1:1–15:21)  
a. Hlŭn-mơnă amăng lŏn-čar Êjip (1:1–22)  
b. Tơlơi tơkeng kơ Môseh laih anŭn tơlơi hơdip ñu hlâo adih (2:1–4:31)  
č. Môseh hăng A ̱rôn nao bưp pơtao ƀing Êjip (5:1–11:10)  
d. Tơlơi Găn laih anŭn tơlơi tơbiă mơ̆ng lŏn-čar Êjip (12:1–15:21)  

Mơ̆ng rơsĭ Mriah truh pơ čư̆ Sinai (15:22–18:27)  
Tơlơi Juăt laih anŭn tơlơi pơgop (19:1–24:18)  
Tơlơi Sang Yang rơgoh-hiam laih anŭn hơdôm tơlơi kơčrâo brơi kơ tơlơi 
kơkuh-pơpŭ (25:1–40:38)  

1  

Arăng Kơtư̆-Juă ing Israel Amăng Čar Êjip  
1Anai jing hơdôm ƀing ană đah-rơkơi Israel jing ƀing nao pơ čar Êjip hrŏm hăng 

Yakôb; rĭm čô nao hrŏm hăng sang-anŏ ñu pô tui anai: 2Reuben, Simeôn, Lêwi laih 
anŭn Yudah; 3Issakhar, Zebulun laih anŭn Benyamin; 4Dan laih anŭn Naptali; Gad laih 
anŭn Aser.a 5Mrô mơnuih amăng ƀing kơnung-djuai Yakôb abih-bang jing tơjuhpluh 
čô; Yôsêp dŏ amăng lŏn-čar Êjip laih.  

6Giŏng anŭn, Yôsêp laih anŭn abih ƀing ayŏng adơi ñu, wơ̆t-hăng mơnuih amăng 
rơnŭk ñu djai abih laih, 7samơ̆ ƀing Israel đĭ-kơyar lar lu jai laih anŭn jing hĭ lu biă-mă. 
Tui anŭn, anih-lŏn anŭn bă hăng ƀing gơñu soh-sel.b  

8Giŏng anŭn, pô pơtao phrâo jing pô git-gai amăng lŏn-čar Êjip ƀu thâo-krăn kơ 
Yôsêp ôh.c 9Ñu pơhiăp hăng ană-plei ñu tui anai, “Lăng adih, ƀing Israel jing ƀing lu 
biă-mă laih anŭn jing tơlơi pơhiưt kơ ƀing ta yơh. 10Rai bĕ, ƀing ta khŏm ngă mơneč 
hăng ƀing gơñu huĭ kơ ƀing gơñu či jing hĭ lu hloh dơ̆ng, laih anŭn tơdah hơmâo tơlơi 
blah-ngă, sit ƀing gơñu či pơgop hăng ƀing rŏh-ayăt pơblah pơkơdơ̆ng glaĭ hăng ƀing 
ta laih anŭn tơbiă đuaĭ hĭ mơ̆ng lŏn-čar anai yơh.”d  

11Tui anŭn, ƀing Êjip pơkô ̆ ƀing khua-hlŭn git-gai ƀing Israel laih anŭn kơtư̆-juă hăng 
pơgŏ̱ ƀing gơ̆ mă-bruă. ing Israel ma ̱n-pơdơ̆ng plei Pithôm hăng plei Ramesê jing 
sang pioh dram-gơnam kơ Pharaoh. 12Samơ̆ jai gơñu kơtư̆-juă ƀing gơ̆, jai ƀing gơ̆ čeh-
la ̱r rai lu dơ̆ng; tui anŭn ƀing Êjip huĭ-hiưt kơ ƀing Israel, 13laih anŭn pơtơnap tơlơi 
hơdip ƀing gơ̆ sat biă-mă yơh. 14ing gơñu ngă brơi kơ tơlơi hơdip ƀing gơ̆ ruă-phĭ̱ 
hăng tơlơi mă-bruă gleh-glan amăng tơlơi ngă ƀrĭk laih anŭn lŏn-kraĭ ƀlit, hăng lu khul 
bruă pơkŏn amăng đang-hơma; amăng abih-bang bruă kơtraŏ-tơnap ƀing gơ̆, ƀing Êjip 
brơi kơ ƀing gơ̆ mă-bruă tơnap gleh biă-mă.  

15Pơtao Êjip laĭ kơ ƀing đah-kơmơi Hêbrơ mă-ƀuai, anăn gơñu jing H’Siphrah laih 
anŭn H’Puah. 16Ñu laĭ hăng ƀing gơ̆ tui anai, “Tơdang ƀing gih djru kơ ƀing đah-kơmơi 
Hêbrơ đih-apui laih anŭn mă-ƀuai kơ ƀing gơ̆, tơdah ană nge anŭn jing ană đah-rơkơi, 
pơdjai hĭ ñu; samơ̆ tơdah ană nge anŭn jing ană đah-kơmơi, brơi ñu hơdip.” 17Wơ̆t-
tơdah tui anŭn, ƀing mă-ƀuai ăt huĭ-pơpŭ kơ Ơi Adai laih anŭn ƀu ngă tui hăng tơlơi 
pơtao Êjip hơmâo pơđar kơ ƀing gơñu ngă ôh; ƀing gơñu brơi kơ ƀing ană đah-rơkơi 
hơdip yơh. 18Tui anŭn, pơtao Êjip iâu-rai ƀing mă-ƀuai anŭn hăng tơña tui anai, “Yua-
hơget ƀing gih hơmâo ngă laih kơ tơlơi anŭn lĕ? Yua-hơget ƀing gih brơi kơ ƀing ană 
đah-rơkơi hơdip lĕ?”  

19ing mă-ƀuai laĭ-glaĭ kơ pơtao Pharaoh tui anai, “ing đah-kơmơi Hêbrơ ƀu hrup 
                                                 
a1:1-4 Tơlơi Čơdơ̆ng-Phŭn 46:8-27.  
b1:7 Bruă-Mơnuă 7:17.  
c1:8 Bruă-Mơnuă 7:18.  
d1:10 Bruă-Mơnuă 7:19.  

hăng ƀing đah-kơmơi Êjip ôh, ƀing gơñu rơjăng-kơtang laih anŭn tơkeng hlâo kơ ƀing 
gơmơi truh.”  

20Tui anŭn, Ơi Adai brơi tơlơi hiam-klă kơ ƀing mă-ƀuai anŭn laih anŭn ƀing Israel 
lar lu jai hăng kơtang jai. 21Laih anŭn yuakơ ƀing mă-ƀuai huĭ-pơpŭ kơ Ơi Adai, tui 
anŭn Ñu pha-brơi kơ ƀing gơ̆ sang-anŏ kơ ƀing gơ̆ pô đĭ-kơyar lu hloh yơh.  

22Giŏng anŭn, Pharaoh pơtă kơ abih-bang ƀing ană-plei ñu tui anai, “Rĭm ƀing ană 
đah-rơkơi Hêbrơ hơmâo tơkeng rai, ƀing gih glŏm hĭ bĕ ƀing gơñu amăng krong Nil, 
samơ̆ brơi bĕ kơ rĭm ƀing ană đah-kơmơi hơdip.”e  

2  

Tơlơi Tơkeng Rai Kơ Môseh  
1Hlak anŭn hơmâo sa čô amăng kơnung-djuai Lêwi dŏ kơ sa čô đah-kơmơi Lêwi 

mơ̆n, 2laih anŭn ñu pi-kian hăng tơkeng rai sa čô ană đah-rơkơi. Tơdang ñu ƀuh ană 
nge anai hiam, ñu pơdŏp hĭ gơ̆ amăng klâo blan.f 3Samơ̆ tơdang ñu ƀu dưi pơdŏp hĭ ană 
nge anŭn sui hloh dơ̆ng tah, ñu mă sa boh bai ngă hăng rơ̆k trang-brui laih anŭn pik ƀơi 
bai anŭn hăng kơtăk-ƀlit. Giŏng anŭn, ñu pioh ană nge anŭn amăng bai anŭn hăng 
pơđu̱ng hĭ gơ̆ kơtoai ha ̱ng krong Nil amăng khul rơ̆k trang-bo. 4Amai ñu dŏ lăng mơ̆ng 
ataih kiăng kơ thâo hơget-tơlơi či truh kơ gơ̆.  

5Giŏng anŭn, ană đah-kơmơi Pharaoh trŭn nao pơ krong Nil kiăng mơnơi, laih anŭn 
ƀing ding-kơna ñu rơbat kơtoai ha ̱ng krong Nil. Hơbia ƀuh bai tŏng-krah khul rơ̆k 
trang-bo laih anŭn ñu pơđar pô hlŭn đah-kơmơi ñu nao mă đĭ. 6Hơbia, jing ană pơtao 
Pharaoh, pŏk bai anŭn hăng ƀuh sa čô ană nge. Ană-nge anai hlak hia, laih anŭn hơbia 
anŭn pap kơ gơ̆ hăng laĭ tui anai, “Anai jing sa čô ană nge amăng ƀing ană nge Hêbrơ 
yơh.”  

7Giŏng anŭn, amai ană nge anŭn tơña kơ hơbia anŭn tui anai, “Dưi mơ̆ kâo nao 
hơduah sa čô đah-kơmơi Hêbrơ kiăng rŏng ană nge anai brơi kơ ih?” 8Ñu laĭ-glaĭ, “Ơ, 
nao bĕ.” Laih anŭn amai ană nge anŭn nao iâu amĭ ană nge anŭn yơh. 9Ană pơtao 
Pharaoh laĭ hăng amĭ ană nge anŭn tui anai, “Mă bĕ ană nge anai hăng rŏng ñu brơi kơ 
kâo, laih anŭn kâo či apăh ih.” Tui anŭn, pô đah-kơmơi anŭn ba glaĭ ană nge anŭn hăng 
čem-rong gơ̆. 10Tơdang čơđai anŭn prŏng laih, ñu ba glaĭ gơ̆ kơ ană pơtao Pharaoh 
kiăng kơ jing ană gơ̆. Ană pơtao anŭn pơanăn ană nge anŭn Môseh, kiăng-laĭ, “Kâo 

                                                 
e1:22 Bruă-Mơnuă 7:19.  
f2:2 Bruă-Mơnuă 7:20; Hêbrơ 11:23.  

hơmâo ba đĭ laih ñu mơ̆ng ia.”g  

Môseh Đuaĭ-Kơdŏp Pơ Anih Midyan  
11Hơmâo sa hrơi, tơdơi kơ Môseh prŏng laih, ñu nao pơ anih ƀing ană-plei ñu pô dŏ 

laih anŭn lăng ƀing gơ̆ mă-bruă tơnap-tap. Ñu ƀuh sa čô Êjip taih sa čô Hêbrơ jing sa 
čô amăng ană-plei ñu.h 12Ñu lăng jum-dar ƀu ƀuh hlơi pô ôh laih anŭn ñu pơdjai hĭ pô 
Êjip anŭn hăng dơ̱r hĭ amăng čuah. 13Amăng hrơi tŏ-tui ñu rơbat hyu hăng ƀuh dua čô 
Hêbrơ hlak pơtaih. Ñu tơña kơ sa čô ngă soh tui anai, “Yua-hơget ih pơtaih hăng 
tơdruă Hêbrơ ih lĕ?”  

14Pô anŭn laĭ-glaĭ, “Hlơi brơi kơ ih jing khua hăng phat-kơđi kơ ƀing gơmơi lĕ? Ih 
hlak pơmĭn či pơdjai hĭ kâo kar hăng ih hơmâo pơdjai hĭ laih sa čô Êjip anŭn hă?” 
Giŏng anŭn, Môseh huĭ laih anŭn pơmĭn, “Arăng thâo-krăn yơh hơget-tơlơi kâo hơmâo 
ngă laih anŭn.”i  

15Tơdang Pharaoh hơmư̆ kơ tơlơi anŭn, ñu hơduah pơdjai Môseh yơh, samơ̆ Môseh 
đuaĭ-kơdŏp hĭ mơ̆ng Pharaoh hăng nao pơ anih-lŏn Midyan, jing anih ñu hlak dŏ be̱r jĕ 
ia-dơmŭn.j 16Hlak anŭn, sa čô khua ngă yang ƀing Midyan hơmâo tơjuh čô ană đah-
kơmơi; ƀing gơñu rai kiăng sŏ ia hăng pơbă hơdôm boh čeh kiăng kơ tơpul triu ama 
gơñu mơñum.  

17Tơdang anŭn hơmâo ƀing wai triu pơkŏn rai hăng puh-pơđuaĭ hĭ ƀing gơ̆, samơ̆ 
Môseh pơgang hăng djru ƀing gơ̆ laih anŭn tuăh brơi ia kơ tơpul triu ƀing gơ̆.  

18Tơdang ƀing đah-kơmơi anai wơ̆t-glaĭ kơ ama ñu Reuel, ama gơñu tơña, “Yua-
hơget ƀing gih wơ̆t-glaĭ tañ đơi hrơi anai lĕ?”  

19ing gơñu laĭ-glaĭ tui anai, “Hơmâo sa čô mơnuih Êjip pơklaih hĭ ƀing gơmơi 
mơ̆ng ƀing wai triu; ñu ăt tuăh ia brơi kơ ƀing gơmơi kơ tơpul triu mơñum mơ̆n.”  

20Laih anŭn ama gơñu tơña tui anai, “Pơpă pô anŭn lĕ? Yua-hơget ƀing gih đuaĭ lui hĭ 
gơ̆ lĕ? Jak-iâu bĕ gơ̆ mŭt huă-ƀơ̆ng.”  

21Môseh tŭ-ư dŏ glaĭ hăng gơ̆ jing pô hơmâo brơi ană dra gơ̆ H’Zipôrah kơ Môseh 
dŏ. 22H’Zipôrah tơkeng kơ sa čô ană đah-rơkơi, laih anŭn Môseh pơanăn gơ̆ Gersôm 
yuakơ ñu laĭ, “Kâo jing sa čô tuai amăng sa boh anih-lŏn tuai.”  

23Hơmâo sui thŭn mơ̆ng anŭn, pơtao Êjip djai hĭ. Tơdang anŭn ƀing Israel pơkrao kơ 
tơlơi ƀing gơñu jing hlŭn-mơnă, laih anŭn tơlơi ƀing gơñu kwưh kơ tơlơi djru yuakơ 

                                                 
g2:10 Bruă-Mơnuă 7:21.  
h2:11 Hêbrơ 11:24.  
i2:11-14 Bruă-Mơnuă 7:23-28.  
j2:15 Bruă-Mơnuă 7:29; Hêbrơ 11:27.  

tơlơi hlŭn-mơnă anŭn đĭ truh pơ Ơi Adai yơh. 24Ơi Adai hơmư̆ tơlơi pơkrao gơñu laih 
anŭn ƀu wơr hĭ ôh tơlơi pơgop Ñu hăng Abraham, Isa ̱k laih anŭn hăng Yakôb.k 25Tui 
anŭn, Ơi Adai lăng trŭn ƀơi ƀing Israel hăng ƀlơ̆ng-brơi kơ ƀing gơ̆ yơh.  

3  

Môseh Hăng Pum-Kơyâo Apui ơ̆ng  
1Hlak anŭn, Môseh hlak wai tơpul hlô-mơnơ̆ng kơ tơhmua ñu Yithrô, jing pô ngă 

yang kơ ƀing Midyan, laih anŭn ñu ba tơpul hlô-mơnơ̆ng ataih amăng tơdron-ha ̱r truh 
pơ čư̆ Hôrêb, jing čư̆ Ơi Adai. 2Pơ-anŭn yơh ling-jang Ơi Adai pơƀuh-rai kơ ñu amăng 
jơlah-apui mơ̆ng amăng-lăm sa pum-kơyâo. Môseh ƀuh wơ̆t-tơdah pum-kơyâo anŭn dŏ 
amăng apui, samơ̆ apui ƀu ƀơ̆ng hĭ ñu ôh.l 3Tui anŭn, Môseh pơmĭn, “Kâo či nao hăng 
lăng tơlơi phara anŭn yơh: Yua-hơget kơyâo anai apui ƀu ƀơ̆ng hĭ ôh.”  

4Tơdang Yahweh ƀuh ñu rai kiăng lăng, Ơi Adai iâu ñu mơ̆ng pum-kơyâo, “Ơ 
Môseh! Môseh!”  

Laih anŭn Môseh laĭ-glaĭ, “Kâo yơh anai.”  
5Ơi Adai pơhiăp tui anai, “Anăm rai jĕ hloh dơ̆ng tah. Toh hĭ bĕ tơkhŏ-sanđal ih, 

yuakơ ƀơi anih ih hlak dŏ-dơ̆ng anŭn jing anih rơgoh-hiam.” 6Giŏng anŭn, Ñu laĭ dơ̆ng 
tui anai, “Kâo jing Ơi Adai kơ ama ih, Ơi Adai kơ Abraham, Ơi Adai kơ Isa̱k laih anŭn 
Ơi Adai kơ Yakôb.” ơi mông anai, Môseh pơdŏp hĭ ƀô̆ ñu yơh, yuakơ ñu huĭ tơdah 
lăng nao pơ Ơi Adai.  

7Yahweh laĭ dơ̆ng, “Kâo hơmâo ƀuh laih tơlơi tơnap-gleh ƀing ană-plei Kâo amăng 
Êjip, Kâo hơmư̆ laih tơlơi ƀing gơñu kwưh-rơkâo yuakơ pô khua wai hlŭn kơtư̆-juă 
gơñu, laih anŭn Kâo ƀlơ̆ng-pơmĭn kơ tơlơi tơnap-tap gơñu yơh. 8Tui anŭn, Kâo hơmâo 
trŭn rai laih kiăng pơklaih hĭ ƀing gơñu mơ̆ng tơngan ƀing Êjip laih anŭn kiăng ba ƀing 
gơñu tơbiă mơ̆ng anih-lŏn anŭn hăng mŭt nao amăng anih-lŏn hiam laih anŭn kơmơ̆k, 
jing anih-lŏn bă hăng ia-tơsâo laih anŭn ia-hơni; anih anŭn jing anih ƀing Kanaan, ƀing 
Hit, ƀing Amôr, ƀing Periz, ƀing Hiwi laih anŭn ƀing Yêbus hlak dŏ yơh. 9Ră anai tơlơi 
iâu-kwưh ƀing Israel hơmâo truh pơ Kâo laih, laih anŭn Kâo hơmâo ƀuh laih hơdră 
ƀing Êjip kơtư̆-juă ƀing gơñu. 10Tui anŭn, ră anai, nao bĕ, Kâo pơkiaŏ nao ih kơ 
Pharaoh kiăng kơ ba ƀing ană-plei Kâo tơbiă hĭ mơ̆ng lŏn-čar Êjip.”  

11Samơ̆ Môseh laĭ hăng Ơi Adai tui anai, “Hlơi kâo jing tơl kâo nao pơ Pharaoh 
kiăng kơ ba ƀing Israel tơbiă hĭ mơ̆ng lŏn-čar Êjip lĕ?”  

                                                 
k2:24 Tơlơi Čơdơ̆ng-Phŭn 15:13-14.  
l3:2-10 Bruă-Mơnuă 7:30-34.  

12Laih anŭn Ơi Adai laĭ kơ ñu tui anai, “Kâo či dŏ hrŏm hăng ih. Laih anŭn anai yơh 
jing gru-kơnăl kơ ih, Kâo yơh jing Pô pơkiaŏ nao ih: tơdang ih hơmâo ba tơbiă laih 
ƀing Israel mơ̆ng čar Êjip, ƀing gih či kơkuh-pơpŭ kơ Kâo yơh ƀơi čư̆ anai.”  

13Môseh laĭ hăng Ơi Adai tui anai, “Tơdah kâo nao pơ ƀing Israel laih anŭn pơhiăp 
hăng ƀing gơñu, ‘Ơi Adai ƀing ơi-adon gih hơmâo pơkiaŏ rai laih kâo pơ ƀing gih,’ 
laih anŭn ƀing gơñu tơña kơ kâo, ‘Hlơi anăn Ñu lĕ?’ Tui anŭn, hơget-tơlơi kâo či laĭ-
glaĭ kơ ƀing gơñu lĕ?”m  

14Ơi Adai laĭ kơ Môseh tui anai, “Kâo jing Kâo Pô yơh. Anai yơh jing tơlơi ih či laĭ 
hăng ƀing Israel, ‘Kâo Pô hơmâo pơkiaŏ rai laih kâo pơ ƀing gih.’”n  

15Ơi Adai ăt laĭ kơ Môseh dơ̆ng, “Laĭ bĕ hăng ƀing Israel tui anai, ‘Yahweh Ơi Adai 
ƀing ơi-adon gih yơh, jing Ơi Adai kơ Abraham, Ơi Adai kơ Isa ̱k laih anŭn Ơi Adai kơ 
Yakôb, hơmâo pơkiaŏ rai laih kâo pơ ƀing gih.’ Anŭn jing anăn Kâo hlŏng-lar, ƀơi 
anăn anŭn yơh abih ƀing kơnung-djuai pơanăp či djă-hơdơr.  

16“Nao pơƀut glaĭ bĕ ƀing kŏng-tha Israel laih anŭn pơhiăp hăng ƀing gơñu tui anai, 
‘Yahweh Ơi Adai kơ ƀing ơi-adon gih Abraham, Isa ̱k laih anŭn Yakôb yơh pơƀuh-rai 
laih kơ kâo hăng laĭ tui anai: Kâo hơmâo wai-lăng ƀing gih laih anŭn hơmâo ƀuh laih 
hơget-tơlơi hơmâo truh laih kơ ƀing gih amăng lŏn-čar Êjip. 17Kâo hơmâo ƀuăn laih 
kiăng ba ƀing gih tơbiă mơ̆ng tơlơi tơnap-tap gih anŭn amăng Êjip kiăng mŭt amăng 
anih-lŏn ƀing Kanaan, ƀing Hit, ƀing Amôr, ƀing Periz, ƀing Hiwi laih anŭn ƀing 
Yêbus, jing anih-lŏn kơmơ̆k hiam bă hăng ia-tơsâo laih anŭn ia-hơni.’  

18“ing kŏng-tha Israel či hơmư̆ ih yơh. Giŏng anŭn, ih laih anŭn ƀing kŏng-tha anŭn 
či nao pơ pơtao ƀing Êjip hăng laĭ kơ ñu tui anai, ‘Yahweh Ơi Adai ƀing Hêbrơ hơmâo 
bưp ƀing gơmơi laih. Brơi bĕ kơ ƀing gơmơi tơbiă nao klâo hrơi amăng tơdron-ha ̱r 
kiăng kơ pơyơr hơdôm gơnam ngă yang kơ Yahweh Ơi Adai gơmơi.’ 19Samơ̆ Kâo 
thâo pơtao Êjip ƀu či brơi ƀing gih tơbiă nao ôh tơl Kâo či pơgŏ̱ ñu ngă tui anŭn. 20Tui 
anŭn, Kâo či yơr tơbiă tơngan Kâo laih anŭn taih ƀing Êjip hăng abih-bang tơlơi kri ̱p-
yi ̱p Kâo či ngă tŏng-krah ƀing gơñu. Tơdơi kơ anŭn, ñu či brơi ƀing gih tơbiă nao yơh.  

21Kâo či ngă brơi kơ ƀing Êjip pơpŭ kơ ƀing ană-plei anai, tui anŭn tơdang ƀing gih 
tơbiă đuaĭ, ƀing gih ƀu či tơbiă đuaĭ hăng tơngan đôč-đač ôh. 22Rĭm ƀing đah-kơmơi či 
tơña kơ pô re̱ng-gah ñu, jing ƀing Êjip, laih anŭn rĭm ƀing đah-kơmơi hơdip amăng 
sang ƀing Êjip anŭn kơ sum-ao laih anŭn kơ lu gơnam pơhrôp hăng amrăko laih anŭn 
mah yơh, jing hơdôm gơnam ƀing gih či băk ƀơi ƀing ană đah-rơkơi đah-kơmơi gih. 
                                                 
m3:13 Tơlơi Tơbiă 6:2-3.  
n3:14 Pơrơđah 1:4, 8.  
o3:22: Anai ăt jing “prăk” mơ̆n.  

Tui anŭn yơh, ƀing gih hơmâo sua-mă laih mŭk-dramp ƀing Êjip.”q  

4  

Ơi Adai Brơi Kơ Môseh Khul Tơlơi Mơyang  
1Môseh laĭ-glaĭ kơ Yahweh tui anai, “Hiư̆m-pă tơdah ƀing gơñu ƀu đaŏ hăng ƀu 

hơmư̆ kơ kâo ôh laih anŭn ƀing gơñu laĭ tui anai lĕ, ‘Yahweh ƀu pơƀuh-rai kơ ih ôh’?”  
2Giŏng anŭn, Yahweh laĭ kơ ñu tui anai, “Hơget ƀơi tơngan ih anŭn lĕ?” Ñu laĭ-glaĭ, 

“Gai-jra.”  
3Yahweh pơđar tui anai, “Glŏm hĭ gai anŭn pơ tơnah bĕ.” Môseh glŏm gai-jra trŭn 
ƀơi lŏn laih anŭn gai anŭn jing hĭ sa drơi ala, laih anŭn Môseh đuaĭ-kơdŏp. 4Giŏng 
anŭn, Yahweh laĭ kơ ñu tui anai, “Yơr tơbiă bĕ tơngan ih hăng mă ƀơi aku ala anŭn.” 
Tui anŭn, Môseh yơr tơngan hăng mă djă ƀơi aku ala anŭn, laih anŭn ala anŭn jing glaĭ 
hĭ gai-jra ƀơi tơngan ñu yơh. 5Yahweh laĭ, “Anai jing sa gru-kơnăl ƀing gơñu či đaŏ kơ 
Yahweh Ơi Adai kơ ƀing ama gơñu Abraham, Isa ̱k laih anŭn Yakôb hơmâo pơƀuh-rai 
laih kơ ih yơh.”  

6Giŏng anŭn, Yahweh laĭ dơ̆ng tui anai, “Pioh bĕ tơngan ih amăng-lăm ao ih.” Tui 
anŭn, Môseh pioh tơngan ñu amăng-lăm ao ñu, laih anŭn tơdang ñu suă tơbiă, tơngan 
ñu jing hĭ ruă-phŭng kô ̱̆ kar hăng ple̱r-tơpŭng.  

7Yahweh pơđar kơ ñu tui anai, “Ră anai pioh glaĭ bĕ tơngan ih anŭn amăng-lăm ao 
ih.” Tui anŭn, Môseh pioh glaĭ tơngan ñu amăng-lăm ao ñu, laih anŭn tơdang ñu suă 
tơbiă, tơngan ñu hla ̱o hĭ hrup hăng drơi-jan ñu hơđăp yơh.  

8Giŏng anŭn, Yahweh laĭ dơ̆ng, “Tơdah ƀing gơñu ƀu đaŏ kơ ih ƀôdah ƀu kiăng lăng 
ƀơi tơlơi mơyang tal sa, sit ƀing gơñu či đaŏ ƀơi tơlơi mơyang tal dua yơh. 9Samơ̆ 
tơdah ƀing gơñu ƀu đaŏ ôh ƀơi dua gru tơlơi mơyang anŭn ƀôdah ƀu hơmư̆ kơ ih ôh, 
tuăh mă bĕ ƀiă ia mơ̆ng krong Nil laih anŭn tuh trŭn ƀơi lŏn-thu. Ia ih hơmâo mă laih 
mơ̆ng ia-krong anŭn či jing hĭ drah ƀơi tơnah yơh.”  

10Môseh laĭ kơ Yahweh tui anai, “Ơ Yahweh, kâo jing sa čô mơnuih ƀu rơgơi pơhiăp 
ôh, mơ̆ng hlâo adih laih anŭn čơdơ̆ng mơ̆ng Ih hơmâo pơhiăp laih hăng ding-kơna Ih 
anai ăt kŏn jing lơi. Kâo akaih amăng tơlơi pơhiăp laih anŭn pơhiăp-tŏ.”  

11Yahweh pơhiăp hăng ñu tui anai, “Hlơi pô brơi kơ mơnuih amăng-bah lĕ? Hlơi pô 
ngă brơi kơ ñu tơngĭl laih anŭn kơmlô lĕ? Hlơi pô brơi kơ ñu ƀuh ƀôdah bum-mơta lĕ? 
u djơ̆ Kâo jing Yahweh ôh hă? 12Ră anai nao bĕ; Kâo či djru ih pơhiăp laih anŭn či 

                                                 
p3:22: Anai ăt jing “kŏng-ngăn” mơ̆n.  
q3:21-22 Bruă-Mơnuă 12:35-36.  

pơtô kơ ih hơget-tơlơi či pơhiăp yơh.”  
13Samơ̆ Môseh laĭ, “Ơ Yahweh, rơkâo kơ Ih pơkiaŏ nao pô pơkŏn bĕ kiăng kơ ngă 

tơlơi anŭn.”  
14Tui anŭn, tơlơi hil Yahweh hĭr-hăr pơkơdơ̆ng glaĭ hăng Môseh laih anŭn Ñu laĭ tui 

anai, “Bơ kơ ayŏng ih A ̱rôn jing mơnuih Lêwi anŭn? Kâo thâo ñu dưi pơhiăp rơgơi. 
Ñu hlak ƀơi jơlan rai bưp ih laih, amăng pran-jua ñu či mơak yơh tơdang ñu ƀuh ih. 
15Ih či laĭ kơ ñu laih anŭn pơtă kơ ñu hơget-tơlơi či pơhiăp; Kâo či djru dua ƀing gih 
pơhiăp laih anŭn či pơtô ƀing gih hơget či laĭ yơh. 16Ñu či pơhiăp hăng ƀing ană-plei 
pơala kơ ih; ñu či jing kar hăng amăng-bah kơ ih laih anŭn ih či jing kar hăng Ơi Adai 
kơ ñu yơh. 17Samơ̆ mă bĕ gai-jra anai ƀơi tơngan ih, tui anŭn ih dưi ngă hơdôm gru 
mơsêh-mơyang hăng gai-jra anŭn.”  

Môseh Wơ̆t-Glaĭ Pơ Lŏn-Čar Êjip  
18Giŏng anŭn, Môseh wơ̆t-glaĭ pơ tơhmua ñu Yithrô laih anŭn rơkâo kơ gơ̆ tui anai, 

“Brơi kâo wơ̆t-glaĭ bĕ kơ ƀing ană-plei kâo amăng lŏn-čar Êjip kiăng kơ ƀuh tơdah 
amăng ƀing gơñu ăt dŏ hơdip mơ̆n thâo.” Yithrô laĭ, “Nao bĕ, laih anŭn kâo kwưh-
kiăng tơlơi hiam-klă nao hăng ih.”  

19Hlak anai Yahweh hơmâo pơhiăp hăng Môseh amăng anih Midyan, “Wơ̆t-glaĭ pơ 
lŏn-čar Êjip bĕ yuakơ abih-bang ƀing kiăng pơdjai ih hơmâo djai hĭ abih laih.” 20Tui 
anŭn, Môseh mă ba bơnai ñu wơ̆t-hăng ƀing ană đah-rơkơi ñu, brơi ƀing gơ̆ dŏ ƀơi 
rŏng sa drơi aseh laih anŭn wơ̆t-glaĭ pơ lŏn-čar Êjip. Laih anŭn ñu ăt djă ba mơ̆n gai-jra 
Ơi Adai ƀơi tơngan ñu.  

21Yahweh pơhiăp hăng Môseh tui anai, “Tơdang ih wơ̆t-glaĭ pơ čar Êjip, ih khŏm 
pơrơđah bĕ abih-bang khul tơlơi mơsêh-mơyang ƀơi anăp Pharaoh, jing tơlơi Kâo 
hơmâo brơi laih kơ ih tơlơi mơyang kiăng kơ ngă. Samơ̆ Kâo či pơkhăng hĭ pran-jua 
ñu tui anŭn ñu ƀu či brơi ƀing ană-plei tơbiă nao ôh. 22Giŏng anŭn, ih laĭ kơ Pharaoh tui 
anai, ‘Anai jing tơlơi Yahweh laĭ: Israel jing ană kơčoa đah-rơkơi Kâo, 23laih anŭn Kâo 
laĭ laih kơ ih, “Brơi kơ ană đah-rơkơi Kâo anŭn tơbiă bĕ, hơnŭn kăh ñu dưi kơkuh-
pơpŭ kơ Kâo.” Samơ̆ ih hơngah ƀu brơi kơ ƀing gơñu tơbiă nao ôh; tui anŭn, Kâo či 
pơdjai hĭ ană-kơčoa đah-rơkơi ih yơh.’”r  

24ơi anih jưh ƀơi jơlan nao pơ čar Êjip, Yahweh bưp Môseh kiăng pơdjai hĭ ñu. 
25Samơ̆ H’Zipôrah mă sa boh-pơtâo tơma khăt hĭ klĭ ană ñu hăng tĕk ƀơi tơkai Môseh 
hăng klĭ anŭn, ñu laĭ, “Ih jing sa čô đah-rơkơi drah kơ kâo.” 26Tui anŭn, Yahweh ƀu 
mă-pơđuaĭ hĭ tơlơi hơdip Môseh ôh. Tơdang bơnai ñu laĭ, “Rơkơi drah” kiăng-laĭ kơ 
                                                 
r4:23 Tơlơi Tơbiă 12:29.  

 8



tơlơi khăt-klĭ yơh.  
27Yahweh pơhiăp hăng A ̱rôn tui anai, “Nao bĕ pơ tơdron-ha ̱r hăng bưp Môseh.” Tui 

anŭn, ñu nao bưp Môseh ƀơi čư̆ Ơi Adai laih anŭn čŭm-pơpŭ kơ ñu. 28Giŏng anŭn, 
Môseh ruai kơ A ̱rôn abih-bang tơlơi Yahweh hơmâo pơkiaŏ laih ñu kiăng kơ laĭ-
pơthâo wơ̆t-hăng abih-bang hơdôm gru mơsêh-mơyang Yahweh hơmâo pơđar laih ñu 
kiăng kơ ngă mơ̆n.  

29Môseh hăng A ̱rôn iâu rai abih-bang ƀing kŏng-tha Israel, 30laih anŭn A̱rôn ră ruai kơ 
ƀing gơñu abih-bang tơlơi Yahweh hơmâo pơhiăp laih hăng Môseh. Ñu ăt ngă tơlơi 
mơsêh-mơyang ƀơi anăp ƀing ană-plei mơ̆n, 31tui anŭn ƀing gơñu đaŏ yơh. Tơdang 
ƀing gơñu hơmư̆ Yahweh hơmâo pơmĭn-ƀlơ̆ng kơ ƀing gơñu laih anŭn hơmâo ƀuh laih 
tơlơi tơnap-tap gơñu, ƀing gơñu bon laih anŭn kơkuh-pơpŭ yơh.  

5  

Môseh Hăng A̱rôn ơi Anăp Pơtao Lŏn-Čar Êjip  
1Tơdơi ƀiă kơ anŭn, Môseh hăng A ̱rôn nao pơ Pharaoh laih anŭn laĭ tui anai, “Anai 

yơh jing khul tơlơi Yahweh jing Ơi Adai ƀing Israel laĭ, ‘Brơi bĕ ƀing ană-plei Kâo 
nao, tui anŭn ƀing gơñu či ngă sa tơlơi phet pơpŭ kơ Kâo amăng tơdron-ha ̱r.’”  

2Pharaoh laĭ-glaĭ tui anai, “Hlơi Yahweh jing tơl kâo khŏm tui-gưt kơ Ñu hăng brơi 
ƀing Israel tơbiă nao lĕ? Kâo ƀu thâo-krăn Yahweh anai ôh, laih anŭn kâo kŏn či brơi 
kơ ƀing Israel tơbiă nao lơi.”  

3Giŏng anŭn, ƀing gơñu laĭ dơ̆ng, “Ơi Adai ƀing Hêbrơ hơmâo bưp ƀing gơmơi laih. 
Ră anai brơi bĕ kơ ƀing gơmơi tơbiă nao amăng klâo hrơi rơbat amăng tơdron-ha ̱r 
kiăng pơyơr hơdôm gơnam ngă yang kơ Yahweh Ơi Adai gơmơi, huĭdah Ñu či taih hĭ 
ƀing gơmơi hăng khul tơlơi ruă-kli ̱n ƀôdah hăng khul đao-gưm yơh.”  

4Samơ̆ pơtao Pharaoh laĭ tui anai, “Ơ Môseh laih anŭn A ̱rôn hơi, yua-hơget ƀing gih 
hlak ba pơđuaĭ hĭ ƀing mơnuih anai mơ̆ng tơlơi mă-bruă gơñu lĕ? Wơ̆t-glaĭ kơ bruă 
gih bĕ!” 5Giŏng anŭn, Pharaoh laĭ dơ̆ng, “Lăng bĕ, ƀing mơnuih anai amăng anih-lŏn 
anai jing lu biă-mă, laih anŭn ƀing gih hlak pơgăn hĭ ƀing gơñu amăng tơlơi mă-bruă.”  

6ơi hrơi anŭn mơtam Pharaoh pơđar ƀing khua jao-bruă laih anŭn ƀing khua ep-lăng 
ƀing ană-plei Israel tui anai, 7“ing gih anăm pha-brơi kơ ƀing gơñu adrăng dơ̆ng tah 
kơ tơlơi pơkra ƀrĭk; brơi bĕ ƀing gơñu nao pơƀut mă adrăng kơ gơñu pô. 8Samơ̆ brơi 
bĕ kơ ƀing gơñu pơkra pơmơdưm hăng mrô ƀrĭk hlâo kơ anŭn; anăm pơtrŭn hĭ mrô 
ƀrĭk ôh. ing gơñu jing ƀing alah; anŭn yơh yua-hơget ƀing gơñu rơkâo-tơña tui anai, 
‘Brơi bĕ ƀing gơmơi tơbiă nao kiăng pơyơr gơnam ngă yang kơ Ơi Adai gơmơi.’ 

9Brơi bĕ bruă tơnap hloh dơ̆ng kơ ƀing gơñu, tui anŭn ƀing gơñu či kơñăm kơ mă-bruă 
laih anŭn ƀu pơmĭn kơ khul tơlơi ƀlŏr dơ̆ng tah.”  

10Giŏng anŭn, ƀing khua jao-bruă laih anŭn ƀing khua ep-lăng nao laĭ kơ ƀing Israel 
tui anai, “Anai yơh jing khul tơlơi Pharaoh laĭ, ‘Kâo ƀu či brơi kơ ƀing gih adrăng 
dơ̆ng tah. 11Nao hăng duñ mă bĕ kơ gih pô adrăng pơpă ƀing gih dưi pơƀut mă, samơ̆ 
bruă-mă gih ƀu či pơtrŭn hĭ ôh.’” 12Tui anŭn, ƀing Israel čơlah hyu djŏp amăng lŏn-čar 
Êjip kiăng kơ hơduah adrăng. 13ing khua jao-bruă kơtư̆-juă ƀing gơñu hăng laĭ tui 
anai, “Pơgiŏng hĭ bĕ khul bruă hơmâo jao laih kơ ƀing gih rĭm hrơi kar hăng hlak ƀing 
gih hơmâo adrăng.” 14ing khua jao-bruă taih ƀing khua ep-lăng jing ƀing Israel laih 
anŭn tơña, “Yua-hơget ƀing gih ƀu hơmâo djŏp ôh mrô pơkă khul ƀrĭk kơ tôm-brơi 
ƀôdah hrơi anai hrup hăng hlâo adih lĕ?”  

15Giŏng anŭn, ƀing khua ep-lăng Israel nao brŏk hăng pơtao Pharaoh tui anai, “Yua-
hơget ih ngă kơ ƀing ding-kơna ih hrup hăng anai lĕ? 16Arăng ƀu brơi adrăng kơ ƀing 
gơmơi ôh, samơ̆ laĭ kơ ƀing gơmơi, ‘Pơkra khul ƀrĭk bĕ!’ Arăng taih-ama ̱ng ƀing ding-
kơna ih anai, samơ̆ tơlơi soh anai jing kơ ƀing ană-plei ih yơh.”  

17Pharaoh laĭ-glaĭ tui anai, “ing alah, anŭn jing ƀing gih yơh, Ơ ƀing alah! Yuakơ 
anŭn yơh ƀing gih juăt rơkâo, ‘Brơi bĕ kơ ƀing gơmơi nao hăng pơyơr gơnam ngă 
yang kơ Yahweh.’ 18Ră anai, wơ̆t-glaĭ kơ bruă bĕ. Arăng ƀu či brơi kơ ƀing gih adrăng 
dơ̆ng tah, samơ̆ ƀing gih khŏm pơtơbiă rai brơi djŏp mrô arăng hơmâo pơkă laih.”  

19ing khua ep-lăng Israel thâo-krăn ƀing gơñu tơnap-tap yơh tơdang pơtao laĭ kơ 
ƀing gơñu tui anai, “ing gih anăm pơtrŭn hĭ ôh mrô khul ƀrĭk hơmâo pơkă laih kơ 
rĭm hrơi.” 20Tơdang ƀing gơñu tơbiă đuaĭ hĭ mơ̆ng Pharaoh, ƀing gơñu ƀuh Môseh 
hăng A ̱rôn dŏ čơkă ƀing gơñu, 21laih anŭn ƀing gơñu laĭ tui anai, “Rơkâo kơ Yahweh 
lăng ƀơi ƀing gih hăng phat-kơđi ƀing gih! ing gih hơmâo ngă kơ pơtao laih anŭn 
ƀing khua-moa ñu pơrơmut kơ ƀing gơmơi. ing gih hơmâo pioh sa ƀĕ đao ƀơi tơngan 
gơñu kiăng kơ pơdjai hĭ ƀing gơmơi.”  

Môseh Brŏk Hăng Ơi Adai  
22Môseh wơ̆t nao kơ Yahweh laih anŭn laĭ tui anai, “Ơ Yahweh, yua-hơget Ih ba rai 

tơlơi truh tơnap ƀơi ƀing mơnuih anai lĕ? Anai jing tơhnăl-tơlơi Ih pơkiaŏ rai kâo hă? 
23Rĭm wơ̆t kâo nao pơ Pharaoh pơhiăp amăng anăn Ih, ñu ba rai khul tơlơi gleh-tơnap 
ƀơi ƀing mơnuih anai laih anŭn Ih ƀu pơklaih hĭ ƀing ană-plei Ih ôh.”  

6  
1Giŏng anŭn, Yahweh pơhiăp hăng Môseh tui anai, “Ră anai ih či ƀuh tơlơi Kâo či 

ngă kơ Pharaoh: Yuakơ hơpăl-tơngan kơtang Kâo yơh ñu či brơi kơ ƀing gơ̆ tơbiă nao; 
yuakơ hơpăl-tơngan kơtang Kâo yơh ñu či puh ƀing gơ̆ tơbiă đuaĭ hĭ mơ̆ng lŏn-čar 
ñu.”  

2Ơi Adai ăt laĭ kơ Môseh tui anai mơ̆n, “Kâo yơh jing Yahweh. 3Kâo pơƀuh-rai kơ 
Abraham, kơ Isa ̱k laih anŭn kơ Yakôb jing Ơi Adai Dưi Kơtang, samơ̆ Kâo ƀu 
pơrơđah anăn Kâo Yahweh kơ ƀing gơñu ôh.s 4Kâo ăt pơkơjăp tơlơi pơgop Kâo hăng 
ƀing gơñu kiăng brơi kơ ƀing gơñu anih-lŏn Kanaan, jing anih ƀing gơñu hơdip kar 
hăng ƀing tuai. 5Hloh kơ anŭn dơ̆ng, Kâo hơmâo hơmư̆ laih tơlơi ƀing Israel pơkrao, 
jing tơlơi ƀing Êjip hlak pơjing hĭ ƀing gơñu jing hlŭn-mơnă laih anŭn Kâo hơmâo 
hơdơr glaĭ laih tơlơi pơgop Kâo.  

6“Yuakơ anŭn yơh, laĭ bĕ kơ ƀing Israel tui anai, ‘Kâo yơh jing Yahweh, Kâo či ba 
ƀing gih tơbiă đuaĭ mơ̆ng gah yŭ oč ƀing Êjip. Kâo či pơrơngai hĭ ƀing gih mơ̆ng tơlơi 
jing hlŭn kơ ƀing gơñu, laih anŭn Kâo či song-mă ƀing gih hăng sa hơpăl-tơngan yơr 
tơbiă laih anŭn hăng khul bruă phat-kơđi kơtang mơyang. 7Kâo či tŭ-mă ƀing gih kar 
hăng ană-plei Kâo pô, laih anŭn Kâo či jing Ơi Adai gih yơh. Giŏng anŭn, ƀing gih či 
thâo-krăn Kâo yơh jing Yahweh Ơi Adai gih, jing Pô ba ƀing gih tơbiă mơ̆ng gah yŭ oč 
ƀing Êjip. 8Laih anŭn Kâo či ba ƀing gih nao amăng anih-lŏn Kâo hơmâo ƀuăn-rơ̆ng 
hăng yơr đĭ tơngan laih kiăng brơi kơ Abraham, kơ Isa ̱k laih anŭn kơ Yakôb. Kâo či 
brơi anih-lŏn anŭn kơ ƀing gih kar hăng sa mŭk-dram yơh. Kâo yơh jing Yahweh.’”  

9Môseh ruai glaĭ tơlơi anŭn kơ ƀing Israel, samơ̆ ƀing gơñu ƀu kiăng hơmư̆ gơ̆ ôh 
yuakơ tơlơi hơtah-hơtai gơñu laih anŭn tơlơi tơnap-tap gơñu hơmâo.  

10Giŏng anŭn, Yahweh pơhiăp hăng Môseh tui anai, 11“Nao laĭ bĕ kơ Pharaoh pơtao 
Êjip, brơi bĕ kơ ƀing Israel tơbiă đuaĭ hĭ mơ̆ng lŏn-čar ñu.”  

12Samơ̆ Môseh laĭ hăng Yahweh tui anai, “Tơdah ƀing Israel ƀu či hơmư̆ tui kâo ôh, 
hiư̆m Pharaoh či hơmư̆ kơ kâo lĕ yuakơ kâo jing sa čô ƀu thâo pơhiăp ôh?”  

13Yahweh pơhiăp hăng Môseh laih anŭn A ̱rôn tui anai, “Laĭ bĕ kơ ƀing Israel laih 
anŭn kơ Pharaoh pơtao Êjip tui anai, Kâo hơmâo pơđar laih ƀing gih kiăng ba ƀing 
Israel tơbiă mơ̆ng lŏn-čar Êjip.”  

Sang-Anŏ Môseh Laih Anŭn A̱rôn  
14Anai jing hơdôm akŏ mơnuih amăng sang-anŏ gơñu:  
ing ană đah-rơkơi Reuben, ană kơčoa đah-rơkơi Israel: Hanôk, Pallu, Hêzron 

laih anŭn Karmi. Anŭn yơh jing ƀing kơnung-djuai Reuben.  
15ing ană đah-rơkơi Simeôn: Yemuel, Yamin, Ôhad, Yakhin, Zôhar laih anŭn 

                                                 
s6:2-3 Tơlơi Čơdơ̆ng-Phŭn 17:1; 28:3; 35:11; Tơlơi Tơbiă 3:13-15.  

Saul jing ană mơ̆ng sa čô đah-kơmơi Kanaan. Anŭn yơh jing ƀing kơnung-djuai 
Simeôn.  

16Anai jing khul anăn ƀing ană đah-rơkơi Lêwi tui hluai tơlơi ƀing gơñu čih 
pioh: Gersôn, Kehat laih anŭn Merari. Lêwi hơdip truh kơ sa-rơtuh klâopluht 
thŭn.u  

17ing ană đah-rơkơi Gersôn, tui hluai hăng kơnung-djuai: ing Libni laih 
anŭn Simei.  

18ing ană đah-rơkơi Kehat: ing Amram, Izhar, Hebrôn laih anŭn Uzziêl. 
Kehat hơdip truh sa-rơtuh klâopluh-klâov thŭn.  

19ing ană đah-rơkơi Merari jing Mahli hăng Musi.  
Anŭn yơh jing ƀing kơnung-djuai Lêwi tui hluai hăng tơlơi gơñu hơmâo čih 

pioh laih.  
20Amram dŏ kơ adơi ama ñu H’Yôkebed jing pô hơmâo rai kơ ñu A̱rôn hăng 

Môseh. Amram hơdip truh kơ sa-rơtuh klâopluh-tơjuhw thŭn.  
21ing ană đah-rơkơi Izhar: Kôrah, Nepheg laih anŭn Zikri.  
22ing ană đah-rơkơi Uzziêl: Misael, Elzaphan laih anŭn Sitri.  
23A ̱rôn dŏ kơ H’Êliseba ană đah-kơmơi Amminadab jing adơi đah-kơmơi 

Nahsôn, laih anŭn gơ̆ hơmâo rai ană kơ A ̱rôn jing Nadab laih anŭn Abihu, 
Eleazar laih anŭn Ithamar.  

24ing ană đah-rơkơi Kôrah: Assir, Elkanah laih anŭn Abiasap. Anŭn yơh jing 
ƀing kơnung-djuai Kôrah.  

25Eleazar, ană A̱rôn dŏ kơ sa čô amăng ƀing ană đah-kơmơi Phutiel, laih anŭn 
gơ̆ hơmâo rai kơ ñu Phinehas.  

 
Anŭn yơh jing ƀing djă-akŏ amăng sang-anŏ Lêwi, tui hluai rĭm kơnung-djuai.  

 
26Ăt kơ ƀing A̱rôn laih anŭn Môseh anai yơh Yahweh hơmâo laĭ laih tui anai, “Ba 

tơbiă bĕ ƀing Israel mơ̆ng lŏn-čar Êjip tui hăng kơnung-djuai gơñu.” 27ing gơñu yơh 
jing ƀing hơmâo pơhiăp hăng Pharaoh, pơtao ƀing Êjip, kơ tơlơi kiăng ba tơbiă ƀing 
Israel mơ̆ng lŏn-čar Êjip. ing gơñu anŭn jing Môseh laih anŭn A ̱rôn yơh.  

                                                 
t6:16: Anai jing 137.  
u6:16-19 Tơlơi Yap 3:17-20; 26:57-58; 1 Hră-Ruai 6:16-19.  
v6:18: Anai jing 133.  
w6:20: Anai jing 137.  

Tơlơi Yahweh Pơđar Kơ Môseh Laih Anŭn A̱rôn  
28Hlak anŭn Yahweh pơhiăp hăng Môseh amăng lŏn-čar Êjip tui anai, 29“Kâo yơh jing 

Yahweh. Ră-ruai bĕ kơ Pharaoh, pơtao ƀing Êjip, abih-bang tơlơi Kâo ruai kơ ih.”  
30Samơ̆ Môseh laĭ kơ Yahweh tui anai, “Yuakơ kâo ƀu thâo pơhiăp ôh, hiư̆m Pharaoh 

thâo hơmư̆ kơ kâo lĕ?”  

7  
1Giŏng anŭn, Yahweh laĭ kơ Môseh tui anai, “Lăng bĕ, Kâo hơmâo pơjing brơi laih 

kơ ih kar hăng Ơi Adai kơ Pharaoh, laih anŭn ayŏng ih A ̱rôn či jing pô-pơala kơ ih. 2Ih 
či khŏm pơhiăp bĕ rĭm tơlơi Kâo pơđar kơ ih, laih anŭn ayŏng ih A ̱rôn či laĭ kơ 
Pharaoh kiăng brơi kơ ƀing Israel tơbiă đuaĭ hĭ mơ̆ng lŏn-čar ñu. 3Samơ̆ Kâo či 
pơkhăng hĭ pran-jua Pharaoh wơ̆t-tơdah Kâo či ngă lu tơlơi mơsêh-mơyang amăng čar 
Êjip,x 4ñu ƀu či hơmư̆ ih ôh. Giŏng anŭn, Kâo či yơr tơngan Kâo ƀơi lŏn-čar Êjip laih 
anŭn hăng tơlơi phak-pơkra kơtang-mơyang yơh, Kâo či ba tơbiă hĭ ƀing kơnung-djuai 
Kâo, jing ƀing ană-plei Israel Kâo anŭn. 5Tui anŭn, ƀing Êjip či thâo-krăn Kâo yơh jing 
Yahweh tơdang Kâo yơr tơbiă tơngan Kâo pơkơdơ̆ng glaĭ hăng ƀing gơñu laih anŭn ba 
ƀing Israel tơbiă đuaĭ hĭ mơ̆ng anih anŭn.”  

6Môseh laih anŭn A ̱rôn ngă tui hăng tơlơi Yahweh hơmâo pơđar laih kơ ƀing gơñu. 
7Hlak anŭn, Môseh hơmâo sapănpluh thŭn laih anŭn A ̱rôn hơmâo sapănpluh-klâo thŭn 
tơdang ƀing gơñu pơhiăp hăng pơtao Pharaoh.  

Gai-Jra A̱rôn  
8Yahweh pơtă kơ Môseh hăng A ̱rôn tui anai, 9“Tơdah Pharaoh laĭ kơ ƀing gih, ‘Ngă 

bĕ sa tơlơi mơyang,’ tui anŭn laĭ bĕ kơ A̱rôn, ‘Mă bĕ gai-jra ih hăng glŏm trŭn ƀơi 
anăp Pharaoh,’ laih anŭn gai anŭn jing hĭ ala yơh.”  

10Tui anŭn, Môseh hăng A̱rôn nao bưp pơtao Pharaoh laih anŭn ngă tui hăng tơlơi 
Yahweh hơmâo pơđar laih. A̱rôn glŏm trŭn gai-jra ñu ƀơi anăp Pharaoh hăng ƀing 
khua-moa ñu, laih anŭn gai anŭn jing hĭ sa drơi ala. 11Giŏng anŭn, Pharaoh iâu-rai ƀing 
rơgơi laih anŭn pơjâo, wơ̆t-hăng ƀing pơsêh Êjip ăt ngă hrup anŭn mơ̆n amăng bruă 
hơgŏm gơñu tui anai: 12Rĭm čô glŏm trŭn gai-jra ñu laih anŭn jing hĭ ala. Samơ̆ gai-jra 
A ̱rôn lŭn-ƀơ̆ng hĭ abih gai-jra gơñu. 13Samơ̆ pran-jua Pharaoh jing hĭ khăng laih anŭn 
ƀu kiăng hơmư̆ kơ ƀing gơ̆ ôh kar hăng Yahweh hơmâo laĭ laih.  

Khul Tơlơi Răm-Rai Pơrai Lŏn-Čar Êjip  

                                                 
x7:3 Bruă-Mơnuă 7:36.  

Drah  
14Giŏng anŭn, Yahweh laĭ kơ Môseh tui anai, “Pran-jua Pharaoh ƀu tơdu ôh; ñu 

hơngah ƀu brơi kơ ƀing Israel tơbiă ôh. 15Nao bĕ pơ Pharaoh amăng mơguah tơdang ñu 
tơbiă nao pơ krong Nil. Dŏ-tơguăn bĕ ƀơi ha ̱ng-ia krong Nil kiăng kơ bưp ñu, laih 
anŭn djă bĕ ƀơi tơngan ih gai-jra hơmâo jing hĭ ala hlâo anŭn. 16Giŏng anŭn, laĭ bĕ kơ 
ñu tui anai, ‘Yahweh jing Ơi Adai ƀing Hêbrơ, hơmâo pơkiaŏ rai kâo kiăng laĭ-pơthâo 
kơ ih tui anai: Brơi bĕ ƀing ană-plei Kâo tơbiă nao, tui anŭn ƀing gơñu či kơkuh-pơpŭ 
kơ Kâo amăng tơdron-ha̱r yơh. Samơ̆ truh kơ tă anai ih ƀu hơmư̆ ôh. 17Anai jing tơlơi 
Yahweh laĭ: Hăng tơlơi anai yơh ih či thâo-krăn Kâo jing Yahweh: Hăng gai-jra ƀơi 
tơngan kâo anai, kâo či taih ƀơi ia Nil anai, laih anŭn ia anai či jing hĭ drah yơh.y 
18Akan amăng ia či djai, laih anŭn ia-krong anai či ƀâo brŭ; ƀing Êjip ƀu či thâo mơñum 
ia anai ôh.’”  

19Yahweh pơhiăp hăng Môseh dơ̆ng tui anai, “Laĭ bĕ kơ A̱rôn tui anai: Mă bĕ gai-jra 
ih hăng yơr tơngan ih ƀơi ia Êjip, tui anŭn hơnoh-ia anet prŏng, dơnao ia laih anŭn 
abih-bang anih hơmâo ia či jing hĭ drah yơh. Drah anai či pơbă amăng djŏp lŏn-čar 
Êjip, wơ̆t amăng kơthŭng-kơyâo laih anŭn čeh-pơtâo mơ̆n.’”  

20Môseh laih anŭn A ̱rôn ngă tui hăng tơlơi Yahweh hơmâo pơđar laih. Ñu yơr đĭ gai-
jra ƀơi anăp Pharaoh laih anŭn ƀơi anăp ƀing khua-moa ñu, hăng taih ƀơi ia Nil anŭn, 
tui anŭn abih-bang ia jing hĭ drah yơh. 21Khul akan amăng krong Nil djai hĭ, laih anŭn 
ia krong anŭn ƀâo sat biă-mă; tui anŭn ƀing Êjip ƀu thâo mơñum mơ̆ng ia anŭn ôh. 
Drah hơmâo ƀơi djŏp anih amăng lŏn-čar Êjip.  

22Samơ̆ ƀing pơsêh Êjip ngă hrup hăng anŭn mơ̆n amăng tơlơi hơgŏm gơñu laih anŭn 
pran-jua Pharaoh jing hĭ khăng; ñu ƀu či hơmư̆ kơ Môseh laih anŭn A̱rôn ôh, kar hăng 
Yahweh hơmâo pơhiăp laih. 23Kơđai glaĭ, ñu wơ̆t-glaĭ pơ sang-pơtao ñu laih anŭn ƀu 
kiăng pơmĭn kơ tơlơi anŭn ôh. 24Laih anŭn abih-bang ƀing Êjip klơi ia kơtuai hăng-ia 
Nil kiăng mơñum ia, yuakơ gơñu ƀu thâo mơñum ia mơ̆ng krong Nil ôh. 25Hơmâo 
tơjuh hrơi rơgao hĭ laih tơdơi kơ Yahweh taih laih ƀơi krong Nil.  

8  

Khul Ajik  
1Giŏng anŭn, Yahweh laĭ kơ Môseh tui anai, “Nao laĭ bĕ kơ pơtao Pharaoh tui anai, 

‘Anai yơh jing tơlơi Yahweh laĭ: Brơi bĕ ƀing ană-plei Kâo tơbiă, tui anŭn ƀing gơñu 
či nao kơkuh-pơpŭ kơ Kâo yơh. 2Tơdah ih hơngah ƀu brơi kơ ƀing gơñu tơbiă nao ôh, 
                                                 
y7:17 Pơrơđah 16:4.  

Kâo či pơrai hĭ lŏn-čar ih hăng khul ajik yơh. 3Krong Nil či bă hăng ajik. Gơñu či 
kơplŏng nao pơ sang-pơtao ih, amăng anih ih pĭt laih anŭn ƀơi sưng ih mơ̆n, amăng 
anih sang ƀing khua-moa ih laih anŭn amăng sang ană-plei ih wơ̆t-hăng amăng hơdôm 
anih-ŏm, gŏ hơtŭk-tơnă ih mơ̆n. 4Khul ajik či kơplŏng nao ƀơi ih laih anŭn ƀơi ană-plei 
ih wơ̆t-hăng ƀơi abih-bang ƀing khua-moa ih mơ̆n.’”  

5Giŏng anŭn, Yahweh pơtă kơ Môseh tui anai, “Laĭ kơ A ̱rôn bĕ, ‘Yơr tơbiă bĕ 
tơngan ih hăng gai-jra ih ƀơi abih hơnoh-ia laih anŭn ƀơi dơnao-ia, tui anŭn yơh ngă 
brơi kơ ajik đĭ rai amăng lŏn-čar Êjip.’”  

6Tui anŭn, A ̱rôn yơr tơbiă tơngan ñu gah ngŏ kơ abih ia lŏn-čar Êjip laih anŭn khul 
ajik đĭ rai bă anih-lŏn anai mơtam. 7Samơ̆ ƀing pơsêh ăt ngă hrup hăng anŭn mơ̆n 
mơ̆ng khul bruă hơgŏm gơñu; ƀing gơñu ăt ngă brơi kơ khul ajik đĭ rai amăng anih-lŏn 
Êjip mơ̆n.  

8Pơtao Pharaoh iâu-rai Môseh laih anŭn A ̱rôn hăng laĭ tui anai, “Iâu-laĭ bĕ kơ 
Yahweh kiăng kơ mă-pơđuaĭ hĭ abih khul ajik anai mơ̆ng kâo laih anŭn mơ̆ng ƀing ană-
plei kâo, tui anŭn kâo či brơi ană-plei gih tơbiă nao pơyơr gơnam ngă yang kơ Yahweh 
yơh.”  

9Môseh laĭ kơ Pharaoh tui anai, “Kâo pơyom kơ ih yơh kiăng pơkơčăh mông kơ kâo 
dưi iâu-laĭ brơi kơ ih, kơ ƀing khua-moa ih laih anŭn kơ ƀing ană-plei ih, tui anŭn ih 
laih anŭn ƀing sang-anŏ ih či rơngai yơh mơ̆ng khul ajik anai, ajik kơnơ̆ng dŏ glaĭ 
amăng krong Nil đôč.”  

10Pharaoh laĭ-glaĭ, “Amăng hrơi pơgi bĕ.” Môseh laĭ-glaĭ kơ ñu tui anai, “Tơlơi anŭn 
či jing kar hăng tơlơi ih rơkâo yơh, tui anŭn ih či thâo-krăn ƀu hơmâo hlơi pô ôh hrup 
hăng Yahweh Ơi Adai gơmơi. 11Khul ajik či đuaĭ hĭ mơ̆ng ih laih anŭn khul sang ih, 
mơ̆ng ƀing khua-moa ih laih anŭn ană-plei ih; gơñu či dŏ glaĭ kơnơ̆ng amăng krong Nil 
đôč yơh.”  

12Tơdơi kơ Môseh hăng A̱rôn đuaĭ mơ̆ng Pharaoh, Môseh kwưh kơ Yahweh kiăng kơ 
puh-pơđuaĭ hĭ khul ajik anŭn, jing tơlơi Ñu hơmâo ba rai laih ƀơi Pharaoh. 13Laih anŭn 
Yahweh ngă tui tơlơi Môseh rơkâo. Khul ajik djai amăng khul sang, amăng khul war-
đang laih anŭn amăng khul đang-hơma. 14Arăng pơƀut glaĭ khul ajik djai anŭn jing lu 
ƀu̱r laih anŭn anih-lŏn anŭn ƀâo brŭ biă-mă yơh. 15Samơ̆ tơdang pơtao Pharaoh ƀuh ñu 
rơngai laih, ñu pơkhăng hĭ pran-jua ñu hăng ƀu kiăng hơmư̆ ôh kơ tơlơi Môseh laih 
anŭn A ̱rôn kar hăng Yahweh hơmâo laĭ laih.  

Khul Mrui  
16Giŏng anŭn, Yahweh pơhiăp hăng Môseh tui anai, “Laĭ kơ A̱rôn bĕ, ‘Yơr đĭ bĕ gai-

jra ih laih anŭn taih ƀơi lŏn,’ tui anŭn amăng djŏp anih-lŏn Êjip ƀruih-lŏn či jing hĭ khul 
mrui yơh.” 17Tui anŭn, tơdang A ̱rôn yơr tơbiă tơngan ñu hăng taih trŭn ƀơi lŏn, khul 
mrui rai ƀơi ƀing mơnuih laih anŭn ƀơi tơpul hlô-mơnơ̆ng yơh. Abih-bang ƀruih djŏp 
anih amăng anih-lŏn Êjip jing hĭ mrui. 18Samơ̆ tơdang ƀing pơsêh gir pơsêh rai khul 
mrui mơ̆ng bruă hơgŏm gơñu, ƀing gơñu ƀu dưi ngă tui ôh. Laih anŭn khul mrui dŏ ƀơi 
ƀing mơnuih laih anŭn ƀơi tơpul hlô-mơnơ̆ng yơh. 19ing pơsêh laĭ kơ pơtao Pharaoh 
tui anai, “Anai jing čơđe̱ng tơngan Ơi Adai yơh.” Samơ̆ pran-jua Pharaoh khăng hĭ laih 
anŭn ñu ƀu kiăng hơmư̆ ôh, kar hăng Yahweh hơmâo laĭ laih.z  

Khul Roai  
20Giŏng anŭn, Yahweh laĭ kơ Môseh tui anai, “Tơgŭ mơ̆ng mơguah bĕ laih anŭn nao 
ƀơi anăp Pharaoh tơdang ñu nao pơ ia-krong hăng laĭ kơ ñu tui anai, ‘Anai yơh jing 
khul tơlơi Yahweh laĭ: Brơi bĕ ƀing ană-plei Kâo tơbiă nao, tui anŭn ƀing gơñu dưi nao 
kơkuh-pơpŭ kơ Kâo yơh. 21Tơdah ih ƀu brơi kơ ƀing ană-plei Kâo tơbiă nao ôh, Kâo či 
mơit rai khul roai yơh ƀơi ih laih anŭn ƀơi ƀing khua-moa ih, ƀơi ƀing ană-plei ih laih 
anŭn amăng khul sang ih. Khul sang ƀing Êjip či bă hăng khul roai, laih anŭn ăt wơ̆t-
hăng ƀơi anih-lŏn čar Êjip či hơmâo le̱ng kơ khul roai yơh. 22Samơ̆ amăng hrơi anŭn 
Kâo či ngă tơlơi phara hăng anih-lŏn Gôsen, jing anih ƀing ană-plei Kâo dŏ hơdip; ƀu 
hơmâo khul roai ôh pơ anih anŭn, tui anŭn ih či thâo-krăn Kâo yơh jing Yahweh amăng 
anih-lŏn anai. 23Kâo či pơkăh-pơpha tŏng-krah ƀing ană-plei Kâo hăng ƀing ană-plei ih. 
Gru mơyang anai či truh amăng hrơi pơgi yơh.’”  

24Laih anŭn Yahweh ngă tơlơi anŭn. Khul roai tŭn rai lu amăng khul sang ƀing khua-
moa pơtao Pharaoh laih anŭn amăng djŏp anih-lŏn Êjip răm rai yuakơ khul roai yơh.  

25Giŏng anŭn, Pharaoh iâu-rai Môseh laih anŭn A ̱rôn hăng laĭ tui anai, “Nao bĕ, 
pơyơr bĕ gơnam ngă yang kơ Ơi Adai amăng anih-lŏn anai.”  

26Samơ̆ Môseh laĭ-glaĭ tui anai, “u djơ̆ tui anŭn ôh. Gơnam-pơyơr ƀing gơmơi 
pơyơr đĭ kơ Yahweh Ơi Adai gơmơi či jing hĭ tơlơi hơƀak-draka kơ ƀing Êjip yơh. 
Laih anŭn tơdah ƀing gơmơi pơyơr đĭ gơnam ngă yang jing hơƀak-drak ƀơi anăp gơñu, 
tui anŭn ƀing gơñu či glŏm boh-pơtâo ƀơi ƀing gơmơi tơl djai yơh. 27ing gơmơi 
khŏm rơbat amăng klâo hrơi amăng tơdron-ha ̱r yơh kiăng kơ pơyơr hơdôm gơnam ngă 
yang kơ Yahweh Ơi Adai gơmơi kar hăng Ñu pơđar laih kơ ƀing gơmơi.”  

28Pharaoh laĭ-glaĭ tui anai, “Kâo či brơi ƀing gih nao pơyơr gơnam ngă yang kơ 
Yahweh Ơi Adai gih amăng tơdron-ha ̱r, samơ̆ ƀing gih anăm nao ataih đơi ôh. Bơ kơ 

                                                 
z8:19 Luk 11:20.  

ră anai, iâu-laĭ kơ kâo bĕ.”  
29Môseh laĭ-glaĭ tui anai, “Tơdơi kơ kâo đuaĭ hĭ mơ̆ng ih laih, kâo či iâu-laĭ kơ 

Yahweh, tui anŭn amăng hrơi pơgi khul roai či đuaĭ hĭ mơ̆ng Pharaoh, mơ̆ng ƀing 
khua-moa laih anŭn mơ̆ng ƀing ană-plei ih yơh. Kơnơ̆ng pơsĭt bĕ, ih anăm pleč-ƀlŏr 
dơ̆ng tah laih anŭn anăm khă ƀu brơi dơ̆ng ôh kơ tơlơi ƀing mơnuih anai tơbiă nao 
pơyơr gơnam ngă yang kơ Yahweh.”  

30Giŏng anŭn, Môseh đuaĭ hĭ mơ̆ng pơtao Pharaoh hăng iâu-laĭ kơ Yahweh, 31laih 
anŭn Yahweh ngă tui tơlơi Môseh rơkâo tui anai: Khul roai đuaĭ hĭ mơ̆ng Pharaoh, 
ƀing khua-moa ñu laih anŭn mơ̆ng ƀing ană-plei ñu; ƀu hơmâo sa drơi roai dŏ glaĭ ôh. 
32Samơ̆ amăng tal anai mơ̆n, Pharaoh pơkhăng hĭ pran-jua ñu laih anŭn ƀu brơi kơ ƀing 
ană-plei Israel tơbiă nao ôh.  

9  

Tơlơi Khe̱ng ơi Tơpul Hlô-Mơnơ̆ng  
1Giŏng anŭn, Yahweh pơhiăp hăng Môseh tui anai, “Nao bĕ pơ Pharaoh hăng laĭ kơ 

ñu, ‘Anai yơh jing tơlơi Yahweh, jing Ơi Adai kơ ƀing Hêbrơ, laĭ tui anai: Brơi bĕ 
ƀing ană-plei Kâo tơbiă nao, tui anŭn ƀing gơñu dưi nao kơkuh-pơpŭ kơ Kâo. 2Tơdah 
ih hơngah hăng ƀu brơi ôh ƀing gơñu nao laih anŭn ăt djă-kơ̆ng ƀing gơñu mơ̆n, 
3tơngan Yahweh či ba rai sa tơlơi khe̱ng kri̱p-yi ̱p ƀơi tơpul hlô-mơnơ̆ng ih amăng 
đang-hơma, ƀơi tơpul aseh ih, aseh-glai ih, tơpul aseh-samô, hlô-mơnơ̆ng rong ih laih 
anŭn ƀơi tơpul triu hăng bơbe ih yơh. 4Samơ̆ Yahweh či pơkăh-pơpha tŏng-krah hlô-
mơnơ̆ng ƀing Israel hăng hlô-mơnơ̆ng ƀing Êjip, tui anŭn ƀu hơmâo ôh sa drơi hlô-
mơnơ̆ng lŏm kơ ƀing Israel či djai hĭ.’”  

5Yahweh pơkơčăh mông tui anai, “Hrơi pơgi Yahweh či ngă tơlơi anŭn amăng anih-
lŏn anai.” 6Laih anŭn amăng hrơi tŏ-tui Yahweh ngă pơgiŏng hĭ laih tui anai: Abih-
bang hlô-mơnơ̆ng ƀing Êjip djai hĭ, samơ̆ ƀu hơmâo ôh sa drơi hlô-mơnơ̆ng lŏm kơ 
ƀing Israel djai. 7Pharaoh pơkiaŏ nao ƀing ep-kơsem lăng laih anŭn ƀu ƀuh ôh sa drơi 
hlô-mơnơ̆ng lŏm kơ ƀing Israel djai hĭ. Kơđai glaĭ, pran-jua ñu ƀu tơdu ôh laih anŭn ñu 
kŏn brơi ƀing ană-plei anai tơbiă nao lơi.  

Tơlơi Khe̱ng Mruih-Kĕh  
8Giŏng anŭn, Yahweh laĭ kơ Môseh hăng A ̱rôn tui anai, “Koaĭ bĕ hơbâo-tơpur mơ̆ng 

tơpur-apui bă ƀơi tơngan ih laih anŭn Môseh či tơng đĭ hơbâo anŭn pơ gah ngŏ ƀơi 
anăp Pharaoh. 9Hơbâo anŭn či jing hĭ ƀruih-lŏn amăng djŏp lŏn-čar Êjip, laih anŭn 
amăng djŏp anih ñu či pơtơbiă rai mruih-kĕh ƀơi ƀing mơnuih laih anŭn ăt ƀơi hơdôm 

hlô-mơnơ̆ng amăng djŏp anih mơ̆n.”  
10Tui anŭn, ƀing gơñu mă hơbâo-tơpur mơ̆ng tơpur-apui laih anŭn dŏ-dơ̆ng ƀơi anăp 

Pharaoh. Môseh tơng đĭ hơbâo anŭn pơ adai laih anŭn hơbâo anŭn pơtơbiă rai mruih-
kĕh ƀơi ƀing mơnuih wơ̆t-hăng ƀơi tơpul hlô-mơnơ̆ng mơ̆n.b 11ing pơsêh ƀu dưi dŏ-
dơ̆ng ôh ƀơi anăp Môseh yuakơ khul mruih-kĕh hơmâo ƀơi ƀing gơñu laih anŭn ƀơi 
abih-bang ƀing Êjip. 12Samơ̆ Yahweh pơkhăng hĭ pran-jua Pharaoh laih anŭn ñu ƀu 
kiăng hơmư̆ kơ Môseh hăng A ̱rôn ôh, kar hăng Yahweh hơmâo laĭ laih kơ Môseh.  

Hơjan Ple̱r-Tơlŏ Prŏng  
13Giŏng anŭn, Yahweh pơhiăp hăng Môseh tui anai, “Tơgŭ bĕ mơ̆ng ưm-mơguah, 

nao bĕ ƀơi anăp Pharaoh laih anŭn laĭ kơ ñu tui anai, ‘Anai yơh tơlơi Yahweh jing Ơi 
Adai ƀing Hêbrơ laĭ: Brơi bĕ ƀing ană-plei Kâo tơbiă nao, tui anŭn ƀing gơñu či 
kơkuh-pơpŭ kơ Kâo, 14ƀôdah tal anai Kâo či mơit rai tơlơi khe̱ng kơtang bă-blai Kâo 
pơkơdơ̆ng glaĭ hăng ih, hăng ƀing khua-moa ih laih anŭn hăng ƀing ană-plei ih yơh, tui 
anŭn ih dưi thâo-krăn ƀu hơmâo hlơi pô ôh amăng lŏn-tơnah anai hrup hăng Kâo. 
15Yuakơ mơ̆ng ră anai Kâo dưi yơr tơbiă tơngan Kâo hăng taih ih wơ̆t-hăng ƀing ană-
plei ih hăng sa tơlơi khe̱ng, laih anŭn pơrơngiă lui hĭ ih mơ̆ng lŏn-tơnah anai yơh. 
16Samơ̆ Kâo hơmâo yŏng đĭ ih yuakơ tơlơi kơñăm anai yơh, tui anŭn Kâo dưi pơrơđah 
brơi kơ ih tơlơi kơtang-mơyang Kâo laih anŭn anăn Kâo či hing hyu amăng djŏp lŏn-
tơnah yơh.c 17Ih pô ăt pơkơdơ̆ng glaĭ hăng ƀing ană-plei Kâo laih anŭn ƀu brơi kơ ƀing 
gơñu tơbiă nao ôh. 18Tui anŭn yơh, ƀơi mông anai hrơi pơgi Kâo či mơit rai hơjan 
ple̱r-tơlŏ kri̱p-yi̱p biă-mă či lê ̆ trŭn ƀơi lŏn-čar Êjip, jing tơlơi hơjan aka ƀu hơmâo 
hlâo-tơdơi ôh čơdơ̆ng mơ̆ng hơmâo rai čar Êjip anai. 19Pơtă bĕ ră anai kiăng kơ ba 
tơpul hlô-mơnơ̆ng laih anŭn abih-bang gơnam ih hơmâo amăng đang-hơma nao pơ 
anih pơgang hăng bơbŭng-sang, yuakơ hơjan anai či lê ̆ trŭn ƀơi rĭm mơnuih laih anŭn 
hlô-mơnơ̆ng jing ƀing arăng ƀu ba mŭt yơh, samơ̆ ăt dŏ pơ đang-hơma, laih anŭn ƀing 
gơñu či djai hĭ yơh.’”  

20Đơđa amăng ƀing khua-moa Pharaoh huĭ kơ boh-hiăp Yahweh anŭn, ƀing gơñu jač-
amač ba mŭt ƀing hlŭn gơñu laih anŭn hlô-mơnơ̆ng gơñu amăng-lăm sang pơgang. 
21Samơ̆ ƀing hlơi pô ƀu kiăng hơmư̆ boh-hiăp Yahweh anŭn ôh, ƀing gơñu lui raih hĭ 
ƀing hlŭn laih anŭn hlô-mơnơ̆ng gơñu amăng đang-hơma yơh.  

22Giŏng anŭn, Yahweh pơhiăp hăng Môseh tui anai, “Yơr đĭ bĕ tơngan ih pơ adai tui 
anŭn hơjan ple̱r-tơlŏ či lê ̆ trŭn amăng djŏp anih lŏn-čar Êjip, ƀơi ƀing mơnuih laih anŭn 

ƀơi tơpul hlô-mơnơ̆ng, ƀơi rĭm kơyâo-pơtâo amăng khul đang-hơma Êjip.” 23Tơdang 
Môseh yơr đĭ gai-jra ñu pơ adai, Yahweh mơit rai grŏm laih anŭn hơjan ple ̱r-tơlŏ ƀơi 
anih-lŏn Êjip; 24hơjan ple̱r-tơlŏ lê̆ trŭn laih anŭn kơmlă klă̱ nao-rai. Anai jing sa tơlơi 
rơbŭ sat biă-mă amăng abih-bang anih-lŏn Êjip čơdơ̆ng mơ̆ng hơmâo rai čar anai.d 
25Djŏp anih lŏn-čar Êjip, ple̱r-tơlŏ pơrai hĭ abih-bang amăng đang-hơma tui anai: 
Mơnuih laih anŭn hlô-mơnơ̆ng; ñu taih-prăh hĭ abih-bang añăm-tăm amăng khul đang-
hơma laih anŭn pơtơluăh hĭ rĭm kơyâo. 26Kơnơ̆ng hơmâo sa anih đôč ƀu hơmâo ôh 
ple̱r-tơlŏ lê̆ trŭn, anŭn jing anih-lŏn Gôsen, jing anih ƀing Israel dŏ yơh.  

27Giŏng anŭn, Pharaoh iâu-rai Môseh hăng A ̱rôn. Ñu laĭ kơ ƀing gơ̆ tui anai, “Tal anai 
kâo hơmâo soh laih yơh. 28Iâu-laĭ kơ Yahweh bĕ, yuakơ ƀing gơmơi hơmâo mă-tŭ djŏp 
laih grŏm laih anŭn ple̱r. Kâo či brơi kơ ƀing gih tơbiă nao yơh; ƀing gih ƀu či dŏ glaĭ 
pơ anai dơ̆ng tah.”  

29Môseh laĭ-glaĭ, “Tơdang kâo hơmâo tơbiă đuaĭ hĭ laih mơ̆ng plei anai, kâo či yơr đĭ 
tơngan kâo hăng iâu-laĭ kơ Yahweh. Grŏm či hơđơ̆ng hĭ laih anŭn ƀu či hơmâo ple̱r-
tơlŏ dơ̆ng tah, tui anŭn ih či thâo-krăn lŏn-tơnah anai jing gơnam Yahweh yơh. 30Samơ̆ 
kâo thâo sit ih laih anŭn ƀing khua-moa ih ăt ƀu či huĭ-pơpŭ kơ Yahweh Ơi Adai ôh.”  

31Hlak anŭn brang, ăt jing bơnga hơmlơi mơ̆n, laih anŭn pơdai-kơtur răm-rai hĭ laih 
yuakơ gơñu hlak pơtơbiă rai bơnga. 32Samơ̆ pơdai-kơtor laih anŭn pơdai-kơtor-glai ƀu 
răm-rai ôh yuakơ gơñu pơtơbiă rai bơnga tơdơi ƀiă kơ anŭn.  

33Giŏng anŭn, Môseh đuaĭ hĭ mơ̆ng Pharaoh hăng tơbiă mơ̆ng plei anŭn. Ñu yơr đĭ 
tơngan ñu pơ adai anăp nao kơ Yahweh; grŏm laih anŭn hơjan ple̱r dơ̆ng hĭ, laih anŭn 
hơjan ƀu lê ̆ trŭn ƀơi anih-lŏn anŭn dơ̆ng tah. 34Tơdang Pharaoh ƀuh hơjan laih anŭn 
ple̱r hơmâo dơ̆ng hĭ laih, ñu pơsoh hĭ dơ̆ng: Ñu laih anŭn ƀing khua-moa ñu pơkhăng 
hĭ pran-jua gơñu dơ̆ng. 35Tui anŭn, pran-jua Pharaoh khăng hĭ laih anŭn ƀu brơi ƀing 
Israel tơbiă nao ôh, kar hăng Yahweh hơmâo pơhiăp laih mơ̆ng Môseh.  

10  

Khul Kơtop  
1Giŏng anŭn, Yahweh pơhiăp hăng Môseh tui anai, “Nao pơ Pharaoh bĕ, yuakơ Kâo 

hơmâo pơkhăng hĭ laih pran-jua ñu laih anŭn pran-jua ƀing khua-moa ñu, tui anŭn Kâo 
dưi ngă hơdôm gru tơlơi mơyang Kâo anai amăng ƀing gơñu, 2tui anŭn yơh ih či dưi ră 
ruai kơ ƀing ană-bă ih laih anŭn kơ ƀing tơčô-tơčĕ ih kơ tơlơi Kâo pơtơnap ƀing Êjip 
laih anŭn hiư̆m Kâo hơmâo ngă laih tơlơi mơyang Kâo amăng ƀing gơñu, tui anŭn ih 

dưi thâo-krăn Kâo yơh jing Yahweh.”  
3Tui anŭn, Môseh hăng A̱rôn nao pơ pơtao Pharaoh hăng laĭ tui anai, “Anai yơh jing 

tơlơi Yahweh Ơi Adai ƀing Hêbrơ laĭ, ‘Hơbĭn ih či luă-gŭ ih pô ƀơi anăp Kâo lĕ? Brơi 
bĕ ƀing ană-plei Kâo tơbiă nao, tui anŭn ƀing gơñu či kơkuh-pơpŭ kơ Kâo yơh. 4Tơdah 
ih hơngah ƀu brơi kơ ƀing gơñu tơbiă nao ôh, Kâo či ba rai khul kơtop amăng lŏn-čar 
ih anai hrơi pơgi. 5Khul kơtop anŭn či go ̱m hĭ bă anih-lŏn, tui anŭn arăng ƀu thâo ƀuh 
tơnah ôh. Gơñu či ƀơ̆ng hĭ abih añăm-tăm ih dŏ glaĭ ƀiă tơdơi kơ hơjan ple ̱r anŭn, wơ̆t-
hăng rĭm kơyâo hlak bluh đĭ amăng khul đang-hơma ih. 6Gơñu či pơbă amăng sang ih 
laih anŭn amăng khul sang ƀing khua-moa ih, laih anŭn amăng abih-bang sang ƀing Êjip 
mơ̆n; anai jing tơlơi ƀing ama ih laih anŭn ƀing ơi-adon ih kŏn thâo ƀuh lơi čơdơ̆ng 
mơ̆ng hrơi ƀing gơñu dŏ amăng anih-lŏn anai hlŏng truh kơ tă anai.’” Giŏng anŭn, 
Môseh wir đuaĭ hĭ mơ̆ng Pharaoh.  

7ing khua-moa Pharaoh pơhiăp hăng pơtao gơñu, “Hơbĭn-sui dơ̆ng mơnuih anai ƀu 
či brơi dơ̆ng tah kơ ƀing ta tơlơi truh sat lĕ? Brơi kơ ƀing mơnuih anai đuaĭ bĕ, tui 
anŭn ƀing gơñu dưi nao kơkuh-pơpŭ kơ Yahweh Ơi Adai gơñu. Ih ƀu thâo-krăn ôh hă 
čar Êjip anai răm-rai laih?”  

8Giŏng anŭn, arăng ba rai Môseh laih anŭn A ̱rôn kơ Pharaoh, ñu laĭ, “Nao bĕ, kơkuh-
pơpŭ kơ Yahweh Ơi Adai gih bĕ. Samơ̆ hlơi pô či nao lĕ?”  

9Môseh laĭ-glaĭ, “ing gơmơi či nao wơ̆t-hăng ƀing čơđai laih anŭn tha, wơ̆t-hăng 
ƀing ană đah-rơkơi đah-kơmơi gơmơi, laih anŭn wơ̆t-hăng tơpul triu laih anŭn hlô-
mơnơ̆ng, yuakơ ƀing gơmơi či pơkra hrơi phet kơ Yahweh.”  

10Pharaoh laĭ tui anai, “Rơkâo kơ Yahweh dŏ hrŏm hăng ƀing gih; tơdah brơi ƀing 
gih nao hăng djă-ba đah-kơmơi laih anŭn ƀing ană-bă gih! Sit ƀing gih či hơmâo mơneč 
sat pơkơdơ̆ng glaĭ hăng kâo yơh. 11u dưi ôh! Kơnơ̆ng ƀing đah-rơkơi đôč dưi nao 
hăng kơkuh-pơpŭ kơ Yahweh, yuakơ anŭn yơh jing tơlơi ƀing gih tơña-rơkâo.” Giŏng 
anŭn, arăng ba Môseh hăng A ̱rôn đuaĭ hĭ mơ̆ng anăp Pharaoh yơh.  

12Laih anŭn Yahweh pơhiăp hăng Môseh tui anai, “Yơr tơbiă bĕ tơngan ih ƀơi Êjip 
tui anŭn khul kơtop dưi pơbă amăng anih-lŏn hăng ƀơ̆ng-pơrai hĭ rĭm kơyâo-pơtâo čăt 
đĭ amăng khul đang-hơma, jing khul kơyâo-pơtâo dŏ glaĭ mơ̆ng hơjan ple̱r.”  

13Tui anŭn, Môseh yơr tơbiă gai-jra ñu ƀơi Êjip, tui anŭn Yahweh ngă brơi kơ angĭn 
gah ngŏ̱ thut găn anih-lŏn anai amăng abih hrơi hăng mlam anŭn. Truh mơguah angĭn 
hơmâo ba rai khul kơtop yơh. 14Khul kơtop anŭn kơsung rai amăng abih anih-lŏn Êjip 
laih anŭn dŏ amăng rĭm anih amăng čar anŭn lu biă-mă. Mơ̆ng hlâo ƀu hơmâo ôh khul 
kơtop hrup hăng anŭn laih anŭn ăt ƀu či hơmâo dơ̆ng lơi hrup hăng anŭn tơdơi kơdih. 
15Khul kơtop anŭn go ̱m hĭ anih-lŏn tơl jing hĭ jŭ̱. Gơñu ƀơ̆ng abih añăm-tăm dŏ glaĭ 

tơdơi kơ hơjan ple̱r; rĭm kơyâo-pơtâo čăt đĭ amăng đang-hơma laih anŭn boh-črohe ƀơi 
khul kơyâo. u hơmâo hla mơtah ôh dŏ glaĭ ƀơi kơyâo ƀôdah ƀơi añăm-tăm amăng 
abih anih-lŏn Êjip.f  

16Tañ mơtam Pharaoh iâu-rai Môseh hăng A ̱rôn laih anŭn laĭ, “Kâo hơmâo ngă soh 
pơkơdơ̆ng glaĭ hăng Yahweh Ơi Adai gih laih anŭn pơkơdơ̆ng glaĭ hăng ƀing gih mơ̆n. 
17Ră anai pap-brơi tơlơi soh kâo sa wơ̆t dơ̆ng bĕ laih anŭn iâu-laĭ bĕ kơ Yahweh Ơi 
Adai gih kiăng mă-pơđuaĭ hĭ tơlơi khe̱ng anai mơ̆ng kâo.”  

18Giŏng anŭn, Môseh đuaĭ hĭ mơ̆ng Pharaoh hăng iâu-laĭ kơ Yahweh. 19Laih anŭn 
Yahweh pơplih hĭ angĭn jing hĭ glung angĭn kơtang mơ̆ng gah yŭ̱, jing angĭn čơkă mă 
khul kơtop hăng ba pơđuaĭ hĭ gơñu pơ Rơsĭ Mriah. u hơmâo sa drơi kơtop ôh dŏ glaĭ 
amăng lŏn-čar Êjip. 20Samơ̆ Yahweh pơkhăng hĭ pran-jua Pharaoh, laih anŭn ñu ƀu brơi 
ƀing Israel tơbiă nao ôh.  

Tơlơi Kơnăm-Mơmŏt  
21Giŏng anŭn, Yahweh pơhiăp hăng Môseh tui anai, “Yơr đĭ bĕ tơngan ih nao pơ adai 

tui anŭn tơlơi kơnăm-mơmŏt či pơbă djŏp amăng lŏn-čar Êjip amăng klâo hrơi; tơlơi 
kơnăm-mơmŏt anai kơpa ̱l kiăng kơ dưi pơmưn mơ̆n.” 22Tui anŭn, Môseh yơr đĭ tơngan 
ñu pơ adai, laih anŭn tơlơi kơnăm-mơmŏt go ̱m abih lŏn-čar Êjip amăng klâo hrơi.g 
23u hơmâo hlơi pô ôh dưi ƀuh tơdruă ƀôdah đuaĭ hĭ mơ̆ng anih ñu dŏ amăng klâo hrơi. 
Samơ̆ abih-bang ƀing Israel hơmâo tơlơi bơngač amăng hơdôm anih ƀing gơñu dŏ 
hơdip.  

24Giŏng anŭn, Pharaoh iâu-rai Môseh hăng laĭ, “Tơbiă nao kơkuh-pơpŭ kơ Yahweh 
bĕ. Wơ̆t-hăng ƀing đah-kơmơi ƀing ană-bă gih; samơ̆ kơnơ̆ng lui glaĭ tơpul triu, bơbe 
laih anŭn rơmô gih pơ anai.”  

25Samơ̆ Môseh laĭ-glaĭ tui anai, “Ih khŏm brơi kơ ƀing gơmơi hơmâo hơdôm gơnam-
pơyơr kiăng kơ čuh pơyơr đĭ kơ Yahweh Ơi Adai gơmơi. 26Tơpul hlô-mơnơ̆ng gơmơi 
mơ̆n či nao hrŏm hăng ƀing gơmơi; ƀu hơmâo sa drơi ôh dŏ glaĭ pơ anai. ing gơmơi 
khŏm yua hơdôm hlô-mơnơ̆ng anŭn yơh kơ tơlơi kơkuh-pơpŭ kơ Yahweh Ơi Adai 
gơmơi, laih anŭn tơl ƀing gơmơi truh pơ anih anŭn ƀing gơmơi ƀu či thâo ôh gơnam 
hơget Ñu kiăng kơ ƀing gơmơi yua kiăng kơkuh-pơpŭ kơ Ñu.”  

27Samơ̆ Yahweh pơkhăng hĭ pran-jua Pharaoh, tui anŭn ñu ƀu brơi kơ ƀing gơ̆ tơbiă 
nao ôh. 28Pharaoh pơhiăp kơ Môseh tui anai, “Đuaĭ bĕ mơ̆ng anăp kâo! Ih khŏm thâo, 

                                                 
e10:15: Anai ăt jing “boh-troh” mơ̆n.  
f10:14-15 Pơrơđah 9:2-3.  

anăm rai pơ kâo dơ̆ng tah! Hrơi pă ih ƀuh ƀô̆ kâo, hrơi anŭn yơh ih či djai yơh.”  
29Môseh laĭ-glaĭ tui anai, “Kar hăng tơlơi ih hơmâo pơhiăp laih, kâo ƀu či rai ƀơi 

anăp ih dơ̆ng tah.”  

11  

Môseh Laĭ-Pơthâo Kơ Tơlơi Djai Ană-Kơčoa  
1Hlak anŭn, Yahweh pơhiăp hăng Môseh tui anai, “Kâo či ba rai sa tơlơi khe̱ng dơ̆ng 
ƀơi Pharaoh laih anŭn ƀơi lŏn-čar Êjip. Tơdơi kơ anŭn, ñu či brơi kơ ih tơbiă nao yơh 
mơ̆ng anai, tơdang ñu brơi, ñu či pơpuh tơbiă hĭ abih-bang ƀing gih yơh. 2Pơtă bĕ kơ 
abih-bang ƀing đah-rơkơi đah-kơmơi, brơi kơ ƀing gơñu rơkâo mă bĕ mơ̆ng ƀing re̱ng-
gah gơñu khul sum-ao hăng amrăk laih anŭn mah.” 3Yahweh ngă brơi kơ ƀing Êjip 
pơyom kơ ƀing Israel. Boh-nik ñu, ƀing khua-moa laih anŭn abih-bang mơnuih laĭ kơ 
Môseh jing mơnuih yom prŏng biă-mă yơh.  

4Tui anŭn, Môseh laĭ tui anai, “Anai yơh jing tơlơi Yahweh laĭ, ‘ơi tŏng-krah mlam 
Kâo či găn nao amăng Êjip. 5Rĭm ană-kơčoa đah-rơkơi či djai, čơdơ̆ng mơ̆ng ană-
kơčoa đah-rơkơi pơtao Pharaoh hlŏng truh kơ ană-kơčoa đah-rơkơi đah-kơmơi hlŭn 
jing pô jơlit tơpŭng ƀơi tơngan ñu, wơ̆t-hăng abih-bang ană-kơčoa hlô-mơnơ̆ng mơ̆n. 
6Či hơmâo tơlơi ur-krao prŏng amăng Êjip, jing tơlơi čŏk-hia prŏng biă-mă tơl hlâo 
adih ƀu hơmâo ôh laih anŭn tơdơi anai kŏn hơmâo lơi. 7Samơ̆ amăng ƀing Israel, sa 
drơi asâo ƀu či grŏh mơnuih ƀôdah hlô-mơnơ̆ng lơi.’ Giŏng anŭn, ƀing gih či thâo-krăn 
Yahweh yơh pơkăh-pơpha tŏng-krah ƀing Êjip hăng ƀing Israel. 8Abih-bang ƀing khua-
moa ih či rai kơ kâo, bon-kơkuh ƀơi anăp kâo hăng laĭ, ‘Tơbiă đuaĭ bĕ, ih laih anŭn 
abih-bang ƀing hlơi pô đuaĭ tui ih!’ Laih kơ anŭn kâo či đuaĭ yơh.” Giŏng anŭn, Môseh 
bă hăng tơlơi hil yơh tơbiă đuaĭ hĭ mơ̆ng pơtao Pharaoh.  

9Yahweh pơhiăp hăng Môseh tui anai, “Pharaoh ƀu kiăng hơmư̆ ih ôh, tui anŭn Kâo 
či ngă khul tơlơi mơyang Kâo amăng Êjip.” 10Môseh laih anŭn A ̱rôn ngă abih-bang 
tơlơi mơsêh-mơyang anŭn ƀơi anăp Pharaoh, samơ̆ Yahweh pơkhăng hĭ pran-jua 
Pharaoh, tui anŭn ñu ƀu či brơi ƀing Israel tơbiă đuaĭ hĭ mơ̆ng čar ñu ôh.  

12  

Tơlơi Găn  
1Yahweh pơhiăp hăng Môseh laih anŭn A ̱rôn amăng čar Êjip tui anai,h 2“Blan anai 

jing blan blung-hlâo kơ ƀing gih amăng rĭm thŭn. 3Laĭ-pơthâo brơi bĕ kơ abih-bang 

kơnung-djuai Israel, ƀơi hrơi tal pluh amăng blan anai, rĭm đah-rơkơi či mă sa drơi ană 
triu kơ sang-anŏ ñu, sa drơi kơ sa sang-anŏ. 4Tơdah sang-anŏ pă ƀiă đơi ƀu dưi ƀơ̆ng 
abih sa drơi triu ôh, ƀing gơñu khŏm pơpha kơ pô re̱ng-gah dŏ jĕ ƀing gơñu, tui hluai 
hăng mrô mơnuih yơh; laih anŭn yap lăng ană triu lăp hăng rĭm mơnuih dưi ƀơ̆ng abih 
mơ̆n. 5Hơdôm hlô-mơnơ̆ng ih ruăh khŏm prŏng sa thŭn laih anŭn tơno ƀu hơmâo nam-
rơka sat ôh, laih anŭn ih khŏm ruăh-mă hlô anŭn mơ̆ng tơpul triu ƀôdah tơpul bơbe 
yơh. 6Răk-wai hơdôm hlô anŭn tơl truh hrơi tal pluh-pă̱ ăt amăng blan anŭn mơ̆n, giŏng 
anŭn abih-bang mơnuih amăng kơnung-djuai Israel khŏm pơdjai hĭ gơñu ƀơi hơhuñ 
yơh. 7Giŏng anŭn, ƀing Israel khŏm mă ƀiă drah hăng pik ƀơi khul khô ̱ng bah-amăng 
sang pă gơñu ƀơ̆ng ană triu anŭn. 8Amăng mlam anŭn mơ̆n, ŏm bĕ añăm-mơnơ̆ng 
amăng apui hăng añăm-tăm phĭ̱ laih anŭn yua bĕ hăng ƀañ ƀu hơmâo tơpơi. 9Anăm 
ƀơ̆ng ôh añăm pă tơsă sămkrah dŏ mơtah sămkrah ƀôdah tŭk hăng ia, samơ̆ ŏm bĕ 
amăng apui hơdôm khul akŏ, tơkai laih anŭn khul črăn amăng lăm. 10Anăm pioh lui sa 
črăn amăng anŭn truh kơ mơguah ôh; tơdah ƀiă črăn amăng anŭn pioh truh kơ mơguah, 
ih khŏm čuh hĭ yơh. 11Anai yơh jing hơdră ih či ƀơ̆ng ană triu anŭn: Hroă drăng-
kơiăng, čut tơkhŏ-sanđal ƀơi plă̱-tơkai laih anŭn djă gai-jra ƀơi tơngan. ơ̆ng jač-amač, 
yuakơ anŭn jing hrơi phet Tơlơi Găn Yahweh yơh.  

12Amăng mlam anŭn mơ̆n, Kâo či găn nao amăng lŏn-čar Êjip laih anŭn pơdjai hĭ rĭm 
ană-kơčoa đah-rơkơi, wơ̆t-hăng mơnuih laih anŭn hlô-mơnơ̆ng, laih anŭn Kâo či ba rai 
tơlơi phat-kơđi ƀơi abih-bang yang ƀing Êjip. Kâo yơh jing Yahweh. 13Drah či jing sa 
gru-kơnăl kơ ƀing ih ƀơi khul sang ƀing ih dŏ; laih anŭn tơdang Kâo ƀuh drah, Kâo či 
găn-rơgao hĭ ƀing gih yơh. u hơmâo tơlơi khe̱ng răm-rai pă ôh či tĕk-djơ̆ ƀing ih 
tơdang Kâo pơrai hĭ ƀing Êjip. 14Anŭn yơh jing hrơi kơ ƀing gih khŏm djă-hơdơr; 
yuakơ hơdôm rơnŭk pơanăp či rai, ƀing gih laih anŭn ƀing ană-tơčô gih či djă-hơdơr 
hrơi anŭn kar hăng hrơi phet kơ Yahweh; djă-hơdơr bĕ hrơi phet anŭn nanao.”i  

Hrơi Phet añ-Tơpŭng u Hơmâo Tơpơi  
15Yahweh laĭ dơ̆ng tui anai, “Amăng tơjuh hrơi ƀing gih khŏm ƀơ̆ng ƀañ-tơpŭng ƀu 

ngă hăng tơpơi. ơi hrơi tal blung, mă-pơđuaĭ hĭ bĕ abih-bang khul tơpơi mơ̆ng sang 
gih, yuakơ hlơi pô ƀơ̆ng gơnam-ƀơ̆ng hơmâo tơpơi amăng anŭn čơdơ̆ng mơ̆ng hrơi tal 
sa truh kơ hrơi tal tơjuh, ƀing gih khŏm puh-pơđuaĭ hĭ ñu anŭn mơ̆ng ƀing Israel yơh. 
16ơi hrơi tal sa hơmâo bĕ tơlơi pơjơnum rơgoh-hiam, laih anŭn tơlơi pơjơnum dơ̆ng 
ƀơi hrơi tal tơjuh. Anăm mă-bruă ôh amăng khul hrơi anai, rơngiao kơ bruă prap-pre 
gơnam-ƀơ̆ng kơ rĭm čô kiăng kơ ƀơ̆ng; anŭn yơh jing tơlơi ƀing gih dưi ngă. 17Djă-

hơdơr bĕ hrơi Phet añ-Tơpŭng u Hơmâo Tơpơi, yuakơ ƀơi hrơi anŭn yơh Kâo ba 
tơbiă hĭ laih kơnung-djuai gih mơ̆ng lŏn-čar Êjip. 18Amăng blan tal sa ƀing gih či ƀơ̆ng 
ƀañ-tơpŭng ƀu ngă hăng tơpơi, čơdơ̆ng mơ̆ng klăm hrơi tal pluh-pă̱ truh kơ klăm hrơi 
tal duapluh-sa yơh. 19Anăm hơmâo tơpơi ôh amăng abih-bang sang gih amăng tơjuh 
hrơi. Laih anŭn hlơi pô ƀơ̆ng gơnam-ƀơ̆ng hơmâo tơpơi amăng anŭn, ƀing gih khŏm 
puh-pơđuaĭ hĭ ñu anŭn mơ̆ng kơnung-djuai Israel yơh, wơ̆t-tơdah ñu jing sa čô tuai 
ƀôdah tơkeng rai mơ̆ng kơnung-djuai Israel. 20ơ̆ng bĕ gơnam-ƀơ̆ng ƀu hơmâo tơpơi. 
Pơpă ƀing gih hơdip, ƀing gih khŏm ƀơ̆ng bĕ ƀañ-tơpŭng ƀu hơmâo tơpơi anai.”  

Tơlơi Găn Blung-Hlâo  
21Giŏng anŭn, Môseh iâu-rai abih-bang ƀing kŏng-tha Israel laih anŭn laĭ hăng ƀing 

gơñu tui anai, “Nao ruăh-mă bĕ tơpul triu kơ ƀing sang-anŏ gih laih anŭn pơdjai hĭ 
tơpul triu kơ Tơlơi Găn. 22Mă bĕ sa čơnap than hla hơmrui, añrŭ ñu pơ drah amăng 
thao laih anŭn pik ƀiă drah ƀơi gah ngŏ laih anŭn ƀơi dua akiăng bah-amăng. u hơmâo 
hlơi pô ôh amăng ƀing gih či tơbiă hĭ mơ̆ng bah-amăng sang ñu tơl truh mơguah. 
23Tơdang Yahweh găn nao amăng anih-lŏn kiăng pơrai hĭ ƀing Êjip, Ñu či ƀuh drah ƀơi 
gah ngŏ laih anŭn ƀơi akiăng bah-amăng laih anŭn Ñu či găn-rơgao hĭ bah-amăng anŭn 
yơh; tui anŭn Ñu ƀu brơi ôh pô-pơrai mŭt pơ sang gih hăng pơrai hĭ ƀing gih.j  

24“Tui-gưt bĕ tơlơi pơtă anai kar hăng tơlơi djă-hơdơr hlŏng-lar kơ ƀing gih laih 
anŭn kơ kơnung-djuai gih. 25Tơdang ƀing gih mŭt amăng anih-lŏn Yahweh či brơi kơ 
ƀing gih kar hăng tơlơi Ñu ƀuăn laih, ƀing gih khŏm djă-hơdơr bĕ tơlơi phet anai. 
26Laih anŭn tơdang ƀing ană-bă gih tơña kơ ƀing gih, ‘Hơget tơlơi phet anai kiăng-laĭ 
kơ ƀing gih lĕ?’ 27Giŏng anŭn, ruai bĕ kơ ƀing gơñu tui anai, ‘Anŭn yơh jing Tơlơi 
Găn pơyơr kơ Yahweh, jing Pô hơmâo găn-rơgao hĭ laih khul sang ƀing Israel amăng 
čar Êjip hăng pơklaih hĭ ƀing ta laih anŭn pơrai hĭ ƀing Êjip.’” Giŏng anŭn, ƀing Israel 
bon hăng kơkuh-pơpŭ yơh. 28ing Israel ngă tui hơget-tơlơi Yahweh hơmâo pơđar laih 
kơ Môseh laih anŭn A̱rôn.  

Tơlơi Ană-Kơčoa Djai  
29ơi krah-mlam Yahweh pơdjai hĭ abih-bang ƀing ană-kơčoa amăng lŏn-čar Êjip, 
čơdơ̆ng mơ̆ng ană-kơčoa đah-rơkơi Pharaoh jing pô dŏ ƀơi grê-pơtao hlŏng truh kơ 
ană-kơčoa ƀing mơnă jing ƀing dŏ amăng sang-mơnă, laih anŭn wơ̆t-hăng ană-kơčoa 
abih-bang hlô-mơnơ̆ng rong mơ̆n.k 30Pharaoh hăng abih-bang ƀing khua-moa ñu laih 

anŭn abih-bang ƀing Êjip tơgŭ hlak krah-mlam, laih anŭn hơmâo tơlơi čŏk-hia prŏng 
biă-mă amăng lŏn-čar Êjip, yuakơ ƀu hơmâo sang-anŏ pă ôh ƀu hơmâo atâo mơnuih 
djai.  

Tơlơi Tơbiă  
31Jăng-jai amăng mlam Pharaoh iâu-rai Môseh hăng A ̱rôn laih anŭn laĭ, “Tơbiă bĕ! Ih 

laih anŭn ƀing Israel đuaĭ bĕ mơ̆ng ană-plei kâo! Nao bĕ, nao kơkuh-pơpŭ kơ Yahweh 
kar hăng ƀing gih hơmâo rơkâo laih. 32Djă-ba bĕ tơpul hlô-mơnơ̆ng rong kar hăng ƀing 
gih hơmâo pơrơđah laih anŭn tơbiă bĕ. Laih anŭn ăt bơni-hiam kơ kâo đa.”  

33ing Êjip pơtrŭt ƀing Israel jač-amač tơbiă đuaĭ hĭ mơ̆ng lŏn-čar gơñu. ing gơñu 
laĭ, “Tơdah ƀing gơñu ƀu tơbiă ôh, ƀing ta či djai hĭ abih yơh!” 34Tui anŭn, ƀing Israel 
pơbă gŏ-ŏm gơñu hăng tơpŭng ƀu hơmâo tơpơi, laih anŭn glăm ƀơi bra gơñu amăng 
kơdŭng-mơñam đŭng hăng ao gơñu. 35ing Israel ngă tui hăng Môseh pơtă laih anŭn 
rơkâo kơ ƀing Êjip hơdôm dram-gơnam sum-ao hăng amrăk laih anŭn mah.l 36Yahweh 
ngă brơi kơ ƀing Êjip pơyom kơ ƀing Israel laih anŭn brơi kơ ƀing gơ̆ hơdôm tơlơi 
ƀing gơ̆ kiăng; tui anŭn yơh ƀing gơñu hơmâo sua-mă ƀing Êjip yơh.  

ing Israel Tơbiă Mơ̆ng Êjip  
37ing Israel rơbat nao mơ̆ng Ramesê nao kơ Sukkôt. Hơmâo năm-rơtuh-rơbâom čô 
ƀing đah-rơkơi rơbat, ƀu yap ôh kơ ƀing đah-kơmơi laih anŭn ƀing čơđai. 38Hơmâo lu 
mơnuih nao hrŏm hăng ƀing gơñu wơ̆t-hăng lu tơpul triu, bơbe laih anŭn hlô-mơnơ̆ng 
rong nao hrŏm hăng ƀing gơñu. 39ing gơñu djă-ba tơpŭng mơ̆ng Êjip; ƀing gơñu ŏm 
mă ƀañ-tơpŭng ƀu hơmâo tơpơi. Tơpŭng gơñu hơmâo anŭn ƀu hơmâo tơpơi ôh yuakơ 
arăng jač-amač puh tơbiă hĭ ƀing gơñu mơ̆ng lŏn-čar Êjip tơl ƀu hơmâo mông prap-pre 
gơnam-ƀơ̆ng kơ gơñu pô ôh.  

40Boh sui ƀing Israel dŏ hơdip amăng čar Êjip jing pă̱-rơtuh klâopluhn thŭn.o 41ơi 
tơluč amăng thŭn tal pă̱-rơtuh klâopluh,p ƀơi hrơi anŭn mơtam, abih-bang kơnung-djuai 
Israel tơbiă đuaĭ hĭ mơ̆ng lŏn-čar Êjip yơh. 42Yuakơ Yahweh krăp-lăng mlam anŭn 
kiăng ba ƀing gơñu tơbiă mơ̆ng lŏn-čar Êjip, ƀơi mlam anŭn mơtam yơh abih-bang 
ƀing Israel či krăp-lăng kiăng pơpŭ-pơyom kơ Yahweh amăng hơdôm rơnŭk tơdơi 
kơdih.  

Tơlơi Phiăn Kơ Tơlơi Găn  
43Yahweh pơhiăp hăng Môseh laih anŭn A ̱rôn tui anai, “Hơmâo khul tơlơi phiăn kơ 

tơlơi Găn tui anai: u hơmâo ƀing tuai hlơi ôh či ƀơ̆ng-huă kơ Tơlơi Găn. 44Hlŭn ih 
hơmâo blơi mă, dưi ƀơ̆ng-huă kơ Tơlơi Găn tơdơi kơ ih khăt klĭ ñu laih, 45samơ̆ hlơi 
pô dŏ jưh jăng-jai laih anŭn pô mă-bruă apăh ƀu dưi ƀơ̆ng kơ Tơlơi Găn anai ôh.  

46“Tơlơi ƀơ̆ng-huă anai khŏm ƀơ̆ng amăng sa boh sang; anăm ba tơbiă añăm gah 
rơngiao kơ sang ôh. Anăm pơjoh hĭ hơdôm tơlang pă ôh.q 47Abih-bang kơnung-djuai 
Israel khŏm djă-hơdơr kơ tơlơi phet anai.  

48“Sa čô tuai hơdip tŏng-krah ƀing gih jing pô kiăng djă-hơdơr Tơlơi Găn Yahweh, 
abih-bang ƀing đah-rơkơi amăng sang ñu khŏm tŭ tơlơi khăt-klĭ yơh; tui anŭn ñu dưi 
ngă kar hăng ƀing Israel yơh. u hơmâo ôh hlơi pô ƀu khăt klĭ dưi ƀơ̆ng tơlơi phet 
anai. 49Tơlơi juăt yua-mă kơ ƀing tuai dŏ hơdip ƀơi tŏng-krah ƀing gih ăt či hrup hăng 
tơlơi juăt ƀing Israel yua-mă mơ̆n.”  

50Abih-bang ƀing Israel ngă kar hăng Yahweh hơmâo pơđar laih kơ Môseh hăng 
A ̱rôn. 51Laih anŭn ƀơi hrơi anŭn mơtam, Yahweh ba tơbiă ƀing Israel mơ̆ng lŏn-čar 
Êjip tui-hăng tơpul kơnung-djuai gơñu yơh.  

13  

Tơlơi Pơyơr Ană-Kơčoa  
1Yahweh pơhiăp hăng Môseh tui anai, 2“Pơyơr bĕ kơ Kâo rĭm ană-kơčoa đah-rơkơi. 
ing ană blung-hlâo mơ̆ng rĭm kian amăng ƀing Israel jing lŏm kơ Kâo, wơ̆t-hăng 
mơnuih laih anŭn hlô-mơnơ̆ng mơ̆n.”r  

3Giŏng anŭn, Môseh laĭ kơ ƀing ană-plei tui anai, “Hơdơr-pioh bĕ hrơi anai, jing hrơi 
ƀing gih tơbiă mơ̆ng čar Êjip, tơbiă mơ̆ng anih-lŏn hlŭn-mơnă, yuakơ Yahweh ba ƀing 
gih tơbiă mơ̆ng anŭn hăng hơpăl-tơngan kơtang. Anăm ƀơ̆ng hơget gơnam-ƀơ̆ng 
hơmâo tơpơi ôh. 4Hrơi anai yơh, amăng blan Abib, ƀing gih či tơbiă yơh. 5Tơdang 
Yahweh ba ƀing gih nao pơ anih-lŏn ƀing Kanaan, ƀing Hit, ƀing Amôr, ƀing Hiwi laih 
anŭn ƀing Yêbus, anih-lŏn anŭn yơh Ñu hơmâo ƀuăn laih kơ ơi-adon gih kiăng brơi kơ 
ƀing gih, jing anih-lŏn pơdrŏng laih anŭn kơmơ̆k hơmâo bă hăng ia-tơsâo laih anŭn ia-
hơni; ƀing gih khŏm djă-pioh tơlơi phet anai amăng blan anai tui anai: 6ơ̆ng bĕ ƀañ-
tơpŭng ƀu hơmâo tơpơi amăng tơjuh hrơi laih anŭn ngă bĕ tơlơi phet ƀơi hrơi tal tơjuh 
kiăng pơpŭ kơ Yahweh. 7ơ̆ng bĕ ƀañ-tơpŭng ƀu hơmâo tơpơi amăng tơjuh hrơi anŭn; 

anăm hơmâo gơnam-ƀơ̆ng pă ôh amăng ƀing gih hơmâo tơpơi ƀơi anŭn, laih anŭn ăt 
anăm hơmâo tơpơi hơget ôh ƀơi djŏp anih amăng anih-lŏn gih. 8ơi hrơi anŭn ră ruai 
bĕ kơ ană-bă gih, ‘Kâo ngă tơlơi anai yuakơ Yahweh hơmâo ngă laih kơ kâo tơdang 
kâo tơbiă mơ̆ng lŏn-čar Êjip.’ 9Tơlơi djă-pioh kơ ih anai či hrup hăng sa gru-kơnăl ƀơi 
tơngan ih laih anŭn jing sa tơlơi pơhơdơr ƀơi athơi ih, tui anŭn tơlơi juăt Yahweh či 
dŏ ƀơi tơƀông ih yơh. Yuakơ Yahweh hơmâo ba tơbiă laih ih mơ̆ng lŏn-čar Êjip hăng 
hơpăl-tơngan kơtang Ñu. 10Ih khŏm djă-hơdơr bĕ tơlơi phet anai ƀơi mông pơkơčăh 
laih amăng rĭm thŭn.  

Ană-Kơčoa  
11“Tơdơi kơ Yahweh ba ƀing gih mŭt laih amăng anih-lŏn ƀing Kanaan hăng brơi 

anih anŭn kơ ƀing gih, kar hăng Ñu hơmâo ƀuăn laih hăng ƀing gih, laih anŭn hăng 
ƀing ơi-adon gih, 12ƀing gih či brơi-pơyơr kơ Yahweh ƀing ană blung-hlâo mơ̆ng rĭm 
kian. Abih-bang ană-kơčoa tơno amăng tơpul hlô-mơnơ̆ng rong gih či lŏm kơ 
Yahweh.s 13Song-mă bĕ sa drơi ană triu kơ rĭm ană-kơčoa aseh-glai, samơ̆ tơdah ƀing 
gih ƀu song-mă ñu ôh, wŏk hĭ tơkuai ñu bĕ. Song-mă bĕ rĭm ƀing ană-kơčoa đah-rơkơi 
gih.  

14“Amăng khul hrơi pơanăp, tơdah ană ih tơña kơ ih tui anai, ‘Hơget tơlơi anŭn 
kiăng-laĭ lĕ?’ Ruai bĕ kơ ñu, ‘Hăng hơpăl-tơngan kơtang yơh Yahweh hơmâo ba tơbiă 
laih ƀing gơmơi mơ̆ng lŏn-čar Êjip, jing tơbiă mơ̆ng anih-lŏn hlŭn-mơnă. 15Tơdang 
Pharaoh khăng akŏ ƀu brơi ôh kơ ƀing gơmơi tơbiă nao, tui anŭn Yahweh pơdjai hĭ 
rĭm ană-kơčoa ƀing Êjip, wơ̆t mơnuih laih anŭn hlô-mơnơ̆ng mơ̆n. Anai yơh jing 
tơhnăl-tơlơi kâo pơyơr kơ Yahweh ană hlô-mơnơ̆ng blung-hlâo mơ̆ng rĭm kian laih 
anŭn song-mă rĭm ƀing ană-kơčoa đah-rơkơi Kâo.’ 16Laih anŭn tơlơi djă-hơdơr anŭn či 
jing hrup hăng sa gru-kơnăl ƀơi tơngan laih anŭn sa gru-kơnăl ƀơi athơi ih kiăng 
pơhơdơr kơ ƀing ta kơ tơlơi Yahweh hơmâo ba laih ƀing ta tơbiă mơ̆ng čar Êjip hăng 
hơpăl-tơngan kơtang Ñu.”  

Gơ̆ng kơthul Laih Anŭn Gơ̆ng Apui  
17Tơdang pơtao Pharaoh brơi ƀing ană-plei Israel nao, Ơi Adai ƀu dui ba ƀing gơñu 
ƀơi jơlan găn nao pơ čar Philistia ôh, wơ̆t-tơdah anŭn jing jơlan jĕ ƀiă. Yuakơ Ơi Adai 
laĭ, “Tơdah ƀing gơñu anăp nao pơ tơdron-blah, ƀing gơñu či pơplih hĭ tơlơi pơmĭn 
gơñu hăng đuaĭ glaĭ pơ lŏn-čar Êjip yơh.” 18Tui anŭn, Ơi Adai ba ƀing gơñu dar nao 
jơlan gah tơdron-ha ̱r anăp nao pơ ia Rơsĭ Mriah. ing Israel tơbiă mơ̆ng lŏn-čar Êjip ăt 

djă-ba dram-gơnam blah mơ̆n.  
19Môseh djă-ba hơdôm tơlang Yôsêp hrŏm-hăng ñu yuakơ Yôsêp hơmâo brơi laih kơ 
ƀing ană Israel ƀuăn-rơ̆ng. Yôsêp hơmâo laĭ laih tui anai, “Sit Ơi Adai či rai djru ƀing 
gih, giŏng anŭn ƀing gih khŏm čơkŭng ba bĕ hơdôm tơlang kâo hrŏm hăng ƀing gih 
mơ̆ng anih anai.”t  

20Laih kơ ƀing gơñu tơbiă mơ̆ng anih Sukkôt, ƀing gơñu dŏ amăng anih Êtham ƀơi 
guai tơdron-ha ̱r. 21Tơdang amăng hrơi, Yahweh nao hlâo kơ ƀing gơñu amăng sa ƀĕ 
gơ̆ng kơthul kiăng dui ba ƀing gơñu nao ƀơi jơlan, samơ̆ amăng mlam Ñu dŏ amăng sa 
ƀĕ gơ̆ng apui kiăng brơi kơ ƀing gơñu tơlơi bơngač, tui anŭn ƀing gơñu dưi rơbat nao 
wơ̆t hrơi hăng mlam yơh. 22Gơ̆ng kơthul ƀu đuaĭ hĭ mơ̆ng anih ñu ôh, gơ̆ng apui kŏn 
đuaĭ hĭ mơ̆ng anih ñu lơi jing anih ƀơi anăp ƀing gơ̆.  

14  
1Giŏng anŭn, Yahweh pơhiăp hăng Môseh dơ̆ng tui anai, 2“Laĭ bĕ kơ ƀing Israel wơ̆t-

glaĭ hăng pơdơ̆ng sang khăn jĕ anih Pi-Hahirôt, kơplăh-wăh anih Migdôl hăng ia rơsĭ. 
ing gơñu pơdơ̆ng sang khăn jĕ ia rơsĭ, klă̱-anăp nao kơ Baal-Zephôn. 3Pharaoh či 
pơmĭn tui anai, ‘ing Israel hlak đuaĭ hyu jum-dar anih-lŏn anŭn hăng tơlơi rŭng-răng, 
jĕ amăng anih hơmâo tơdron-ha ̱r jum-dar.’ 4Laih anŭn Kâo či pơkhăng hĭ pran-jua 
Pharaoh laih anŭn ñu či kiaŏ mă ƀing gơ̆. Samơ̆ Kâo či hơmâo tơlơi ang-yang kơ Kâo 
pô mơ̆ng Pharaoh laih anŭn mơ̆ng ling-tơhan ñu yơh, tui anŭn ƀing Êjip či thâo-krăn 
Kâo yơh jing Yahweh.” Tui anŭn, ƀing Israel ngă tui tơlơi anŭn yơh.  

5Tơdang pơtao Êjip hơmư̆ ƀing Israel hơmâo tơbiă đuaĭ hĭ laih, Pharaoh laih anŭn 
ƀing khua-moa ñu pơplih hĭ tơlơi pơmĭn gơñu hăng laĭ, “Hơget-tơlơi ƀing ta hơmâo 
ngă laih lĕ? ing ta hơmâo brơi ƀing Israel đuaĭ laih hăng pơrơngiă hĭ bruă-mă gơñu 
laih!” 6Tui anŭn, ñu brơi arăng prap-pre rơdêh-aseh laih anŭn ƀing tơhan ñu nao hrŏm-
hăng ñu. 7Ñu mă năm-rơtuhu boh rơdêh-aseh hiam hloh, wơ̆t-hăng abih-bang khul 
rơdêh-aseh Êjip pơkŏn hrŏm-hăng ƀing khua-moa ƀơi khul rơdêh anŭn mơ̆n. 8Yahweh 
pơkhăng hĭ pran-jua Pharaoh pơtao Êjip, tui anŭn ñu čơdơ̆ng kiaŏ-tui kiăng kơ mă ƀing 
Israel, jing ƀing tơbiă nao hăng tơlơi khĭn biă-mă anŭn. 9ing Êjip, abih-bang rơdêh-
aseh laih anŭn tơpul aseh Pharaoh, ƀing tơhan-aseh laih anŭn ƀing tơhan-rơbat kiaŏ tui 
ƀing Israel laih anŭn kiaŏ hơma ̱o ƀing gơ̆ ƀơi ia rơsĭ jĕ anih Pi-Hahirôt, klă̱-anăp hăng 
anih Baal-Zephôn.  

10Tơdang Pharaoh rai jĕ, ƀing Israel lăng đĭ ƀuh ƀing Êjip kơsung-rai tui rŏng gơñu. 

ing gơñu huĭ-bra ̱l biă-mă laih anŭn kwưh-iâu kơ Yahweh. 11ing gơñu pơhiăp hăng 
Môseh tui anai, “u hơmâo ôh hă anih pơsat amăng čar Êjip tơl ih ba ƀing gơmơi rai 
pơ tơdron-ha ̱r kiăng kơ djai? Hơget-tơlơi ih hơmâo ngă laih kơ ƀing gơmơi tơl ba ƀing 
gơmơi tơbiă hĭ mơ̆ng lŏn-čar Êjip lĕ? 12ing gơmơi ƀu laĭ laih ôh hă hăng ih amăng čar 
Êjip tui anai, ‘Anăm tĕk-djơ̆ ƀing gơmơi ôh, brơi bĕ ƀing gơmơi mă-bruă kơ ƀing 
Êjip’? ing gơmơi mă-bruă kơ ƀing Êjip jing hiam hloh kơ djai amăng tơdron-ha ̱r anai 
yơh!”  

13Môseh laĭ-glaĭ kơ ƀing ană-plei tui anai, “Anăm huĭ ôh. Dŏ kơjăp bĕ laih anŭn ƀing 
gih či ƀuh yơh tơlơi pơklaih Yahweh ba rai kơ ƀing gih hrơi anai. ing Êjip ƀing gih 
ƀuh hrơi anai, ƀing gih ƀu či ƀuh ƀing gơñu dơ̆ng tah. 14Yahweh či pơblah brơi kơ ƀing 
gih; ƀing gih kơnơ̆ng dŏ hơđơ̆ng bĕ.”  

15Giŏng anŭn, Yahweh laĭ kơ Môseh, “Yua-hơget ih ur-kwưh rai kơ Kâo lĕ? Laĭ kơ 
ƀing Israel rơbat nao bĕ. 16Yơr đĭ bĕ gai-jra ih laih anŭn tơngan ih gah ngŏ kơ ia rơsĭ 
kiăng kơ pơkăh-pơpha ia, tui anŭn ƀing Israel dưi găn rơsĭ anai ƀơi lŏn thu yơh. 17Kâo 
či pơkhăng hĭ pran-jua ƀing Êjip tui anŭn ƀing gơñu či kiaŏ-tui ƀing gih yơh. Laih anŭn 
Kâo či hơmâo tơlơi ư-ang mơ̆ng Pharaoh laih anŭn mơ̆ng abih ƀing ling-tơhan ñu, 
mơ̆ng khul rơdêh-aseh laih anŭn mơ̆ng ƀing tơhan-aseh ñu yơh. 18ing Êjip či thâo-
krăn Kâo yơh jing Yahweh tơdang Kâo hơmâo tơlơi ư-ang mơ̆ng Pharaoh, khul rơdêh-
aseh ñu laih anŭn mơ̆ng ƀing tơhan-aseh ñu.”  

19Giŏng anŭn, ling-jang Ơi Adai, jing Pô nao ƀơi anăp ƀing tơhan Israel, đuaĭ hĭ mơ̆ng 
anŭn hăng nao gah rŏng kơ ƀing gơñu. Gơ̆ng kơthul ăt đuaĭ mơ̆ng anih ñu gah anăp 
hăng nao dŏ pơ gah rŏng gơñu, 20rai dŏ tŏng-krah ƀing tơhan Êjip hăng ƀing tơhan 
Israel. Amăng abih mlam anŭn gơ̆ng kơthul anŭn ba rai tơlơi kơnăm-mơmŏt kơ ƀing 
Êjip samơ̆ tơlơi bơngač kơ ƀing Israel; tui anŭn ƀing tơhan Êjip ƀu thâo nao jĕ ƀing 
tơhan Israel ôh amăng abih sa mlam anŭn.  

21Giŏng anŭn, Môseh yơr tơbiă tơngan ñu gah ngŏ kơ ia rơsĭ, laih anŭn amăng abih 
mlam anŭn Yahweh kơ̆ng glaĭ ia hăng sa glung angĭn kơtang gah ngŏ̱ laih anŭn ngă kơ 
rơsĭ anŭn jing hĭ lŏn thu. Hơmâo tơlơi pơkăh-pơpha tŏng-krah ia hăng ia, 22laih anŭn 
ƀing Israel rơbat găn rơsĭ anŭn ƀơi lŏn thu, hăng sa pơnăng ia ƀơi gah hơnuă laih anŭn 
gah ieo gơñu.v  

23ing Êjip kiaŏ-tui ƀing gơñu, laih anŭn abih-bang khul aseh, rơdêh-aseh laih anŭn 
ƀing tơhan-aseh Pharaoh kiaŏ-tui ƀing gơ̆ amăng ia rơsĭ. 24Hlâo kơ mơguah Yahweh 
lăng trŭn mơ̆ng gơ̆ng apui hăng gơ̆ng kơthul anŭn ƀơi ƀing tơhan Êjip laih anŭn ngă 

brơi kơ ƀing gơñu huĭ-bra ̱l yơh. 25Ñu ngă kơ khul pong rơdêh-aseh đo̱m hĭ, tui anŭn 
tơnap biă-mă kơ ƀing gơñu kiăng kơ pơgăt nao. Laih anŭn ƀing Êjip laĭ, “ing ta đuaĭ 
bĕ mơ̆ng ƀing Israel! Yahweh hlak pơblah brơi kơ ƀing gơñu kiăng pơkơdơ̆ng glaĭ 
hăng ƀing Êjip ta.”  

26Giŏng anŭn, Yahweh laĭ kơ Môseh tui anai, “Yơr đĭ bĕ tơngan ih gah ngŏ kơ rơsĭ 
tui anŭn ia dưi pơbă glaĭ li̱p hĭ ƀing Êjip anai, jing khul rơdêh-aseh laih anŭn ƀing 
tơhan-aseh gơñu.” 27Môseh yơr đĭ tơngan ñu gah ngŏ kơ ia rơsĭ, laih anŭn ƀơi mơguah 
ia rơsĭ wơ̆t-glaĭ pơ anih hơđăp ñu. ing Êjip gir kiăng đuaĭ-kơdŏp mơ̆ng ia anŭn, samơ̆ 
Yahweh tơlư̆ hĭ ƀing gơñu amăng ia rơsĭ. 28Ia anŭn rô glaĭ hăng go ̱m hĭ abih khul 
rơdêh-aseh laih anŭn ƀing tơhan-aseh; abih-bang ƀing tơhan Pharaoh hơmâo kiaŏ-tui 
ƀing Israel ƀlŭng hĭ amăng ia rơsĭ. u hơmâo hlơi pô ôh amăng ƀing gơñu dŏ hơdip.  

29Samơ̆ ƀing Israel rơbat găn rơsĭ anŭn ƀơi lŏn thu, hăng sa pơnăng ia gah hơnuă laih 
anŭn gah ieo gơñu. 30Amăng hrơi anŭn Yahweh pơklaih hĭ ƀing Israel mơ̆ng tơngan 
ƀing Êjip, laih anŭn ƀing Israel ƀuh ƀing Êjip djai ƀơi ha ̱ng-ia. 31Laih anŭn tơdang ƀing 
Israel ƀuh tơlơi kơtang prŏng-prin Yahweh hơmâo pơrơđah laih pơkơdơ̆ng glaĭ hăng 
ƀing Êjip, ƀing gơñu huĭ-pơpŭ kơ Yahweh hăng đaŏ kơ Ñu yơh laih anŭn kơ Môseh 
jing ding-kơna Ñu.  

15  

Tơlơi Môseh Laih Anŭn ing Israel Adoh-Bơni  
1Giŏng anŭn, Môseh hăng ƀing Israel adoh-bơni kơ Yahweh tui anai:  

 
“Kâo či adoh kơ Yahweh, yuakơ Ñu hơmâo dưi-hĭ laih ang-yang.  

Aseh hăng pô đĭ aseh, Ñu hơmâo glŏm hĭ laih amăng ia rơsĭ.w  
2Yahweh jing tơlơi kơtang laih anŭn tơlơi adoh kâo;  

Ñu jing Pô Pơklaih kâo.  
Anai jing Ơi Adai kâo, laih anŭn kâo či bơni-hơơč kơ Ñu,  

jing Ơi Adai ama kâo laih anŭn kâo či pơyom đĭ Ñu yơh.x  
3Yahweh jing sa čô tơhan pơblah;  

Yahweh yơh jing anăn Ñu.  
4Khul rơdêh-aseh Pharaoh laih anŭn ling-tơhan ñu  

Yahweh hơmâo glŏm trŭn hĭ laih amăng ia rơsĭ.  

ing khua-tơhan rơgơi Pharaoh kơdram hĭ laih amăng ia Rơsĭ Mriah.  
5Ia dơlăm hơmâo go ̱m hĭ laih ƀing gơñu;  

ƀing gơñu kơdram amăng hlung dơlăm hrup hăng sa boh-pơtâo yơh.  
6“Ơ Yahweh, tơngan gah hơnuă Ih yơh jing ang-yang kơtang.  
Ơ Yahweh, tơngan gah hơnuă Ih yơh pơrai hĭ ƀing rŏh-ayăt.  

7Amăng tơlơi ang-yang prŏng-prin Ih, Ih pơrăm hĭ ƀing hlơi pô pơkơdơ̆ng glaĭ 
hăng Ih.  

Tơlơi hil hĭr-hăr Ih čuh hĭ ƀing gơñu hrup hăng adrăng.  
8Hăng grŏng-adŭngy Ih yơh bluh ngă kơ ia pơƀut đĭ.  

Khul jơlah-ia pơyơ̆ng dŏ dơnơ̆ng hrup hăng bơnư̆ pơnăng;  
tơl anih dơlăm hloh ia rơsĭ jing hĭ khăng.  

9ing ayăt pơang tui anai, ‘Kâo či kiaŏ-tui, kâo či mă ƀing gơ̆ñu.  
Kâo či mă pơpha gơnam gơñu laih anŭn mă abih-bang hơget kâo kiăng.  
Kâo či suă đao kâo laih anŭn tơngan kâo či pơrai hĭ ƀing gơñu.’  

10Samơ̆ Ih bluh hăng adŭng Ih, laih anŭn ia rơsĭ go̱m hĭ ƀing gơñu.  
ing gơñu kơdram hrup hăng gơnam lê ̱̆k kơdram amăng ia kơtang.  

11Hlơi yang jing hrup hăng Ih lĕ, Ơ Yahweh hơi?  
Hlơi jing hrup hăng Ih, ư-ang amăng tơlơi rơgoh-hiam, kri̱p-yi̱p amăng tơlơi 

ang-yang, ngă lu bruă yom-pơphan lĕ?  
12Ih yơr tơbiă tơngan gah hơnuă Ih, laih anŭn lŏn-tơnah lŭn-ƀơ̆ng hĭ ƀing rŏh anŭn.  

 
13“Amăng tơlơi khăp Ih ƀu thâo rơngiă yơh, Ih či dui-ba  

ƀing ană-plei Ih jing ƀing Ih hơmâo song-mă laih.  
Amăng tơlơi kơtang Ih či kơčrâo brơi kơ ƀing gơñu anih dŏ rơgoh-hiam Ih.  

14ing lŏn-čar či hơmư̆ laih anŭn rŭng-răng;  
tơlơi huĭ-bra ̱l či hroă-juă hĭ ƀing Philistia.  

15ing khua djă-akŏ Edôm či huĭ-bra ̱l,  
tơlơi rŭng-răng či hroă-juă hĭ ƀing Môab,  
ƀing mơnuih Kanaan či rơngiă hĭ tơlơi khĭn yơh;  

16Tơlơi bra̱l laih anŭn tơlơi pơhuĭ či lê ̆ ƀơi ƀing gơñu yơh.  
Ơ Yahweh, hăng hơpăl-tơngan kơtang-mơyang Ih yơh  
ƀing gơñu či khăng hĭ hrup hăng boh-pơtâo tơl ană-plei Ih găn nao,  
tơl ƀing ană-plei, jing ƀing Ih hơmâo blơi laih, găn nao.  

17Ih či ba ƀing gơñu mŭt hăng pơdơ̆ng ƀing gơñu ƀơi čư̆ kŏng-ngăn Ih,  
ƀơi anih anŭn, Ơ Yahweh hơi, Ih hơmâo ruăh kơ anih Ih dŏ,  
jing sang yang, Ơ Yahweh hơi, tơngan Ih yơh pơdơ̆ng đĭ anŭn.  

18Yahweh či git-gai wai-lăng nanao hlŏng-lar.”  

Tơlơi H’Miriam Aboh-Bơni  
19Tơdang khul aseh, rơdêh-aseh laih anŭn ƀing tơhan-aseh Pharaoh nao amăng ia rơsĭ, 

Yahweh ba ia rơsĭ wơ̆t-glaĭ gah ngŏ ƀing gơñu, samơ̆ ƀing Israel rơbat găn ƀơi lŏn thu. 
20Giŏng anŭn, H’Miriam jing pô-pơala, amai A̱rôn, ñu mă sa boh hơgŏr-bŏ anet, laih 
anŭn abih-bang ƀing đah-kơmơi ngă tui ñu hăng khul hơgŏr-bŏ anŭn laih anŭn suang. 
21H’Miriam adoh kơ ƀing gơñu tui anai:  
 

“Adoh kơ Yahweh bĕ,  
yuakơ Ñu lăp kơ pơpŭ đĭ glông.  

Khul aseh laih anŭn ƀing đĭ ƀơi gơñu jing ƀing tơhan Pharaoh,  
Ñu hơmâo pơƀlŭng hĭ ƀing gơñu amăng ia rơsĭ laih.”  

Ia Marah Laih Anŭn Ia Êlim  
22Giŏng anŭn, Môseh ba ƀing Israel mơ̆ng Rơsĭ Mriah laih anŭn ƀing gơñu nao amăng 

tơdron-ha ̱r Sur. Amăng klâo hrơi ƀing gơñu rơbat amăng tơdron-ha ̱r ƀu hơmâo ia kiăng 
mơñum ôh. 23Tơdang ƀing gơñu truh pơ anih Marah, ƀing gơñu ƀu dưi mơñum ia pơ 
anŭn ôh yuakơ jing ia phĭ̱. Yuakơ tơhnăl-tơlơi tui hăng anŭn yơh arăng iâu anih anŭn 
jing Marah. 24Tui anŭn, ƀing gơñu brŏk pơkơdơ̆ng glaĭ hăng Môseh tui anai, “Hơget 
ƀing ta či mơñum lĕ?”  

25Giŏng anŭn, Môseh ur-kwưh kơ Yahweh, laih anŭn Ñu kơčrâo brơi kơ Môseh sa ƀĕ 
kơyâo. Môseh glŏm kơyâo anŭn trŭn amăng ia, tui anŭn ia anŭn jing hĭ ia-ƀlăng yơh.  

Pơ anih anŭn yơh Yahweh brơi sa tơlơi phiăn laih anŭn sa tơlơi juăt kơ ƀing gơñu, 
laih anŭn ăt pơ anŭn yơh Ñu lông-lăng ƀing gơñu. 26Ơi Adai laĭ tui anai, “Tơdah ƀing 
gih hơmư̆ pơñe̱n asăp pơhiăp Kâo, jing Yahweh Ơi Adai gih, laih anŭn ngă tơlơi djơ̆ 
ƀơi anăp Kâo, tơdah ƀing gih pơđi̱ng tơngia kơ khul tơlơi juăt Kâo laih anŭn djă-pioh 
abih tơlơi pơtă Kâo, Kâo ƀu či ba rai tơlơi khe̱ng hơget ôh ƀơi ƀing gih kar hăng Kâo 
hơmâo ba rai laih ƀơi ƀing Êjip, yuakơ Kâo yơh jing Yahweh, Pô pơhla ̱o hĭ ƀing gih.”  

27Giŏng anŭn, ƀing gơñu truh pơ anih Êlim, jing anih hơmâo pluh-dua phŭn ia-bluh 
laih anŭn tơjuhpluh phŭn kơyâo đung-kri, tui anŭn ƀing gơñu jưh pơ anŭn jĕ anih 
hơmâo ia yơh.  

16  

añ Mana Laih Anŭn Čim Wăt  
1Abih-bang kơnung-djuai Israel tơbiă mơ̆ng anih Êlim laih anŭn nao pơ anih Tơdron-

Har Sin, jing anih kơplăh-wăh Êlim hăng Sinai, ƀơi hrơi tal pluh-rơma amăng blan tal 
dua tơdơi kơ ƀing gơñu tơbiă mơ̆ng lŏn-čar Êjip. 2Amăng anih tơdron-ha ̱r abih-bang 
ană-plei brŏk-ƀuăh pơkơdơ̆ng glaĭ hăng Môseh laih anŭn A ̱rôn. 3ing Israel pơhiăp 
hăng ƀing gơñu tui anai, “ing gơmơi pơmĭn kiăng kơ djai mơ̆ng tơngan Yahweh 
amăng lŏn-čar Êjip jing hiam hloh! Yuakơ pơ anŭn yơh ƀing gơmơi dŏ be̱r jum-dar 
khul gŏ añăm-mơnơ̆ng laih anŭn ƀơ̆ng gơnam-ƀơ̆ng ƀing gơmơi khăp, samơ̆ ih hơmâo 
ba laih ƀing gơmơi tơbiă nao amăng tơdron-ha ̱r anai kơnơ̆ng kiăng kơ abih-bang ƀing 
anai tơua-mơhao laih anŭn djai hĭ đôč.”  

4Giŏng anŭn, Yahweh laĭ kơ Môseh, “Kâo či pơhơjan gơnam-ƀơ̆ng mơ̆ng adai kơ 
ƀing gih. ing ană-plei či tơbiă hăng duñ-mă rĭm hrơi hăng pơƀut djŏp kơ hrơi anŭn 
yơh. Amăng hơdră anai Kâo či lông-lăng ƀing gơñu kiăng thâo ƀing gơñu tui-gưt mơ̆n 
thâo kơ khul tơlơi Kâo pơtă-pơtăn.z 5Amăng hrơi tal năm ƀing gơñu prap-pre bĕ 
gơnam gơñu či mă pioh laih anŭn ƀơi hrơi anai yơh ƀing gơñu či pơƀut glaĭ dua wơ̆t lu 
hloh kơ khul hrơi pơkŏn yơh.”  

6Tui anŭn, Môseh hăng A̱rôn laĭ kơ abih-bang ƀing Israel tui anai, “Amăng hrơi klăm 
ƀing gih či thâo-krăn anŭn yơh jing Yahweh, Pô hơmâo ba laih ƀing gih tơbiă mơ̆ng 
lŏn-čar Êjip, 7laih anŭn amăng hrơi mơguah ƀing gih či ƀuh tơlơi ang-yang Yahweh 
yơh, yuakơ Ñu hơmâo hơmư̆ laih tơlơi ƀing gih brŏk pơkơdơ̆ng glaĭ hăng Ñu. Hlơi 
ƀing gơmơi jing tơl ƀing gih khŏm brŏk-ƀuăh pơkơdơ̆ng glaĭ hăng ƀing gơmơi lĕ?” 
8Môseh ăt laĭ dơ̆ng mơ̆n tui anai, “ing gih či thâo-krăn, anŭn jing Yahweh yơh, jing 
Pô pha-brơi kơ ƀing gih añăm-mơnơ̆ng kiăng kơ ƀơ̆ng amăng hrơi klăm, laih anŭn 
abih-bang gơnam-ƀơ̆ng gih kiăng amăng mơguah, yuakơ Ñu hơmâo hơmư̆ laih tơlơi 
ƀing gih brŏk-ƀuăh pơkơdơ̆ng glaĭ hăng Ñu. Hlơi ƀing gơmơi jing lĕ? ing gih ƀu 
brŏk-ƀuăh pơkơdơ̆ng glaĭ hăng ƀing gơmơi ôh, samơ̆ pơkơdơ̆ng glaĭ hăng Yahweh pô 
yơh.”  

9Giŏng anŭn, Môseh laĭ kơ A ̱rôn, “Laĭ bĕ kơ abih-bang kơnung-djuai Israel, ‘Rai bĕ 
ƀơi anăp Yahweh, yuakơ Ñu hơmâo hơmư̆ laih tơlơi ƀing gih brŏk-ƀuăh.’”  

10Tơdang A̱rôn hlak pơhiăp hăng abih-bang kơnung-djuai Israel, ƀing gơñu lăng anăp 
nao pơ tơdron-ha ̱r, laih anŭn pơ anŭn tơlơi ang-yang Yahweh pơƀuh-rai amăng kơthul.  

                                                 
z16:4 Yôhan 6:31.  

 33



11Yahweh pơhiăp hăng Môseh tui anai, 12“Kâo hơmâo hơmư̆ laih tơlơi brŏk-ƀuăh 
ƀing Israel. Laĭ bĕ kơ ƀing gơñu tui anai, ‘ơi mông hơhuñ ƀing gih či ƀơ̆ng añăm, laih 
anŭn ƀơi mơguah ƀing gih či hơmâo bă hăng gơnam-ƀơ̆ng yơh. Tui anŭn, ƀing gih či 
thâo-krăn Kâo yơh jing Yahweh Ơi Adai gih.’”  

13Amăng hrơi klăm anŭn, čim-wăt rai bă ƀơi anih ƀing gơñu dŏ, laih anŭn amăng 
mơguah hơmâo sa tal ia-ngom jum-dar anih gơñu. 14Tơdang ia-ngo ̱m rơngiă hĭ laih, sa 
tal rơpih hlư̱-hla̱ kar hăng ple̱r-tơpŭng ƀơi lŏn pơƀuh-rai amăng tơdron-ha ̱r anŭn. 
15Tơdang ƀing Israel ƀuh, ƀing gơñu pơtơña tơdruă, “Hơget anŭn?” Yuakơ ƀing gơñu 
ƀu thâo ôh hơget gơnam anŭn jing.a  

Môseh laĭ kơ ƀing gơñu tui anai, “Anŭn jing gơnam-ƀơ̆ng Yahweh hơmâo brơi kơ 
ƀing gih ƀơ̆ng yơh. 16Anai jing tơlơi Yahweh pơtă, ‘Rĭm čô či pơƀut glaĭ kơnơ̆ng lu dơ̆ 
ñu pô kiăng yua đôč. Mă bĕ bă sa ômer kơ rĭm akŏ mơnuih ƀing gih hơmâo pơ sang 
khăn gih.’”  

17ing Israel ngă tui kar hăng tơlơi ƀing gơñu hơmâo hơmư̆ laih, samơ̆ đơđa mơnuih 
pơƀut glaĭ lu hloh, đơđa ƀiă. 18Laih anŭn ƀing gơñu pơkă hăng ômer, tui anŭn hlơi pô 
pơƀut lu hloh ƀu hơmâo lu ôh, laih anŭn hlơi pô pơƀut ƀiă kŏn hơmâo ƀiă đơi lơi. Rĭm 
čô pơƀut glaĭ lu dơ̆ ñu kiăng yua yơh.b  

19Giŏng anŭn, Môseh laĭ kơ ƀing gơñu tui anai, “Anăm hơmâo hlơi pô djă-pioh 
gơnam-ƀơ̆ng anai truh kơ mơguah ôh.”  

20Kơđai glaĭ, đơđa amăng ƀing gơñu ƀu kiăng hơmư̆ tui Môseh ôh; ƀing gơñu djă-
pioh ƀiă črăn mơ̆ng anŭn truh kơ mơguah, samơ̆ gơnam-ƀơ̆ng anŭn hơmâo bă hăng hlăt 
laih anŭn ƀâo brŭ. Tui anŭn, Môseh hil kơ ƀing gơñu yơh.  

21Rĭm mơguah rĭm čô pơƀut glaĭ lu dơ̆ ñu kiăng yua laih anŭn tơdang yang-hrơi pơiă 
laih, gơnam-ƀơ̆ng anŭn lik hĭ yơh. 22ơi hrơi tal năm, ƀing gơñu pơƀut glaĭ dua wơ̆t lu 
hloh, dua ômer kơ sa čô, laih anŭn ƀing khua djă-akŏ kơnung-djuai rai laĭ-pơthâo tơlơi 
anŭn kơ Môseh. 23Ñu laĭ kơ ƀing gơ̆, “Anai yơh jing tơlơi Yahweh pơtă, ‘Hrơi pơgi 
jing sa hrơi pơdơi, hrơi Saƀat rơgoh-hiam kơ Yahweh. Tui anŭn, ŏm bĕ hơget ƀing gih 
kiăng ŏm laih anŭn hơtŭk-tơnă bĕ hơget ƀing gih kiăng hơtŭk-tơnă. Răk-pioh bĕ hơget 
gơnam dŏ rơbeh laih anŭn djă-pioh truh kơ mơguah.’”c  

24Tui anŭn, ƀing gơñu răk-pioh truh kơ mơguah kar hăng tơlơi Môseh hơmâo pơđar 
laih, laih anŭn ƀu ƀâo brŭ ôh kŏn hơmâo hlăt lơi amăng anŭn. 25Môseh laĭ, “ơ̆ng bĕ 
gơnam anai hrơi anai, yuakơ hrơi anai jing hrơi Saƀat kơ Yahweh. ing gih hơduah ƀu 

b16:18 2 Korinthos 8:15.  
c16:23 Tơlơi Tơbiă 20:8-11.  

hơmâo ôh gơnam-ƀơ̆ng anai ƀơi lŏn hrơi anai. 26Amăng năm hrơi ƀing gih či pơƀut glaĭ 
tơpŭng anŭn, samơ̆ ƀơi hrơi tal tơjuh, jing hrơi Saƀat, ƀu či hơmâo ôh.”  

27Wơ̆t-tơdah tui anŭn, đơđa mơnuih tơbiă nao ƀơi hrơi tal tơjuh kiăng kơ duñ, samơ̆ 
ƀing gơñu hơduah ƀu hơmâo ôh. 28Giŏng anŭn, Yahweh laĭ kơ Môseh tui anai, “Hơbĭn-
sui ƀing gih ăt či hơngah ƀu djă-pioh ôh khul tơlơi juăt Kâo laih anŭn khul tơlơi Kâo 
pơtă lĕ? 29Hơdơr bĕ Kâo hơmâo brơi laih kơ ƀing gih hrơi Saƀat; anŭn yơh jing yua-
hơget ƀơi hrơi tal năm Kâo brơi kơ ƀing gih ƀañ-tơpŭng lu djŏp kơ dua hrơi. Rĭm čô či 
dŏ ƀơi anih ñu dŏ amăng hrơi tal tơjuh, ƀu hơmâo hlơi pô dưi tơbiă hyu ôh.” 30Tui 
anŭn, ƀing ană-plei pơdơi ƀơi hrơi tal tơjuh yơh.  

31ing ană-plei Israel pơanăn ƀañ-tơpŭng anŭn mana. Ñu hrup hăng jeh kô ̱̆ anet hrup 
hăng rơngâo, laih anŭn ƀơ̆ng kar hăng ƀañ-mĭh ngă hăng ia-hơni.d 32Môseh laĭ tui anai, 
“Anai yơh jing tơlơi Yahweh hơmâo pơtă laih, ‘Mă bĕ sa ômer mana hăng djă-pioh bĕ 
kơ ƀing kơnung-djuai tơdơi, tui anŭn ƀing gơñu dưi ƀuh ƀañ-tơpŭng Kâo hơmâo brơi 
laih kơ ƀing gih ƀơ̆ng amăng tơdron-ha ̱r tơdang Kâo ba ƀing gih tơbiă mơ̆ng lŏn-čar 
Êjip.’”  

33Tui anŭn, Môseh laĭ hăng A ̱rôn tui anai, “Mă bĕ sa boh ge̱t laih anŭn pioh sa ômer 
mana amăng anŭn. Giŏng anŭn, pioh bĕ ge̱t anŭn ƀơi anăp Yahweh kiăng kơ răk-pioh 
kơ ƀing kơnung-djuai pơanăp.”e  

34Hrup hăng Yahweh hơmâo pơđar kơ Môseh laih, A̱rôn pioh mana ƀơi anăp Hip 
Tơlơi Pơgop kiăng kơ răk-pioh. 35ing Israel ƀơ̆ng mana amăng pă̱pluh thŭn tơl ƀing 
gơñu mŭt amăng anih-lŏn Kanaan jing anih ƀing gơñu dŏ hơdip.f 36Laih anŭn sa ômer 
jing sa-črăn amăng-pluh amăng sa ephah.  

17  

Ia Mơ̆ng Boh-Pơtâo  

(Tơlơi Yap 20:1-13)  
1Abih-bang kơnung-djuai Israel tơbiă mơ̆ng tơdron-ha̱r Sin, rơbat nao mơ̆ng rĭm anih 

kar hăng Yahweh hơmâo pơđar laih. ing gơñu dŏ jưh ƀơi anih Rephidim, samơ̆ ƀu 
hơmâo ôh ia kơ ƀing gơñu kiăng mơñum.g 2Tui anŭn, ƀing gơñu pơhiăp-brŏk hăng 
Môseh tui anai, “Brơi kơ ƀing gơmơi ia mơñum bĕ.” Môseh laĭ-glaĭ, “Yua-hơget ƀing 

                                                 
d16:31 Tơlơi Yap 11:7-8.  
e16:33 Hêbrơ 9:4.  
f16:35 Yakơ 5:12.  
g17:1-7 Tơlơi Yap 20:2-13.  

gih pơhiăp-brŏk hăng kâo lĕ? Yua-hơget ƀing gih lông-lăng Yahweh lĕ?”  
3Samơ̆ ƀing ană-plei mơhao kơ ia pơ anŭn, laih anŭn ƀing gơñu brŏk-ƀuăh pơkơdơ̆ng 

glaĭ hăng Môseh. ing gơñu laĭ tui anai, “Yua-hơget ih ba ƀing gơmơi tơbiă mơ̆ng čar 
Êjip kiăng ngă brơi kơ ƀing gơmơi, ƀing ană-bă gơmơi laih anŭn hlô-mơnơ̆ng gơmơi 
djai hĭ yuakơ mơhao ia lĕ?”  

4Giŏng anŭn, Môseh ur-kwưh kơ Yahweh tui anai, “Hơget kâo či ngă hăng ƀing 
mơnuih anai lĕ? ing gơñu jĕ či glŏm hĭ kâo hăng boh-pơtâo laih.”  

5Yahweh laĭ-glaĭ kơ Môseh tui anai, “Rơbat nao hlâo kơ ƀing ană-plei bĕ. Djă-ba bĕ 
hăng ih ƀing kŏng-tha Israel laih anŭn djă ƀơi tơngan ih gai-jra jing gai ih hơmâo taih 
laih ƀơi krong Nil, laih anŭn nao bĕ. 6Kâo či dŏ pơ-adih ƀơi anăp ih jĕ boh-pơtâo ƀơi 
anih Hôrêb anŭn. Taih bĕ ƀơi boh-pơtâo laih anŭn ia či tơbiă rai mơ̆ng anŭn yơh kơ 
ƀing gơñu mơñum.” Tui anŭn, Môseh ngă tơlơi anŭn ƀơi anăp ƀing kŏng-tha Israel 
yơh. 7Laih anŭn ñu pơanăn anih anŭn Massah laih anŭn Meribah yuakơ ƀing Israel 
pơhiăp-brŏk laih anŭn yuakơ ƀing gơñu lông-lăng Yahweh tui anai, “Yahweh dŏ hrŏm 
hăng ƀing ta mơ̆ ƀôdah ƀu dŏ hrŏm ôh?”  

Tơlơi Pơblah Hăng ing Amalek  
8ing Amalek rai kơsung-blah ƀing Israel ƀơi anih Rephidim. 9Môseh laĭ kơ Yôsua 

tui anai, “Ruăh mă bĕ ƀing mơnuih ta kiăng tơbiă nao pơblah hăng ƀing Amalek. Hrơi 
pơgi kâo či dŏ-dơ̆ng ƀơi kơčŏng bŏl-čư̆h hăng gai-jra Ơi Adai ƀơi tơngan kâo.”  

10Tui anŭn, Yôsua pơblah hăng ƀing Amalek kar hăng Môseh hơmâo pơđar laih, laih 
anŭn Môseh, A̱rôn laih anŭn Hur nao ƀơi kơčŏng bŏl-čư̆ anŭn. 11Tơdang Môseh yơr đĭ 
dua gah tơngan ñu, ƀing Israel hlak dưi-hĭ, samơ̆ tơdang ñu tơdu trŭn dua gah tơngan 
ñu, ƀing Amalek hlak dưi-hĭ. 12Tơdang dua gah tơngan Môseh rơgah laih, ƀing gơñu 
mă sa boh-pơtâo hăng pioh gah yŭ kơ gơ̆ tui anŭn ñu dưi dŏ be̱r ƀơi anŭn. A ̱rôn hăng 
Hur djă-grơ̆ng đĭ tơngan ñu, sa čô gah ieo, sa čô gah hơnuă; tui anŭn yơh dua gah 
tơngan ñu ăt dŏ hơđơ̆ng truh kơ yang-hrơi lê̆. 13Tui anŭn yơh, Yôsua pơblah dưi-hĭ kơ 
ƀing tơhan Amalek hăng đao-gưm.  

14Giŏng anŭn, Yahweh laĭ kơ Môseh tui anai, “Čih bĕ tơlơi anai amăng hră-klĭ jing 
tơlơi kiăng djă-hơdơr laih anŭn khŏm brơi bĕ Yôsua hơmư̆ kơ tơlơi anai, yuakơ Kâo 
či pơtơglŏh tơbiă hĭ tơlơi djă-hơdơr kơ ƀing Amalek mơ̆ng gah yŭ adai yơh.”i  

15Môseh pơdơ̆ng đĭ sa kơnưl ngă yang laih anŭn pơanăn kơ kơnưl anŭn, Yahweh jing 
Hla-Gru kâo. 16Ñu laĭ, “Yuakơ khul tơngan yơr đĭ pơ grê-pơtao Yahweh. Yahweh či 

                                                 
h17:9: Anai ăt jing “bul čư̆” mơ̆n.  
i17:14 Tơlơi Juăt 25:17-19; 1 Samuêl 15:2-9.  

tŏ-tui pơblah pơkơdơ̆ng glaĭ hăng ƀing Amalek nanao yơh.”  

18  

Yithrô Rai Čuă-Ngui Môseh  
1Hlak anai Yithrô, khua ngă yang ƀing Midyan ăt jing tơhmua Môseh mơ̆n, hơmư̆ 

abih-bang tơlơi Ơi Adai hơmâo ngă laih kơ Môseh laih anŭn kơ ƀing ană-plei Israel, 
laih anŭn hiư̆m Yahweh hơmâo ba tơbiă laih ƀing Israel mơ̆ng lŏn-čar Êjip.  

2Hlâo adih Môseh brơi kơ bơnai ñu H’Zipôrah glaĭ laih anŭn tơhmua ñu tŭ-jum gơ̆,j 
3wơ̆t-hăng dua čô ană đah-rơkơi gơ̆ mơ̆n. Môseh pơanăn ană đah-rơkơi ñu jing Gersôn, 
yuakơ ñu laĭ, “Kâo hơmâo jing sa čô tuai amăng anih-lŏn tuai;”k 4laih anŭn ană đah-
rơkơi tal dua ñu Eliezer, yuakơ ñu laĭ, “Ơi Adai ama kâo jing Pô djru kâo, Ñu pơklaih 
hĭ kâo mơ̆ng đao Pharaoh.”  

5Yithrô, tơhmua Môseh, wơ̆t-hăng ƀing ană đah-rơkơi laih anŭn bơnai Môseh rai pơ 
ñu amăng tơdron-ha ̱r, jing anih ñu dŏ jưh jĕ čư̆ Ơi Adai. 6Yithrô mơit hiăp kơ Môseh 
tui anai, “Kâo, tơhmua ih Yithrô, hlak rai pơ ih wơ̆t-hăng bơnai ih laih anŭn ƀing ană 
đah-rơkơi ih mơ̆n.”  

7Tui anŭn, Môseh tơbiă nao čơkă tơhmua ñu, Môseh bon-kơkuh hăng čŭm-ju ̱m gơ̆. 
ing gơñu tơña-bla kơ tơdruă laih anŭn mŭt nao amăng sang khăn. 8Môseh ră ruai kơ 
tơhmua ñu abih-bang tơlơi Yahweh hơmâo ngă kơ Pharaoh laih anŭn kơ ƀing Êjip 
yuakơ kiăng djru kơ ƀing Israel, wơ̆t-hăng khul tơlơi tơnap-gleh gơñu bưp kơtuai 
jơlan, laih anŭn hiư̆m Yahweh hơmâo pơklaih hĭ laih ƀing gơñu.  

9Yithrô mơak hơmư̆ abih-bang khul tơlơi hiam Yahweh hơmâo ngă kơ ƀing Israel 
hăng pơklaih hĭ laih ƀing gơ̆ mơ̆ng tơngan ƀing Êjip. 10Tui anŭn, ñu laĭ tui anai, “Bơni-
hơơč kơ Yahweh, jing Pô hơmâo pơklaih hĭ laih ƀing ih mơ̆ng Pharaoh, laih anŭn jing 
Pô pơklaih hĭ ƀing ană-plei anai mơ̆ng tơngan ƀing Êjip. 11Ră anai kâo thâo Yahweh 
jing prŏng hloh kơ abih-bang yang pơkŏn, yuakơ Ñu ngă khul tơlơi anai kơ ƀing Êjip 
jing ƀing ngă sat laih kơ ƀing Israel.” 12Giŏng anŭn, Yithrô, tơhmua Môseh ba rai sa 
gơnam-pơyơr čuh kơ Ơi Adai, laih anŭn A ̱rôn rai hrŏm-hăng ƀing kŏng-tha Israel kiăng 
kơ ƀơ̆ng gơnam-ƀơ̆ng hrŏm-hơbĭt hăng tơhmua Môseh ƀơi anăp Ơi Adai.  

Ruăh Mă ing Khua Phat-Kơđi  

(Tơlơi Juăt 1:9-18)  

                                                 
j18:2-3 Tơlơi Tơbiă 2:21-22.  
k18:3 Bruă-Mơnuă 7:29.  

 37



13ơi hrơi tŏ-tui, Môseh dŏ be̱r ƀơi anih phat-kơđi kiăng phat-kơđi kơ ƀing ană-plei, 
laih anŭn ƀing gơñu dŏ-dơ̆ng jum-dar ñu čơdơ̆ng mơ̆ng mơguah truh kơ klăm. 
14Tơdang tơhmua Môseh ƀuh abih-bang tơlơi Môseh ngă kơ ƀing ană-plei anŭn, ñu laĭ, 
“Hơget-tơlơi ih hlak ngă brơi kơ ƀing ană-plei anai lĕ? Yua-hơget hơjăn ih đôč phat-
kơđi lĕ, tơdang abih-bang mơnuih anai dŏ-dơ̆ng jum-dar ih čơdơ̆ng mơ̆ng mơguah truh 
kơ klăm?”  

15Môseh laĭ-glaĭ kơ ñu tui anai, “Yuakơ ană-plei rai pơ kâo kiăng kơ hơduah-tơña 
tơlơi Ơi Adai kiăng. 16Tơdah ƀing gơñu hơmâo tơlơi pơrơjăh, ƀing gơñu ba rai pơ kâo, 
laih anŭn kâo či phat brơi tŏng-krah ƀing gơñu hăng pơrơđah kơ ƀing gơñu tơlơi phiăn 
laih anŭn tơlơi juăt Ơi Adai.”  

17Tơhmua Môseh laĭ-glaĭ tui anai, “Tơlơi ih ngă hlak anai ƀu hiam đơi ôh. 18Ih pô laih 
anŭn ƀing mơnuih anai kơnơ̆ng či gleh-rơmơ̆n đôč yơh. Bruă anai jing kơtraŏ biă-mă 
kơ ih; ih ƀu dưi glăm hơjăn ih ôh. 19Ră anai hơmư̆ hiăp kâo bĕ laih anŭn kâo či brơi kơ 
ih tơlơi pơmĭn anai, laih anŭn rơkâo kơ Ơi Adai dŏ hrŏm hăng ih. Ih khŏm jing pô 
pơala kơ abih-bang ană-plei ƀơi anăp Ơi Adai laih anŭn ba khul tơlơi gơñu pơrơjăh kơ 
Ñu yơh. 20Pơtô bĕ kơ ƀing gơñu khul tơlơi phiăn laih anŭn khul tơlơi juăt, laih anŭn 
pơrơđah bĕ kơ ƀing gơñu hơdră-jơlan kiăng kơ dŏ-dơ̆ng ƀơ̆ng-huă djơ̆ laih anŭn khul 
bruă kơ ƀing gơñu khŏm kiăng kơ ngă. 21Samơ̆ ruăh mă bĕ ƀing mơnuih đah-rơkơi 
thâo-hluh mơ̆ng abih-bang ană-plei, jing ƀing mơnuih thâo huĭ-pơpŭ kơ Ơi Adai, ƀing 
mơnuih tơpă laih anŭn arăng yap-kơnăl, laih anŭn brơi kơ ƀing gơñu jing ƀing djă-akŏ 
kơ tơpul rơbâo čô, tơpul rơtuh čô, tơpul rơmapluh čô laih anŭn tơpul pluh čô. 22Brơi 
bĕ kơ ƀing gơñu ngă hrup hăng ƀing phat-kơđi nanao, laih anŭn brơi kơ ƀing gơñu ba 
rai bruă tơnap kơ ih; khul bruă amuñ ƀing gơñu dưi pơsir hĭ gơñu pô. Tui anŭn yơh, či 
ngă brơi kơ ih djhôl ƀiă amăng tơlơi glăm bruă, yuakơ ƀing gơñu či pơpha glăm hăng 
ih yơh. 23Tơdah ih ngă tơlơi anŭn laih anŭn Ơi Adai ăt pơđar tui anŭn mơ̆n, ih ƀu či 
rơgah-rơgañ ôh laih anŭn abih-bang ană-plei ăt či glaĭ pơ sang mơak-mơai mơ̆n.”  

24Môseh hơmư̆ tui tơlơi tơhmua ñu hăng ngă tui abih tơlơi ñu laĭ. 25Ñu ruăh-mă ƀing 
đah-rơkơi thâo-hluh mơ̆ng abih-bang ƀing Israel laih anŭn pơjing hĭ ƀing gơñu jing 
ƀing djă-akŏ kơ ƀing mơnuih, khua kơ tơpul rơbâo, tơpul rơtuh, tơpul rơmapluh laih 
anŭn tơpul pluh čô. 26ing gơñu mă-bruă phat-kơđi kơ ƀing ană-plei amăng rĭm mông. 
Khul bruă tơnap ƀing gơñu ba nao pơ Môseh, samơ̆ khul bruă amuñ ƀing gơñu pơsir hĭ 
gơñu pô yơh.  

27Giŏng anŭn, Môseh brơi tơhmua ñu glaĭ ƀơi jơlan gơ̆ pô, laih anŭn Yithrô glaĭ pơ 
anih-lŏn gơ̆ pô yơh.  

 38



19  

ing Israel ơi Čư̆ Sinai  
1Amăng blan tal klâo tơdơi kơ ƀing Israel tơbiă laih mơ̆ng čar Êjip, ƀơi hrơi tal sa 

mơtam, ƀing gơñu rai pơ tơdron-ha ̱r Sinai. 2Tơdơi kơ ƀing gơñu tơbiă mơ̆ng anih 
Rephidim, ƀing gơñu mŭt amăng tơdron-ha ̱r Sinai laih anŭn ƀing Israel dŏ jưh pơ anŭn 
amăng tơdron-ha ̱r ƀơi anăp čư̆ Sinai.  

3Giŏng anŭn, Môseh đĭ nao pơ Ơi Adai, laih anŭn Yahweh iâu ñu mơ̆ng čư̆ anŭn tui 
anai, “Anai jing tơlơi ih či laĭ kơ sang-anŏ Yakôb jing ană-plei Israel tui anai, 4‘Gih pô 
hơmâo ƀuh laih hơget-tơlơi Kâo hơmâo ngă laih kơ ƀing Êjip, laih anŭn hiư̆m Kâo 
hơmâo ƀă laih ƀing gih hrup hăng čim si ̱ng ƀă hơdôm ană ñu ƀơi khul čăng ñu hăng ba 
rai ƀing gih kơ Kâo pô. 5Ră anai tơdah ƀing gih tui-gưt Kâo hlo̱m-ƀo̱m laih anŭn djă-
pioh tơlơi pơgop Kâo, tui anŭn rơngiao kơ abih-bang lŏn-čar, ƀing gih yơh jing mŭk-
dram Kâo. Wơ̆t-tơdah abih-bang lŏn-tơnah jing anŏ Kâo,l 6samơ̆ ƀing gih yơh či jing 
rai kơ Kâo sa lŏn-čar ƀing khua ngă yang laih anŭn sa lŏn-čar rơgoh-hiam.’ Anŭn yơh 
jing hơdôm boh-hiăp ih či pơhiăp hăng ƀing Israel.”m  

7Tui anŭn, Môseh wơ̆t-glaĭ hăng iâu-rai ƀing kŏng-tha Israel laih anŭn ră ruai ƀơi 
anăp gơñu abih-bang tơlơi Yahweh hơmâo pơđar laih kơ ñu kiăng kơ pơhiăp. 8Abih-
bang ană-plei laĭ-glaĭ hrŏm-hơbĭt tui anai, “ing gơmơi či ngă tui rĭm tơlơi Yahweh 
hơmâo laĭ laih.” Tui anŭn, Môseh ba tơlơi ƀing gơñu laĭ-glaĭ pơ Yahweh yơh.  

9Yahweh laĭ kơ Môseh tui anai, “Kâo či rai pơ ih amăng sa boh kơthul kơpa ̱l, tui 
anŭn ƀing ană-plei či hơmư̆ tơlơi Kâo pơhiăp hăng ih laih anŭn ƀing gơñu yap-kơnăl 
nanao kơ ih yơh.” Giŏng anŭn, Môseh ruai hăng Yahweh tơlơi ƀing ană-plei hơmâo laĭ 
laih.  

10Laih anŭn Yahweh pơhiăp hăng Môseh, “Nao bĕ pơ ƀing ană-plei hăng pơrơgoh hĭ 
ƀing gơñu hrơi anai laih anŭn hrơi pơgi. Brơi bĕ ƀing gơñu boh hĭ sum-ao gơñu, 11laih 
anŭn prap-pre amăng hrơi tal klâo, yuakơ ƀơi hrơi anŭn, Yahweh či trŭn rai ƀơi čư̆ 
Sinai ƀơi anăp abih-bang ƀing ană-plei. 12Pơkăh-pha bĕ kơplăh-wăh ƀing ană-plei jum-
dar čư̆ hăng pơtă kơ ƀing gơñu tui anai, ‘Răng bĕ, anăm đĭ nao ƀơi čư̆ kŏn nao truh ƀơi 
tơkai čư̆ lơi. Hlơi pô nao truh ƀơi tơkai čư̆, sit ñu či djai yơh.n 13Arăng či glŏm hĭ ñu 
hăng boh-pơtâo ƀôdah pơnăh hăng khul ƀrŏm-hraŏ; anăm tĕk-djơ̆ pô anŭn ôh. Wơ̆t-
tơdah mơnuih ƀôdah hlô-mơnơ̆ng, arăng ƀu brơi ñu dŏ hơdip ôh.’ Kơnơ̆ng tơdang 
                                                 
l19:5 Tơlơi Juăt 4:20; 7:6; 14:2; 26:18; Titos 2:14.  
m19:5-6 1 Pêtrôs 2:9; 19:6 Pơrơđah 1:6; 5:10.  
n19:12-13 Hêbrơ 12:18-20.  

hơmư̆ dơnai tơdiăp arăng ayŭp đĭ, anŭn kăh ƀing gơñu dưi nao pơ čư̆.”  
14Laih kơ Môseh trŭn mơ̆ng čư̆ rai kơ ƀing ană-plei, ñu pơrơgoh hĭ ƀing gơ̆, laih anŭn 
ƀing gơñu bŏh hĭ sum-ao gơñu. 15Giŏng anŭn, ñu laĭ kơ ƀing ană-plei tui anai, “Prap-
pre bĕ gih pô kơ hrơi tal klâo. Anăm ƀing gih jĕ-jiăm hăng đah-kơmơi ôh.”  

16ơi mơguah hrơi tal klâo hơmâo grŏm laih anŭn kơmlă, wơ̆t-hăng sa boh kơthul 
kơpa ̱l gah ngŏ kơ čư̆ laih anŭn sa dơnai tơdiăp ayŭp đĭ kraih. Tui anŭn, rĭm čô amăng 
anih jưh rŭng-răng yơh.o 17Giŏng anŭn, Môseh ba ƀing ană-plei tơbiă mơ̆ng anih jưh 
nao bưp Ơi Adai, laih anŭn ƀing gơñu dŏ-dơ̆ng ƀơi tơkai čư̆. 18Čư̆ Sinai bă hăng asăp 
apui yuakơ Yahweh trŭn rai ƀơi anŭn amăng apui. Asăp apui anŭn ayŭh đĭ hrup hăng 
asăp mơ̆ng tơpur-apui prŏng; abih-bang ƀơi čư̆ anŭn pơpư̆-pơgơi kơtang biă-mă, 19laih 
anŭn dơnai tơdiăp ayŭp đĭ ƀrư̆ prŏng tui. Giŏng anŭn, Môseh pơhiăp laih anŭn asăp-
pơhiăp Yahweh laĭ-glaĭ kơ ñu yơh.  

20Yahweh trŭn ƀơi kơčŏng čư̆ Sinai laih anŭn Ñu iâu Môseh đĭ nao pơ čư̆. Tui anŭn, 
Môseh đĭ nao; 21laih anŭn Yahweh laĭ kơ ñu tui anai, “Trŭn bĕ laih anŭn pơtă kơ ƀing 
ană-plei kiăng kơ ƀing gơñu ƀu găn hĭ ôh anih kơplăh-wăh anŭn hơmâo pơkă laih 
kiăng lăng Kâo; tơdah ƀing gơñu nao, sit lu amăng ƀing gơñu či djai hĭ yơh. 22Wơ̆t-
hăng ƀing khua ngă yang mơ̆n, hlơi pô rai jĕ Yahweh, khŏm pơrơgoh hĭ gơñu pô huĭ 
kơ Yahweh či pơkơhma̱l hĭ ƀing gơñu yơh.”  

23Môseh pơhiăp hăng Yahweh, “ing ană-plei ƀu dưi đĭ nao ƀơi Čư̆ Sinai ôh, yuakơ 
Ih pô hơmâo khă hĭ laih ƀing gơmơi tui anai, ‘Pioh bĕ anih hŏng kơplăh-wăh jum-dar 
čư̆ laih anŭn răk kơ anih anŭn jing hĭ anih rơgoh-hiam.’”  

24Yahweh laĭ-glaĭ tui anai, “Trŭn bĕ hăng ba rai A ̱rôn hrŏm ih. Samơ̆ ƀing khua ngă 
yang laih anŭn ƀing ană-plei anăm khŏm găn nao pơ anih Kâo, jing Yahweh ôh, huĭ-
dah Kâo či phak-pơkra hĭ ƀing gơñu yơh.”  

25Tui anŭn, Môseh trŭn nao pơ ƀing ană-plei hăng ruai kơ ƀing gơñu tơlơi anŭn yơh.  

20  

Pluh Mơta Tơlơi Juăt  

(Tơlơi Juăt 5:1-21)  
1Laih anŭn Ơi Adai pơhiăp hơdôm tơlơi anai dơ̆ng:  

 
2“Kâo yơh jing Yahweh Ơi Adai gih, jing Pô ba ƀing gih tơbiă laih mơ̆ng čar 
Êjip, jing lŏn-čar gih hơmâo jing laih hlŭn-mơnă hlâo adih.  

                                                 
o19:16 Pơrơđah 4:5; 19:16-18 Tơlơi Juăt 4:11-12.  

3“Kâo pơđar kơ rĭm čô amăng ƀing gih tui anai: Anăm kơkuh-pơpŭ kơ 
ƀing yang-rơba ̱ng ôh samơ̆ kơ kơnơ̆ng hơjăn Kâo đôč.  
4“Anăm pơkra kơ ih pô rup-trah hrup hăng rup amăng adai adih, ƀơi lŏn-
tơnah anai ƀôdah gah yŭ ia anŭn ôh.p 5Anăm bon-kơkuh kơ ƀing gơñu 
ƀôdah kơkuh-pơpŭ kơ ƀing gơñu ôh, yuakơ Kâo jing Yahweh Ơi Adai 
ih, jing sa čô Ơi Adai ga ̱r. Kâo pơkơhma ̱l hĭ ƀu djơ̆ kơnơ̆ng hơjăn ƀing 
pơrơmut kơ Kâo ôh, samơ̆ wơ̆t-hăng ƀing ană-bă gơñu truh kơ tơčĕ-
tơhrĕ gơñu mơ̆n, yuakơ tơlơi soh ƀing ơi-adon gơñu anŭn;q 6samơ̆ Kâo 
pơrơđah tơlơi khăp hiam-klă Kâo kơ hlơi pô khăp kơ Kâo laih anŭn djă-
pioh khul tơlơi juăt Kâo, laih anŭn kơ ană-bă gơñu truh kơ rơbâo tal 
rơnŭk yơh.  
7“Anăm yua anăn Kâo, jing Yahweh Ơi Adai ih, đôč-đač ôh, yuakơ Kâo 
či yap soh yơh kơ hlơi pô yua-ngor anăn Kâo tơtă-tơtăn.r  
8“Djă-pioh bĕ kơ hrơi Saƀat hăng răk brơi kơ hrơi anŭn jing rơgoh-
hiam.s 9Năm hrơi ih či mă khul bruă ih, 10samơ̆ ƀơi hrơi tal tơjuh jing 
hrơi pơdơi yom-hơjăn kơ Kâo, jing Yahweh Ơi Adai ih yơh. ơi hrơi 
anai, ƀu hơmâo mơnuih hlơi pô ƀôdah hlô-mơnơ̆ng hơget amăng sang-
anŏ ih dưi ngă bruă hơget-get ôh tui anai: Ih wơ̆t-hăng ană đah-rơkơi 
đah-kơmơi ih, ƀing hlŭn đah-rơkơi đah-kơmơi ih, hlô-mơnơ̆ng ih, ƀôdah 
ƀing tuai amăng hơdôm plei-pla ih, anăm mă bruă hơget-get ôh.t 11Yuakơ 
amăng năm hrơi Kâo, jing Yahweh, hrih-pơjing khul adai laih anŭn lŏn-
tơnah, ia rơsĭ, laih anŭn abih-bang tơlơi amăng gơñu, samơ̆ Kâo pơdơi 
amăng hrơi tal tơjuh. Tui anŭn, Kâo, jing Yahweh, bơni-hiam kơ hrơi 
Saƀat laih anŭn pơjing hrơi anŭn jing hĭ rơgoh-hiam yơh.u  
12“Pơpŭ bĕ kơ amĭ ama ih, tui anŭn ih dưi hơdip sui amăng anih-lŏn Kâo 
Yahweh Ơi Adai ih či brơi kơ ih.v  
13“Anăm pơdjai mơnuih ôh.w  

                                                 
p20:4-5 Tơlơi Tơbiă 34:17; Tơlơi-Bruă Lêwi 19:4; 26:1; Tơlơi Juăt 4:15-18; 27:15.  
q20:5-6 Tơlơi Tơbiă 34:6-7; Tơlơi Yap 14:18; Tơlơi Juăt 7:9-10.  
r20:7 Tơlơi-Bruă Lêwi 19:12.  
s20:8 Tơlơi Tơbiă 16:23-30; 31:12-14.  
t20:9-10 Tơlơi Tơbiă 23:12; 31:15; 34:21; 35:2; Tơlơi-Bruă Lêwi 23:3.  
u20:11 Tơlơi Čơdơ̆ng-Phŭn 2:1-3; Tơlơi Tơbiă 31:17.  
v20:12 Tơlơi Juăt 27:16; Mathiơ 15:4; 19:19; Markôs 7:10; 10:19; Luk 18:20; Ephesos 6:2-3.  
w20:13 Tơlơi Čơdơ̆ng-Phŭn 9:6; Tơlơi-Bruă Lêwi 24:17; Mathiơ 5:21; 19:18; Markôs 10:19; Luk 18:20; 
Rôm 13:9; Yakơ 2:11.  

14“Anăm klĕ-pyiu ôh.x  
15“Anăm klĕ-dŏp ôh.y  
16“Anăm ngă gơ̆ng-jơlan ƀlŏr pơkơdơ̆ng glaĭ hăng pô re̱ng-gah ih ôh.z  
17“Anăm hưp-kluh kơ sang pô re̱ng-gah ih ôh. Anăm hưp-kluh kơ bơnai 
pô re̱ng-gah ih, ƀing hlŭn đah-rơkơi đah-kơmơi, rơmô, aseh-glai ƀôdah 
hơdôm tơlơi-mơnơ̆ng lŏm kơ pô re̱ng-gah ih ôh.”a  

 

Tơlơi ing Ană-Plei Huĭ  

(Tơlơi Juăt 5:22-33)  
18Tơdang ƀing ană-plei ƀuh kơmlă hăng hơmư̆ grŏm laih anŭn dơnai tơdiăp, laih anŭn 
ăt ƀuh čư̆ amăng asăp apui, ƀing gơñu huĭ-tơtư̆ yơh. 19ing gơñu dŏ mơ̆ng anih ataih 
hăng laĭ kơ Môseh tui anai, “Ih pô pơhiăp hăng ƀing gơmơi bĕ laih anŭn ƀing gơmơi či 
hơmư̆. Samơ̆ anăm brơi Ơi Adai pơhiăp hăng ƀing gơmơi ôh, tơdah Ñu pơhiăp hăng 
ƀing gơmơi, sit ƀing gơmơi či djai hĭ yơh.”b  

20Môseh laĭ kơ ƀing ană-plei tui anai, “Anăm huĭ ôh. Ơi Adai rai kiăng lông-lăng ƀing 
gih, tui anŭn tơlơi huĭ-pơpŭ kơ Ơi Adai či dŏ hrŏm hăng ƀing gih kiăng kơ ƀing gih ƀu 
ngă soh ôh.”  

21ing ană-plei ăt dŏ ƀơi anih ataih tơdang Môseh nao jĕ ƀơi kơnăm kơpa ̱l jing anih 
Ơi Adai dŏ anŭn.  

Tơlơi Phiăn Kơ Khul Kơnưl Ngă Yang  
22Yahweh pơđar kơ Môseh tui anai, “Ruai bĕ kơ ƀing Israel tui anai, ‘Gih pô hơmâo 
ƀuh laih Kâo hơmâo pơhiăp laih hăng ƀing gih mơ̆ng adai: 23Kơkuh-pơpŭ bĕ kơ Kâo 
laih anŭn anăm pơkra hơdôm yang pơkŏn ôh; anăm pơkra kơ gih pô hơdôm yang hăng 
amrăk laih anŭn hăng mah ôh.  

24“Pơkra bĕ sa boh kơnưl ngă hăng lŏn kơ Kâo laih anŭn pơyơr ƀơi ngŏ anŭn hơdôm 
gơnam-pơyơr čuh laih anŭn hơdôm gơnam-pơyơr pơgop-lir, tơpul triu, bơbe laih anŭn 
rơmô gih. Anih pă Kâo ngă brơi kơ ƀing gih kơkuh-pơpŭ kơ Kâo, Kâo či rai hăng 
bơni-hiam kơ ƀing gih yơh. 25Tơdah ƀing ih pơdơ̆ng đĭ sa kơnưl hăng pơtâo kơ Kâo, 

                                                 
x20:14 Tơlơi-Bruă Lêwi 20:10; Mathiơ 5:27; 19:18; Markôs 10:19; Luk 18:20; Rôm 13:9; Yakơ 2:11.  
y20:15 Tơlơi-Bruă Lêwi 19:11; Mathiơ 19:18; Markôs 10:19; Luk 18:20; Rôm 13:9.  
z20:16 Tơlơi Tơbiă 23:1; Mathiơ 19:18; Markôs 10:19; Luk 18:20.  
a20:17 Rôm 7:7; 13:9.  
b20:18-19 Hêbrơ 12:18-19.  

anăm pơdơ̆ng ñu hăng boh-pơtâo khăt ôh; tơdah ƀing gih ngă, ƀing ih či pơgrĭ hĭ ñu 
yơh yuakơ ƀing gih yua gơnam khăt ƀơi anŭn.c 26Anăm đĭ nao pơ kơnưl Kâo hăng 
rơñan-jơlan ôh, kơñ huĭ-dah tơlơi mơhlŭn gih či pơrơđah hĭ ƀơi anŭn.’  

21  
1“Anai yơh jing khul tơlơi phiăn ƀing gih khŏm pioh ƀơi anăp gơñu:  

Tơlơi Phiăn Yua Pô Ding-Kơna  

(Tơlơi Juăt 15:12-18)  
2“Tơdah ƀing gih blơi sa čô Hêbrơ đah-rơkơi, ñu či mă-bruă kơ ƀing gih amăng năm 

thŭn. Samơ̆ amăng thŭn tal tơjuh, ñu či rơngai yơh, ƀu hơmâo tơlơi kla glaĭ hơget-get 
ôh.d 3Tơdah hơjăn ñu rai, ñu ăt tơbiă rơngai hơjăn mơ̆n; tơdah ñu hơmâo bơnai tơdang 
ñu rai, bơnai ñu ăt či nao hăng ñu mơ̆n. 4Tơdah khua ñu brơi kơ ñu sa čô bơnai laih 
anŭn đah-kơmơi anai hơmâo rai kơ ñu ƀing ană đah-rơkơi đah-kơmơi, bơnai ñu anŭn 
wơ̆t-hăng ƀing ană gơ̆ či lŏm kơ khua ñu yơh, samơ̆ kơnơ̆ng pô đah-rơkơi anŭn đôč 
dưi tơbiă rơngai.  

5“Samơ̆ tơdah pô ding-kơna anŭn pơrơđah, ‘Kâo khăp kơ khua kâo, bơnai kâo laih 
anŭn ƀing ană-bă kâo, tui anŭn kâo ƀu kiăng tơbiă rơngai ôh,’ 6giŏng anŭn, pô khua ñu 
khŏm ba ñu nao pơ ƀing khua phat-kơđi. Ñu či ba nao gơ̆ ƀơi bah-amăng ƀôdah ƀơi 
tơmĕh bah-amăng sang ñu laih anŭn klâŏ hluh hĭ tơngia gơ̆ hăng hơjơi. Tui anŭn, ñu či 
jing ding-kơna kơ khua ñu abih tơlơi hơdip ñu yơh.  

7“Tơdah sa čô mơnuih sĭ hĭ ană đah-kơmơi ñu jing hlŭn, ană đah-kơmơi hlŭn anai ƀu 
dưi tơbiă rơngai hrup hăng hlŭn đah-rơkơi ôh. 8Tơdah hlŭn đah-kơmơi anai ƀu 
pơmơak kơ khua ñu ôh jing pô ruăh mă gơ̆ kơ ñu pô, pô khua anai khŏm brơi ama gơ̆ 
song-glaĭ gơ̆. Ñu ƀu hơmâo tơlơi dưi sĭ hĭ gơ̆ kơ ƀing tuai ôh, yuakơ ñu hơmâo pơjoh 
hĭ laih tơlơi tŏng-ten hăng gơ̆. 9Tơdah ñu blơi-mă hlŭn đah-kơmơi anŭn kơ ană đah-
rơkơi ñu, ñu khŏm brơi tơlơi dưi kơ gơ̆ jing kar hăng sa čô ană đah-kơmơi hơmâo 
mơ̆n. 10Tơdah sa čô khua blơi-mă sa čô hlŭn đah-kơmơi jing hĭ bơnai ñu, laih anŭn ñu 
dŏ bơnai pơkŏn dơ̆ng, ñu ăt khŏm brơi kơ bơnai phŭn ñu gơnam-ƀơ̆ng, sum-ao laih 
anŭn tơlơi dưi sang-anŏ kar hăng tơlơi gơ̆ hơmâo hlâo mơ̆n. 11Tơdah ñu ƀu djru kơ gơ̆ 
hăng klâo mơta anai ôh, gơ̆ či tơbiă rơngai laih anŭn ƀu hơmâo tơlơi kla glaĭ prăk 
hơget ôh.  

                                                 
c20:25 Tơlơi Juăt 27:5-7.  
d21:2-6 Tơlơi-Bruă Lêwi 25:39-46.  

Tơlơi Phiăn Kơ Khul Bruă Ngă ai  
12Tơdah sa čô taih sa čô mơnuih hăng pơdjai hĭ gơ̆, sit yơh arăng či pơdjai hĭ ñu 

mơ̆n.e 13Samơ̆, tơdah ñu ƀu pơmĭn tơl pơdjai hĭ gơ̆ ôh, samơ̆ Ơi Adai brơi tơlơi truh 
kar hăng anŭn, ñu či khŏm đuaĭ-kơdŏp pơ anih Kâo či pơkra brơi.f 14Tơdah sa čô hil 
hăng pơmĭn tơl pơdjai hĭ sa čô pơkŏn, mă-pơđuaĭ bĕ mơ̆ng kơnưl Kâo laih anŭn pơdjai 
hĭ ñu bĕ wơ̆t-tơdah ñu đuaĭ rai kiăng pơjăng ƀơi kơnưl Kâo kơ tơlơi djru.  

15“Hlơi pô taih amĭ ƀôdah ama ñu, sit ñu khŏm tŭ tơlơi djai yơh.  
16“Hlơi pô klĕ-pơđuaĭ hĭ sa čô mơnuih laih anŭn sĭ hĭ gơ̆ ƀôdah djă-pioh gơ̆ ngă hlŭn 

ñu tơdang arăng hơmâo mă ñu, sit ñu khŏm tŭ-mă tơlơi djai yơh.g  
17“Hlơi pô djik-djak kơ ama ñu ƀôdah kơ amĭ ñu, ñu anŭn khŏm tŭ-mă tơlơi djai 

yơh.h  
18“Tơdah dua čô brŏk-ƀuăh kơ tơdruă laih anŭn sa čô taih hĭ sa čô hăng sa boh-pơtâo 
ƀôdah hăng tơngan-kơpŏt ñu, laih anŭn gơ̆ ƀu djai ôh, samơ̆ gơ̆ ƀu dưi tơgŭ ôh, 19pô 
taih anŭn ƀu hơmâo kơđi ôh tơdah pô ruă dưi tơgŭ laih anŭn rơbat jum-dar gah rơngiao 
hăng gai-jra gơ̆; samơ̆ pô taih khŏm kla kơ pô ruă anŭn yuakơ hrơi-mông gơ̆ rơngiă hĭ 
laih anŭn wai-lăng gơ̆ tơl gơ̆ suaih hĭ yơh.  

20“Tơdah sa čô taih ding-kơna đah-rơkơi ƀôdah đah-kơmơi ñu hăng sa ƀĕ gai hơnuăt 
laih anŭn pô hlŭn anŭn djai hĭ, ñu anŭn khŏm tŭ tơlơi pơkơhma ̱l yơh, 21samơ̆ arăng ƀu 
pơkơhma ̱l hĭ ñu ôh tơdah pô hlŭn anŭn dưi tơgŭ tơdơi kơ sa hrơi ƀôdah dua hrơi, 
yuakơ pô hlŭn anŭn jing mŭk-dram ñu.  

22“Tơdah dua čô đah-rơkơi pơtaih laih anŭn taih djơ̆ đah-kơmơi pi-kian, laih anŭn gơ̆ 
tơkeng hĭ kơƀăh blan ƀơi mông anŭn, samơ̆ ƀu hơmâo tơlơi ruă-rơka ôh, pô taih anŭn 
khŏm kla nua kơ rơkơi pô đah-kơmơi pi-kian anŭn rơkâo tui-hăng ƀing phat-kơđi brơi 
tơlơi dưi. 23Samơ̆ tơdah hơmâo tơlơi ruă-rơka ƀôdah djai hĭ, sit ih khŏm mă tơlơi 
hơdip kla kơ tơlơi hơdip yơh, 24mơta kơ mơta, tơgơi kơ tơgơi, tơngan kơ tơngan, 
tơkai kơ tơkai,i 25apui ƀơ̆ng kơ apui ƀơ̆ng, brơ̆p kơ brơ̆p laih anŭn nam-rơka kơ nam-
rơka yơh.  

26“Tơdah sa čô taih hlŭn đah-rơkơi ƀôdah đah-kơmơi ƀơi mơta hăng pơrăm hĭ, ñu 
khŏm brơi kơ pô hlŭn anŭn tơbiă rơngai yuakơ kiăng kla glaĭ kơ mơta răm anŭn. 
27Laih anŭn tơdah ñu taih jŏh hĭ sa ƀĕ tơgơi pô hlŭn đah-rơkơi ƀôdah đah-kơmơi, ñu 
                                                 
e21:12 Tơlơi-Bruă Lêwi 24:17.  
f21:13 Tơlơi Yap 35:10-34; Tơlơi Juăt 19:1-13; Yôsua 20:1-9.  
g21:16 Tơlơi Juăt 24:7.  
h21:17 Tơlơi-Bruă Lêwi 20:9; Mathiơ 15:4; Markôs 7:10.  
i21:24 Tơlơi-Bruă Lêwi 24:19-20; Tơlơi Juăt 19:21; Mathiơ 5:38.  

khŏm brơi kơ gơ̆ tơbiă rơngai yơh yuakơ kla glaĭ nua kơ tơgơi gơ̆.  

Bruă-Jao Kơ ing Pô Dram-Gơnam  
28“Tơdah sa drơi rơmô-tơno bơnŭh hĭ sa čô đah-rơkơi ƀôdah sa čô đah-kơmơi tơl 

djai, arăng či glŏm pơdjai hĭ rơmô anŭn hăng boh-pơtâo, laih anŭn añăm ñu ƀu dưi 
ƀơ̆ng ôh. Samơ̆ pô rơmô anŭn ƀu mă-tŭ tơlơi klă̱-kơđi hơget-get ôh. 29Samơ̆ tơdah 
rơmô anŭn juăt bơnŭh arăng laih anŭn pô rơmô anŭn hơmư̆ arăng laĭ-pơthâo laih, samơ̆ 
ñu ƀu kiăng răng-wai ôh, tơl rơmô anŭn bơnŭh djai hĭ sa čô đah-rơkơi ƀôdah sa čô đah-
kơmơi, sit arăng či khŏm glŏm pơdjai hĭ rơmô-tơno anŭn laih anŭn ăt glŏm pơdjai hĭ 
pô hơmâo rơmô anŭn mơ̆n. 30Samơ̆ tơdah arăng kiăng kơ pô rơmô anŭn kla nua kiăng 
kơ song-mă tơlơi hơdip ñu, sit ñu khŏm kla tui-hăng tơlơi arăng rơkâo yơh. 31Tơlơi 
phiăn anai ăt yua amăng hơdră tơdah rơmô-tơno bơnŭh hĭ sa čô ană đah-rơkơi ƀôdah 
ană đah-kơmơi mơ̆n. 32Tơdah rơmô-tơno bơnŭh hĭ sa čô hlŭn đah-rơkơi ƀôdah đah-
kơmơi, pô rơmô anŭn khŏm kla 30 sekel amrăk kơ khua pô hlŭn anŭn, laih anŭn arăng 
khŏm glŏm pơdjai hĭ rơmô anŭn hăng boh-pơtâo yơh.  

33“Tơdah sa čô mơnuih ƀu go ̱m hĭ ôh amăng-lŭh ƀôdah klơi sa boh amăng-lŭh hăng 
wơr-bĭt go ̱m hĭ, tui anŭn tơdah sa drơi rơmô ƀôdah aseh-glai lê ̆ amăng anŭn, 34pô 
hơmâo amăng-lŭh anŭn khŏm kla glaĭ nua kơ pô hơmâo gơnam rơngiă; ñu khŏm kla 
nua kơ pô hlô-mơnơ̆ng anŭn laih anŭn hlô-mơnơ̆ng djai anŭn či jing hĭ gơnam ñu yơh.  

35“Tơdah rơmô-tơno hlơi pô pơrơka hĭ rơmô-tơno pô pơkŏn hăng pơdjai hĭ, ƀing 
gơñu khŏm sĭ hĭ rơmô dŏ hơdip laih anŭn pơpha abih-dua gơnam anŭn tui anai: Prăk 
laih anŭn añăm rơmô djai pơpha pơmơđơr yơh. 36Samơ̆ tơdah arăng thâo-krăn laih 
rơmô anŭn juăt hơmâo tơlơi hrup hăng anŭn, laih anŭn pô rơmô anŭn ƀu răng-wai ôh, 
tui anŭn pô rơmô anŭn khŏm kla nua, rơmô kơ rơmô laih anŭn rơmô djai anŭn jing hĭ 
gơnam ñu yơh.  

22  

Khul Tơlơi Phiăn Kơ Tơlơi Kla Glaĭ  
1“Tơdah sa čô klĕ sa drơi rơmô ƀôdah sa drơi triu laih anŭn pơdjai hĭ ƀôdah sĭ hĭ, ñu 

khŏm kla glaĭ rơma akŏ rơmô kơ sa drơi rơmô ñu klĕ, ƀôdah pă̱ drơi triu kơ sa drơi 
triu ñu klĕ anŭn yơh.  

2“Tơdah arăng hơmâo mă pô klĕ anŭn tơdang ñu hlak mŭt klĕ laih anŭn arăng taih ñu 
djai hĭ, tui anŭn pô taih anŭn ƀu soh ôh kơ tơlơi tuh drah anŭn; 3samơ̆ tơdah tơlơi truh 
tơdơi kơ yang-hrơi ƀlĕ laih, ñu jing soh yơh kơ tơlơi tuh drah anŭn. Pô klĕ khŏm kla 
glaĭ hơget gơnam ñu hơmâo klĕ laih, samơ̆ tơdah ñu ƀu hơmâo hơget-get ôh, arăng či 

sĭ hĭ ñu kiăng kla kơ tơlơi ñu klĕ-dŏp anŭn yơh.  
4“Tơdah arăng hơduah ƀuh hlô-mơnơ̆ng klĕ anŭn dŏ hơdip amăng dram-gơnam ñu 

kar hăng anai: Rơmô, aseh-glai ƀôdah triu, ñu khŏm kla glaĭ dua wơ̆t lu hloh yơh.  
5“Tơdah sa čô wai hlô-mơnơ̆ng rong ñu amăng sa boh hơma ƀôdah đang boh-kơƀâo 

laih anŭn ñu prưh lui hlô-mơnơ̆ng ñu nao ƀơ̆ng amăng đang-hơma pô pơkŏn, ñu khŏm 
kla nua-đŭ kơ pô đang-hơma răm anŭn mơ̆ng gơnam hiam hloh amăng đang-hơma ñu 
pô yơh.  

6“Tơdah apui ƀơ̆ng lar nao pơ khul pum-drơi laih anŭn ƀơ̆ng nao pơ pơdai hlak čăt 
đĭ, pơdai yuă laih ƀôdah ƀơ̆ng hĭ abih sa boh đang-hơma, pô čuh apui anŭn khŏm kla 
kơ tơlơi răm anŭn yơh.  

7“Tơdah sa čô brơi kơ pô re̱ng-gah ñu amrăk ƀôdah gơnam kiăng kơ wai brơi, laih 
anŭn arăng klĕ hĭ mơ̆ng sang pô re̱ng-gah anŭn, pô klĕ anŭn, tơdah arăng hơmâo mă 
ñu, ñu khŏm kla glaĭ dua wơ̆t lu hloh yơh. 8Samơ̆ tơdah pô klĕ anŭn arăng hơduah ƀu 
ƀuh ôh, pô sang anŭn khŏm nao ƀơi anăp ƀing khua phat-kơđi kiăng kơ pơrơđah huĭdah 
ñu pioh tơngan ñu tĕk ƀơi gơnam pô rơngiă gơnam anŭn mơ̆n thâo. 9Amăng abih-bang 
bruă plŏm-ƀlŏr kơ dram-gơnam, ƀôdah kơ sa drơi rơmô, sa drơi aseh-glai, sa drơi triu, 
sa blah ao, ƀôdah hơget gơnam hơmâo rơngiă hĭ laih samơ̆ hơmâo mơnuih laĭ tui anai, 
‘Anai jing anŏ kâo,’ abih-dua gơñu či ba bruă gơñu kơ ƀing khua phat-kơđi yơh. Pô 
hlơi ƀing khua phat-kơđi pơrơđah jing pô soh, ñu khŏm kla kơ pô re̱ng-gah ñu dua wơ̆t 
lu hloh yơh.  

10“Tơdah sa čô brơi sa drơi aseh, sa drơi rơmô, sa drơi triu ƀôdah hơget hlô-mơnơ̆ng 
kơ pô re̱ng-gah ñu wai brơi, laih anŭn hlô-mơnơ̆ng anŭn djai hĭ, rơka hĭ ƀôdah arăng 
mă-pơđuaĭ hĭ tơdang ƀu hơmâo hlơi pô wai-lăng brơi ôh, 11tơlơi pơrơjăh tŏng-krah 
ƀing gơñu či dưi pơsir hăng tơlơi ƀuăn-rơ̆ng ƀơi anăp Yahweh tui anai: Pô re̱ng-gah 
anŭn ƀu pioh hơdôm tơngan ñu ƀơi gơnam lŏm kơ pô hlô-mơnơ̆ng anŭn ôh. Pô hlô-
mơnơ̆ng anŭn či tŭ-mă tơlơi anŭn laih anŭn ƀu kiăng rơkâo kơ nua-đŭ hơget ôh. 
12Samơ̆ tơdah arăng klĕ mă hlô-mơnơ̆ng mơ̆ng pô re̱ng-gah anŭn, ñu khŏm kla glaĭ kơ 
pô hlô-mơnơ̆ng anŭn yơh. 13Tơdah hlô-mơnơ̆ng glai hek hĭ hlô anŭn jing lu čơđeh, ñu 
ƀu či kla glaĭ kơ hlô-mơnơ̆ng djai anŭn ôh, samơ̆ ñu khŏm ba glaĭ čơđeh anŭn kiăng kơ 
ngă gơ̆ng-jơlan.  

14“Tơdah sa čô čan mă sa drơi hlô-mơnơ̆ng mơ̆ng pô re̱ng-gah ñu laih anŭn hlô-
mơnơ̆ng anŭn rơka ƀôdah djai hĭ tơdang pô ñu ƀu dŏ pơ anŭn ôh, pô čan anai khŏm kla 
kơ hlô-mơnơ̆ng djai anŭn yơh. 15Samơ̆ tơdah pô hlô-mơnơ̆ng dŏ ƀơi anŭn, pô čan ƀu či 
kla ôh. Tơdah hlô-mơnơ̆ng anŭn kơnơ̆ng blơi-apăh, prăk kla kơ tơlơi apăh anŭn či kla 
brơi kơ tơlơi rơngiă anŭn yơh.  

Tơlơi Hơdip Djơ̆-Hơnơ̆ng Laih Anŭn Khul Tơlơi Phiăn Amăng Tơlơi Đaŏ  
16“Tơdah sa čô plư-khăp sa čô dra hơči ̱h, jing pô ƀu hơmâo djă-kong kiăng kơ pơdŏ 

ôh, laih anŭn đih-hrŏm hăng gơ̆, pô đah-rơkơi anŭn khŏm kla nua-pơdŏ laih anŭn gơ̆ či 
jing hĭ bơnai ñu yơh.j 17Tơdah ama đah-kơmơi anai khŭt-khăt hơngah ƀu brơi gơ̆ kơ 
đah-rơkơi anŭn dŏ ôh, pô đah-rơkơi anŭn ăt khŏm kla nua-pơdŏ kơ tơlơi hơči̱h kơ ama 
gơ̆ mơ̆n.  

18“Anăm brơi ƀing đah-kơmơi pă jing ƀing ngă pơjâo dŏ hơdip ôh.k  
19“Hlơi pô đih-hrŏm hăng sa drơi hlô-mơnơ̆ng, pô anŭn khŏm tŭ-mă tơlơi djai yơh.l  
20“Hlơi pô pơyơr gơnam ngă yang kơ ƀing yang pơkŏn hloh kơ Yahweh, ñu khŏm 

răm-rai mơ̆ng ană-plei či pơrăm ñu yơh.m  
21“Anăm kơpĭ-kơpe̱t sa čô tuai ƀôdah kơtư̆-juă gơ̆ ôh, yuakơ ƀing gih jing laih tuai 

amăng čar Êjip.  
22“Anăm kơtư̆-juă sa čô đah-kơmơi-kơmai ƀôdah sa čô tơhrit-hroai ôh.n 23Tơdah ƀing 

gih ngă tơlơi sat anŭn laih anŭn ƀing gơñu ur-kwưh kơ Kâo, Kâo či hơmư̆ tơlơi ƀing 
gơñu kwưh yơh. 24Tơlơi hil Kâo či tơgŭ, laih anŭn Kâo či pơdjai hĭ ƀing gih hăng đao 
yơh; ƀing bơnai gih či jing hĭ ƀing đah-kơmơi-kơmai laih anŭn ƀing ană-bă gih jing hĭ 
ƀing ƀu hơmâo ama yơh.  

25“Tơdah ih brơi čan kơ sa čô amăng ană-plei Kâo jing pô dŏ amăng ƀing gih, laih 
anŭn ñu anŭn jing pô kơƀah-kiăng, ih anăm ngă hrup hăng sa čô brơi čan laih anŭn brơi 
kơ gơ̆ kla kơmlai ôh.o 26Tơdah ih mă ao-phyung pô re̱ng-gah ih jing gơnam djă-kơ̆ng, 
brơi glaĭ bĕ kơ gơ̆ hlâo kơ yang-hrơi lê ̆, 27yuakơ ao-phyung anŭn gơ̆ hơmâo kơnơ̆ng sa 
blah kiăng kơ pơđao drơi-jan gơ̆. Hơget pơkŏn dơ̆ng gơ̆ hơmâo kiăng kơ pĭt lĕ? 
Tơdang ñu ur-kwưh kơ Kâo, Kâo či hơmư̆ yơh, yuakơ Kâo jing Pô thâo pap.p  

28“Anăm ƀrưh-mơhiăh kơ Ơi Adai ƀôdah hơtŏm-păh ƀing git-gai ană-plei ih ôh.q  
29“Anăm djă-pioh sui ôh hơdôm gơnam-pơyơr kơ Kâo, jing gơnam mơ̆ng pơdai ih, ia 

boh-kơƀâo ih laih anŭn ia ôliwơ ih tơdang truh bơyan laih.  
“Ih khŏm pơyơr kơ Kâo ƀing ană-kơčoa đah-rơkơi ih. 30Ngă kar hăng anŭn mơ̆n kơ 

                                                 
j22:16-17 Tơlơi Juăt 22:28-29.  
k22:18 Tơlơi Juăt 18:10-11.  
l22:19 Tơlơi-Bruă Lêwi 18:23; 20:15-16; Tơlơi Juăt 27:21.  
m22:20 Tơlơi Juăt 17:2-7.  
n22:21-22 Tơlơi Tơbiă 23:9; Tơlơi-Bruă Lêwi 19:33-34; Tơlơi Juăt 24:17-18; 27:19.  
o22:25 Tơlơi Tơbiă 23:9; Tơlơi-Bruă Lêwi 25:35-38; Tơlơi Juăt 15:7-11; 23:19-20.  
p22:26-27 Tơlơi Juăt 24:10-13.  
q22:25 Bruă-Mơnuă 23:5.  

tơpul hlô-mơnơ̆ng rong ih laih anŭn tơpul triu ih. Brơi bĕ gơñu dŏ hăng ƀing amĭ gơñu 
amăng tơjuh hrơi, samơ̆ brơi bĕ kơ Kâo ƀơi hrơi tal sapăn.  

31“ing gih či jing ană-plei rơgoh-hiam Kâo. Tui anŭn, anăm ƀơ̆ng añăm hlô-mơnơ̆ng 
djai yuakơ hlô-mơnơ̆ng glai hek-pơdjai hĭ hlô djai anŭn ôh, samơ̆ glŏm hĭ bĕ hlô djai 
anŭn kơ tơpul asâo.r  

23  

Tơlơi Tơpă Laih Anŭn Tơlơi Ngă Djơ̆  
1“Anăm pơlar khul tơlơi gơ̆ng-jơlan ƀlŏr ôh. Anăm djru pô sat-ƀai ngă gơ̆ng-jơlan 

soh ôh.s 2Anăm đuaĭ tui mơnuih lu amăng bruă soh ôh. Tơdang ih ngă gơ̆ng-jơlan ƀơi 
anih phat-kơđi, anăm pơsoh hĭ tơlơi tơpă kiăng kơ đuaĭ tui ƀing lu ôh, 3laih anŭn anăm 
lăng đôč-đač kơ pô ƀun-rin amăng tơlơi kơđi yuakơ gơ̆ ngă soh ôh.t  

4“Tơdah ih ƀuh rơmô ƀôdah aseh-glai rŏh-ayăt ih nao jrôk-jơlan, ba glaĭ bĕ kơ pô ñu. 
5Tơdah aseh-glai pô pơrơmut kơ ih rơbuh yuakơ gơnam kơtraŏ đơi, ih anăm ngă 
amơ̱ng ôh, samơ̆ djru bĕ gơ̆ kơ tơlơi anŭn.u  

6“Anăm hơngah hĭ tơlơi ngă tơpă kơ ƀing ană-plei rin ih amăng khul tơlơi kơđi ƀing 
gơ̆ ôh.v 7Anăm phong-kơđi soh laih anŭn jao sa čô mơnuih tơpă ƀôdah ƀu soh kơ tơlơi 
djai ôh, yuakơ Kâo či pơkơhma ̱l hlơi pô ngă tơlơi ƀai anŭn yơh.  

8“Anăm tŭ-mă gơnam plŏm-ƀlŏr ôh, yuakơ gơnam plŏm-ƀlŏr go̱m hĭ mơta ƀing hlơi 
thâo-hluh laih anŭn pơblư̆ hĭ hơdôm boh-hiăp ƀing tơpă-hơnơ̆ng.  

9“Anăm kơtư̆-juă sa čô tuai ôh; gih pô thâo pơmưn laih hiư̆m jing ƀing tuai, yuakơ 
ƀing gih jing laih ƀing tuai amăng lŏn-čar Êjip.w  

Thŭn Tal Tơjuh Laih Anŭn Hrơi Tal Tơjuh  
10“Amăng năm thŭn ih či jŭ-pla amăng đang-hơma laih anŭn hơpuă bơyan boh-čroh 

ih, 11samơ̆ amăng thŭn tal tơjuh, brơi bĕ anih-lŏn anŭn pơdơi, anăm jŭ-pla kŏn yua ñu 
lơi. Giŏng anŭn, mơnuih rin amăng plei-pla ih dưi hơmâo gơnam-ƀơ̆ng mơ̆ng anŭn 
yơh, laih anŭn tơpul hlô-mơnơ̆ng glai či ƀơ̆ng hơdôm boh-čroh dŏ glaĭ. Ngă bĕ hrup 

hăng anŭn mơ̆n amăng đang boh-kơƀâo laih anŭn kơ khul kơyâo ôliwơ ih.x  
12“Mă-bruă bĕ amăng năm hrơi, samơ̆ anăm mă-bruă ôh amăng hrơi tal tơjuh; tui 

anŭn rơmô, aseh-glai ih laih anŭn hlŭn tơkeng rai amăng sang-anŏ ih dưi pơdơi, wơ̆t-
hăng tuai kar-kaĭ mơ̆n kiăng kơ dưi hơmâo glaĭ pran kơtang.y  

13“Pơñen bĕ kiăng kơ ngă tui rĭm tơlơi Kâo hơmâo pơtă kơ ih laih. Anăm iâu-kwưh 
anăn ƀing yang pơkŏn ôh; anăm pơhiăp tơbiă khul anăn gơñu ôh.  

Klâo Tơlơi Phet Prŏng  

(Tơlơi Tơbiă 34:18-26; Tơlơi Juăt 16:1-17)  
14“Klâo wơ̆t amăng sa thŭn ih či djă-hơdơr tơlơi phet kiăng kơ pơpŭ kơ Kâo. 15Djă-

hơdơr bĕ tơlơi Phet añ-Tơpŭng u Hơmâo Tơpơi; ƀơ̆ng bĕ ƀañ-tơpŭng ƀu hơmâo 
tơpơi amăng tơjuh hrơi kar hăng Kâo hơmâo pơtă laih kơ ih. Ngă bĕ tơlơi anai ƀơi 
mông pơkơčăh laih amăng blan Abib, yuakơ amăng blan anŭn yơh ih tơbiă mơ̆ng lŏn-
čar Êjip. Anăm hơmâo hlơi pô ôh rai ƀơi anăp Kâo hăng tơngan đôč-đač.z  

16“Djă-hơdơr bĕ tơlơi Phet Bơyan Hơpuă hăng hơdôm boh-čroh blung-hlâo ih pla 
amăng hơma ih.  

“Djă-hơdơr bĕ tơlơi Phet Pơƀut Glaĭ ƀơi mông tơluč amăng thŭn, tơdang ih pơƀut 
glaĭ hơdôm boh-čroh ih mơ̆ng hơma.a  

17“Klâo wơ̆t amăng sa thŭn abih-bang ƀing đah-rơkơi či rai ƀơi anăp Yahweh Ơi Adai 
ih.  

18“Anăm pơyơr ôh drah hlô-mơnơ̆ng kơ Kâo hrŏm hăng hơdôm gơnam hơmâo 
tơpơi.  

“Anăm djă-pioh rơmuă hơdôm gơnam pơyơr Kâo hlŏng truh kơ mơguah ôh.  
19“Ba rai bĕ hơdôm boh hlâo-hla ̱ng mơ̆ng hơma ih pơ sang Yahweh Ơi Adai ih.  
“Anăm hơtŭk sa drơi ană bơbe hrŏm hăng ia-tơsâo amĭ ñu ôh.b  

Khul Tơlơi uăn Laih Anŭn Khul Tơlơi Pơtă-Pơtăn  
20“Lăng bĕ, Kâo hlak pơkiaŏ rai sa čô ling-jang nao hlâo kơ ih kiăng kơ pơgang ih 

kơtuai jơlan, laih anŭn kiăng kơ ba ih truh pơ anih Kâo hơmâo prap-rơmet laih. 
21Hơmư̆ ñu bĕ hăng tui-gưt bĕ hơget-tơlơi ñu laĭ. Anăm tơgŭ-pơkơdơ̆ng glaĭ hăng ñu 

                                                 
x23:10-11 Tơlơi-Bruă Lêwi 25:1-7.  
y23:12 Tơlơi Tơbiă 20:9-11; 31:15; 34:21; 35:2; Tơlơi-Bruă Lêwi 23:3; Tơlơi Juăt 5:13-14.  
z23:15 Tơlơi Tơbiă 12:14-20; Tơlơi-Bruă Lêwi 23:6-8; Tơlơi Yap 28:17-25.  
a23:16 Tơlơi-Bruă Lêwi 23:15-21; 39-43; Tơlơi Yap 28:26-31.  
b23:19 Tơlơi Juăt 26:2; Tơlơi Tơbiă 34:26; Tơlơi Juăt 14:21.  

ôh; ñu ƀu či pap-brơi kơ bruă ƀai ih ôh, yuakơ anăn Kâo dŏ amăng ñu. 22Tơdah ih 
hơmư̆ pơñen hơget-tơlơi ñu laĭ laih anŭn ngă tui abih-bang tơlơi Kâo laĭ, Kâo či jing 
rŏh-ayăt hăng ƀing rŏh-ayăt ih laih anŭn či pơkơdơ̆ng glaĭ hăng ƀing hlơi pô pơkơdơ̆ng 
glaĭ hăng ih yơh. 23Ling-jang Kâo či nao hlâo kơ ih hăng ba ih mŭt nao amăng anih-lŏn 
ƀing Amôr, ƀing Hit, ƀing Periz, ƀing Kanaan, ƀing Hiwi laih anŭn ƀing Yêbus; laih 
anŭn Kâo či pơrăm-pơrai hĭ abih ƀing gơñu yơh. 24Anăm bon-kơkuh kơ ƀing yang 
gơñu ôh, jing tơlơi kơkuh-pơpŭ ƀôdah đuaĭ tui khul bruă ngă gơñu anŭn. Ih khŏm 
pơrai hĭ ƀing gơñu laih anŭn pơglưh-pơčah hĭ abih anih boh-pơtâo-tal gơñu. 25Kơkuh-
pơpŭ bĕ kơ Yahweh Ơi Adai ih, tui anŭn tơlơi mơyŭn-hiam Kâo či dŏ ƀơi gơnam-
ƀơ̆ng laih anŭn ƀơi ia mơñum ih. Kâo či mă-pơđuaĭ hĭ tơlơi ruă-duăm amăng ih, 26laih 
anŭn ƀu hơmâo djuai-mơnơ̆ng hơget ôh či pơlê ̆-răm hĭ hlâo kơ tuh ană ƀôdah jing hĭ 
plao amăng anih-lŏn ih. Kâo či brơi kơ ih tơlơi hơdip đĭ-kơyar yơh.  

27“Kâo či mơit tơlơi huĭ Kâo nao hlâo kơ ih laih anŭn ngă brơi kơ rĭm lŏn-čar ih mŭt 
blah bă hăng tơlơi rŭng-răng. Kâo či ngă kơ abih-bang ƀing rŏh-ayăt ih wir rŏng gơñu 
hăng đuaĭ. 28Kâo či brơi rai khul ho̱ng nao hlâo kơ ih kiăng kơ puh-pơđuaĭ hĭ ƀing 
Hiwi, ƀing Kanaan laih anŭn ƀing Hit mơ̆ng jơlan ih nao. 29Samơ̆ Kâo ƀu či puh-pơđuaĭ 
hĭ ƀing gơñu amăng sa thŭn đôč ôh yuakơ anih-lŏn anŭn či jing hĭ hông-hang, laih anŭn 
hơdôm hlô-mơnơ̆ng glai či čĕh-lar lu jai yơh. 30rư̆ tui ƀrư̆ yơh Kâo či puh tơbiă hĭ 
ƀing gơñu mơ̆ng anăp ih, tơl ih pơlar djŏp kiăng kơ mă-tŭ anih-lŏn anŭn.  

31“Kâo či pơkơjăp khul guai čar ih čơdơ̆ng mơ̆ng ia Rơsĭ Mriah truh kơ Rơsĭ ƀing 
Philistia, laih anŭn mơ̆ng tơdron-ha ̱r hlŏng truh kơ Krong Huphrat. Kâo či jao kơ ih 
ƀing ană-plei hơdip amăng anih-lŏn anŭn laih anŭn ih či puh-pơđuaĭ hĭ ƀing gơñu mơ̆ng 
anăp ih yơh. 32Anăm pơjing tơlơi pơgop hăng ƀing gơñu ƀôdah hăng ƀing yang gơñu 
ôh. 33Anăm brơi ƀing gơñu hơdip amăng anih-lŏn ih ôh, tơdah ih brơi, ƀing gơñu či 
pơsoh hĭ ih kiăng kơ ngă soh pơkơdơ̆ng glaĭ hăng Kâo, yuakơ tơlơi kơkuh-pơpŭ kơ 
ƀing yang gơñu či jing sa boh čơđo̱ng kơ ih yơh.”  

24  

Tơlơi Kơđŏm Tơlơi Pơgop  
1Giŏng anŭn, Yahweh laĭ kơ Môseh tui anai, “Rai pơ Kâo bĕ, ih hăng A ̱rôn, Nadab 

laih anŭn Abihu, laih anŭn tơjuhpluh čô ƀing kŏng-tha Israel. ing gih či kơkuh-pơpŭ 
mơ̆ng ataih, 2samơ̆ kơnơ̆ng ih đôč či rai jĕ kơ Kâo; ƀing pơkŏn ƀu dưi rai jĕ ôh. Laih 
anŭn ƀing ană-plei ƀu dưi đĭ nao hrŏm hăng ih ôh.”  

3Tơdang Môseh rai hăng ruai kơ ană-plei abih-bang tơlơi Yahweh pơtă anŭn laih 

anŭn khul tơlơi juăt, ƀing gơñu laĭ-glaĭ amăng sa dơnai pơhiăp tui anai, “Rĭm tơlơi 
Yahweh hơmâo pơtă laih, ƀing gơmơi či ngă tui yơh.” 4Giŏng anŭn, Môseh čih trŭn 
abih tơlơi Yahweh hơmâo pơtă laih kơ ñu anŭn.  

Ñu tơgŭ mơ̆ng sêng-brêng mơguah amăng hrơi tŏ-tui hăng pơdơ̆ng đĭ sa boh kơnưl 
ƀơi tơkai čư̆, laih anŭn dap đĭ pluh-dua boh-pơtâo-tal pơala kơ pluh-dua kơnung-djuai 
Israel. 5Giŏng anŭn, ñu pơkiaŏ ƀing hlak-ai Israel, laih anŭn ƀing gơñu čuh hơdôm 
gơnam ngă yang hăng pơyơr đĭ khul rơmô-tơno hadơi jing tơlơi pơgop-lir hăng 
Yahweh. 6Môseh mă sămkrah drah laih anŭn pioh amăng khul mŏng, laih anŭn črăn 
sămkrah dŏ glaĭ ñu añăh ƀơi kơnưl ngă yang. 7Giŏng anŭn, ñu mă Hơdrôm Hră Tơlơi 
Pơgop laih anŭn đŏk kơ ƀing ană-plei. ing gơñu laĭ-glaĭ tui anai, “ing gơmơi či ngă 
tui rĭm tơlơi Yahweh hơmâo pơtă laih; ƀing gơmơi či gưt-tui yơh.”  

8Giŏng anŭn, Môseh mă drah añăh ƀơi ană-plei hăng laĭ, “Anai jing drah tơlơi pơgop 
Yahweh hơmâo pơjing laih hăng ƀing ih tui-hluai hăng hơdôm boh-hiăp anai.”c  

9Môseh hăng A ̱rôn, Nadab laih anŭn Abihu, laih anŭn hăng tơjuhpluh čô ƀing kŏng-
tha Israel đĭ rai, 10laih anŭn ƀuh Ơi Adai ƀing Israel. Gah yŭ tơkai Ñu hơmâo hrup hăng 
jơlan tơhnă̱ ngă hăng boh-pơtâo saphir, bơngač-ƀlŏng hrup hăng adai ƀu hơmâo kơthul 
ôh. 11Samơ̆ Ơi Adai ƀu yơr tơngan pơkơdơ̆ng glaĭ hăng ƀing kŏng-tha Israel anai ôh; 
ƀing gơñu ƀuh Ơi Adai laih anŭn ƀing gơñu ƀơ̆ng mơñum yơh.  

Môseh ơi Čư̆ Sinai  
12Yahweh pơhiăp hăng Môseh tui anai, “Đĭ rai bĕ pơ Kâo ƀơi čư̆ anai hăng dŏ ƀơi 

anai, laih anŭn Kâo či brơi kơ ih khul hơnăl hăng boh-pơtâo hơmâo khul tơlơi juăt laih 
anŭn khul tơlơi pơđar Kâo hơmâo čih kiăng pơtô kơ ƀing gơñu anŭn.”  

13Giŏng anŭn, Môseh hăng pô djru ñu Yôsua prap-pre laih anŭn Môseh čơdơ̆ng đĭ nao 
ƀơi čư̆ Ơi Adai. 14Ñu laĭ hăng ƀing kŏng-tha tui anai, “Dŏ-tơguăn bĕ kơ ƀing gơmơi pơ 
anai tơl ƀing gơmơi wơ̆t glaĭ kơ ƀing gih. A ̱rôn hăng Hur dŏ hrŏm hăng ƀing gih laih 
anŭn hlơi pô hơmâo tơlơi pơrơjăh, ñu anŭn dưi nao pơ ƀing gơñu yơh.”  

15Tơdang Môseh đĭ nao ƀơi čư̆, hơmâo kơthul go ̱m hĭ, 16laih anŭn tơlơi ang-yang 
Yahweh dŏ ƀơi čư̆ Sinai. Kơthul go ̱m čư̆ anŭn amăng năm hrơi, laih anŭn ƀơi hrơi tal 
tơjuh Yahweh iâu Môseh mơ̆ng amăng-lăm kơthul anŭn. 17ing ană-plei Israel ƀuh 
tơlơi ang-yang Yahweh kar hăng apui-ƀơ̆ng ƀơi kơčŏng-čư̆ anŭn. 18Giŏng anŭn, Môseh 
mŭt amăng kơthul tơdang ñu đĭ nao ƀơi čư̆. Laih anŭn ñu dŏ ƀơi čư̆ anŭn amăng pă̱pluh 
hrơi hăng pă̱pluh mlam yơh.d  

                                                 
c24:8 Mathiơ 26:28; Markôs 14:24; Luk 22:20; 1 Korinthos 11:25; Hêbrơ 10:29; 9:19-20.  
d24:18 Tơlơi Juăt 9:9.  

25  

Khul Tơlơi Pơyơr Kơ Sang Yang Rơgoh-Hiam Hăng Khăn  

(Tơlơi Tơbiă 35:4-9)  
1Yahweh pơhiăp hăng Môseh, 2“Laĭ bĕ kơ ƀing Israel ba rai kơ Kâo sa gơnam-pơyơr. 

Ih či tŭ-mă tơlơi pơyơr kơ Kâo mơ̆ng rĭm čô hlơi pô pran-jua ñu pơčut kiăng kơ 
pơyơr yơh. 3Anai jing hơdôm gơnam-pơyơr ih či mă-tŭ mơ̆ng ƀing gơñu: Mah, amrăk 
laih anŭn ko ̱ng; 4mơrai mik, mơrai mla̱ng laih anŭn mơrai mriah-huč, bơnăl blâo-ƀlĭ 
laih anŭn bơnăl blâo bơbe; 5khul klĭ triu añŭ mriah, klĭ akan prŏng, laih anŭn kơyâo 
akasi; 6ia-jâo ôliwơ kơ apui-kơđen; gơnam-hăng kơ ia-rơmuă pik laih anŭn kơ mơnâo 
ƀâo hiam; 7laih anŭn khul boh-pơtâo ônik hăng khul boh-pơtâo yom pơkŏn dơ̆ng kiăng 
pioh kơ jră̱ ƀơi ao êphôd laih anŭn ƀơi ao tơda.  

8“Giŏng anŭn, brơi bĕ ƀing ană-plei pơkra kơ Kâo sa boh sang yang, tui anŭn Kâo 
dưi dŏ tŏng-krah ƀing gơñu yơh. 9Pơkra bĕ sang khăn anŭn laih anŭn abih-bang gơnam 
yua hrup hăng hơdră Kâo či kơčrâo brơi kơ ih.  

Hip Tơlơi Pơgop  

(Tơlơi Tơbiă 37:1-9)  
10“Brơi ƀing gơñu pơkra bĕ sa boh hip hăng kơyâo akasi, rơyo ̱ng ñu dua haih 

sămkrah, tơda ñu sa haih sămkrah, laih anŭn dơ̆ng ñu sa haih sămkrah. 11Klôp bĕ ƀơi 
hip anŭn hăng mah-phŭn, wơ̆t gah rơngiao laih anŭn gah lăm, laih anŭn lo̱m bĕ jum-dar 
jăh-hip anŭn ăt hăng mah mơ̆n. 12Pơkra bĕ pă̱ boh kong mah kơ hip anŭn laih anŭn 
pơkle̱p bĕ gơñu ƀơi tơkai hip, dua boh kong gah anai laih anŭn dua boh kong gah adih. 
13Ngă bĕ khul gai-čơkŭng hip anŭn hăng kơyâo akasi laih anŭn lo ̱m bĕ gơñu hăng mah. 
14Črŏ̱ bĕ khul gai-čơkŭng anŭn amăng khul kong re̱ng-gah hip anŭn kiăng kơ čơkŭng. 
15Brơi bĕ khul gai-čơkŭng anai dŏ nanao ƀơi khul kong hip; ƀu dưi mă-pơđuaĭ hĭ gơñu 
ôh. 16Giŏng anŭn, pioh mŭt bĕ gơnam Gơ̆ng-Jơlan, jing gơnam Kâo či brơi kơ ih.  

17Pơkra bĕ sa boh kơnŏp jing anih pap-brơi hăng mah-phŭn, rơyo ̱ng ñu jing dua haih 
sămkrah laih anŭn tơda ñu jing sa haih sămkrah.e 18Laih anŭn ngă bĕ dua boh rup čêrub 
hăng mah arăng čruih-tia ƀơi rơnuč dua gah kơnŏp anŭn. 19Pioh bĕ sa čêrub ƀơi akŏ 
gah anai laih anŭn sa ƀơi akŏ gah adih; pơkra bĕ kơ čêrub đo̱m hĭ hăng kơnŏp hip ƀơi 
dua gah akŏ kơnŏp. 20Khul čêrub či hơmâo khul čăng gơñu bla ̱ng anăp nao kơ tơdruă 
laih anŭn lăng trŭn pơ kơnŏp. 21Pioh bĕ kơnŏp anŭn gah ngŏ kơ hip laih anŭn pioh bĕ 

amăng hip anŭn gơnam Gơ̆ng-Jơlan, jing gơnam Kâo či brơi kơ ih. 22Pơ-anŭn, gah ngŏ 
kơ kơnŏp anŭn kơplăh-wăh dua čêrub jing gah ngŏ kơ hip tơlơi Gơ̆ng-Jơlan anŭn yơh, 
Kâo či bưp ih laih anŭn brơi kơ ih abih-bang tơlơi juăt Kâo kơ ƀing Israel.  

Kơnưl-kơƀa̱ng Kơ añ-Tơpŭng Pơyơr Kơ Ơi Adai  

(Tơlơi Tơbiă 37:10-16)  
23“Pơkra bĕ sa boh kơƀa ̱ng hăng kơyâo akasi, rơyo ̱ng ñu dua haih, tơda ñu sa haih 

laih anŭn dơ̆ng ñu sa haih sămkrah. 24Lo̱m bĕ kơƀa ̱ng anŭn hăng mah-phŭn laih anŭn 
lo ̱m jum-dar jăh ñu ăt hăng mah mơ̆n. 25Laih anŭn ăt ngă mơ̆n jum-dar ñu sa boh jăh-
bah, tơda ñu sa păh-tơngan laih anŭn lo̱m bĕ ƀơi jăh anŭn hăng mah. 26Pơkra bĕ pă̱ boh 
kong hăng mah kơ kơƀa ̱ng anŭn hăng pơkle̱p gơñu ƀơi pă̱ anih ƀơi tơkai kơƀa̱ng anŭn. 
27Khul kong anŭn khŏm jĕ ƀơi jăh anŭn kiăng kơ djă-grơ̆ng khul gai-čơkŭng kiăng 
čơkŭng kơƀa ̱ng. 28Pơkra bĕ gai-čơkŭng hăng kơyâo akasi, lo ̱m bĕ gai anŭn hăng mah 
laih anŭn čơkŭng bĕ kơƀa ̱ng hrŏm hăng khul gai-čơkŭng anai. 29Laih anŭn ăt pơkra bĕ 
khul ja ̱m, kơčŏk, ge̱t, laih anŭn khul mŏng hăng mah-phŭn kiăng kơ yua amăng tơlơi 
pơyơr ia boh-kơƀâo. 30Pioh bĕ ƀañ rơgoh-hiam ƀơi kơƀa ̱ng anŭn ƀơi anăp Kâo nanao.f  

Tơkai-Kơđen Mah  

(Tơlơi Tơbiă 37:17-24)  
31“Pơkra bĕ sa tơkai-kơđen hăng mah-phŭn laih anŭn čruih hĭ ñu bĕ, jing tơkai laih 

anŭn drơi ñu anŭn; kơčŏk-bơnga ñu, khul čơnŭh laih anŭn bơnga ñu či jing hĭ sa drơi-
jan hăng kơđen anŭn yơh. 32Năm ƀĕ than či tơbiă rai mơ̆ng phŭn tơkai-kơđen, klâo than 
gah anai laih anŭn klâo than gah adih. 33Amăng năm than tơbiă rai mơ̆ng phŭn kơđen 
anŭn, rĭm than le̱ng kơ či hơmâo klâo boh kơčŏk hrup hăng boh luz, wơ̆t-hăng khul 
čơnŭh laih anŭn bơnga ñu mơ̆n. 34Laih anŭn ƀơi phŭn-kơđen hơmâo pă̱ boh kơčŏk hrup 
hăng bơnga luz wơ̆t-hăng čơnŭh laih anŭn bơnga mơ̆n. 35Sa čơnŭh či dŏ gah yŭ kơ pe̱r 
tal sa amăng khul than tơbiă rai mơ̆ng phŭn-kơđen anŭn, čơnŭh tal dua dŏ gah yŭ kơ 
pe̱r tal dua, laih anŭn čơnŭh tal klâo dŏ gah yŭ kơ pe̱r tal klâo; abih-bang jing năm than. 
36Khul čơnŭh laih anŭn khul than, abih-bang či jing sa drơi hăng tơkai-kơđen čruih 
hăng mah-phŭn anŭn yơh.  

37“Giŏng anŭn, ngă bĕ tơjuh boh apui-kơđen laih anŭn dap gơñu đĭ ƀơi tơkai-kơđen 
anŭn, tui anŭn gơñu či pơčrang gah anăp kơ tơkai-kơđen yơh. 38Gai ke̱p-apui laih anŭn 
ja ̱m kơ hơbâo-apui ăt khŏm ngă hăng mah-phŭn mơ̆n. 39Mă bĕ sa talang mah-phŭn 

kiăng kơ pơkra rai tơkai-kơđen laih anŭn abih-bang gơnam yua anai mơ̆n. 40Lăng hăng 
pơkra bĕ gơñu kar hăng hrôp Kâo hơmâo pơrơđah laih kơ ih ƀơi čư̆.g  

26  

Sang Yang Yahweh Hăng Khăn  

(Tơlơi Tơbiă 36:8-38)  
1“Pơkra bĕ sa boh sang yang hăng khăn ngă hăng pluh blah khăn-păng; khăn-păng 

anai ngă hăng bơnăl blâo-ƀlĭ laih anŭn mơrai mik, mơrai mơla ̱ng laih anŭn mơrai 
mriah-huč, wơ̆t-hăng rup čêrub sĭt-jă̱ ƀơi bơnăl anŭn mơ̆ng pô rơgơi-sĭt mơ̆n. 2Abih-
bang khăn-păng anŭn khŏm pơdơ̆, duapluh-sapăn haih rơyo ̱ng ñu laih anŭn pă̱ haih 
tơda ñu. 3Pơtôp rơma blah khăn-păng hrŏm-hơbĭt, laih anŭn ăt ngă hrup hăng anŭn 
mơ̆n kơ rơma blah khăn-păng adih. 4Pơkra bĕ khul kwăl-wĭl mơrai mik ƀơi kơtuai jăh 
khăn-păng hơnăl-tuč amăng anih pơtôp tal sa, laih anŭn ăt ngă hrup hăng anŭn mơ̆n ƀơi 
khăn-păng hơnăl-tuč amăng anih pơtôp tal dua. 5Ngă bĕ rơmapluh kwăl-wĭl hrup hăng 
anŭn ƀơi khăn-păng hơnăl-tuč amăng anih pơtôp, laih anŭn hơdôm kwăl-wĭl anŭn klă̱-
anăp hăng tơdruă yơh. 6Giŏng anŭn, pơkra bĕ rơmapluh gơnam goaĭ hăng mah laih 
anŭn kle̱p ƀơi khul kwăl-wĭl khăn-păng kiăng kơ pơkle̱p dua anih pơtôp jing hĭ sa sang 
yang.  

7“Ngă bĕ khul khăn-păng hăng blâo bơbe kiăng kơ go̱m hĭ sang yang hăng khăn anŭn; 
pluh-sa blah abih-bang. 8Abih-bang pluh-sa blah khăn-păng pơdơ̆-pơđơr, klâopluh haih 
rơyo ̱ng ñu laih anŭn pă̱ haih tơda ñu. 9Pơtôp bĕ rơma blah khăn-păng hrŏm-hơbĭt jing 
hĭ sa anih-pơtôp, laih anŭn năm blah khăn-păng adih jing hĭ sa anih-pơtôp dơ̆ng. Čơkŭt 
bĕ khăn-păng tal năm jing hĭ dua tal gah anăp kơ sang khăn. 10Pơkra bĕ rơmapluh kwăl-
wĭl kơtuai jăh khăn-păng hơnăl-tuč amăng sa anih-pơtôp, laih anŭn ăt ngă hrup hăng 
anŭn mơ̆n kơ anih-pơtôp tal dua. 11Giŏng anŭn, pơkra bĕ rơmapluh gơnam goaĭ hăng 
ko ̱ng laih anŭn pioh gơñu amăng khul kwăl-wĭl kiăng kơ pơkle̱p gơñu jing hĭ sa boh 
sang khăn. 12Bơ kơ khăn-păng rơbeh sămkrah anŭn, lui brơi kơ ñu pơkuh trŭn gah rŏng 
sang khăn anŭn. 13Khul khăn-păng rơbeh jing sa haih rơyo ̱ng ñu ƀơi dua gah akiăng 
sang khăn či go ̱m hĭ re̱ng-gah sang khăn anŭn yơh. 14Pơkra bĕ dua blah khăn-go ̱m, sa 
blah jing mơ̆ng klĭ triu-tơno añrŭ mriah, sa blah adih jing mơ̆ng klĭ akan prŏng.  

15“Pơkra bĕ khul hơnăl-pơnăng kơ sang khăn mơ̆ng kơyâo akasi. 16Rĭm hơnăl hơmâo 
pluh haih rơyo ̱ng ñu laih anŭn sa haih sămkrah tơda ñu, 17hăng dua boh kơnŭh li ̱r hrŏm 
hăng tơdruă. Ngă bĕ abih-bang hơnăl-pơnăng hrup hăng anai. 18Pơkra bĕ duapluh boh 

hơnăl kơ gah thu ̱ng sang yang hăng khăn, 19laih anŭn pơkra bĕ pă̱pluh boh jơ̆ng hăng 
amrăk gah yŭ kơ gơñu, dua boh jơ̆ng kơ rĭm hơnăl, sa boh jơ̆ng gah yŭ kơ rĭm kơnŭh. 
20Ăt pơkra mơ̆n kơ anih gah dư̱r sang khăn duapluh boh hơnăl-pơnăng, 21laih anŭn 
pă̱pluh boh jơ̆ng hăng amrăk, dua gah yŭ rĭm hơnăl. 22Pơkra bĕ năm boh hơnăl kơ gah 
anih hơnăl-tuč gah yŭ̱ kơ sang khăn, 23laih anŭn ăt pơkra mơ̆n dua boh hơnăl-pơnăng 
kơ hơdôm anih suĕk gah hơnăl-tuč. 24Dua anih suĕk anai khŏm pơtôp hrŏm čơdơ̆ng 
mơ̆ng atur hlŏng truh pơ ngŏ jŭng yơh. Dua hơnăl-pơnăng anai kơ dua anih suĕk anai 
khŏm ngă tui-hăng hơdră anai yơh. 25Tui anŭn, či hơmâo sapăn hơnăl-pơnăng laih anŭn 
pluh-năm jơ̆ng hăng amrăk, laih anŭn ăt hơmâo mơ̆n dua boh jơ̆ng gah yŭ kơ rĭm 
hơnăl.  

26“Ăt pơkra mơ̆n khul kơyâo-pơgăn mơ̆ng kơyâo akasi tui anai: Rơma ƀĕ kơ khul 
hơnăl ƀơi sa akiăng sang khăn, 27rơma ƀĕ kơ khul hơnăl ƀơi akiăng gah adih, laih anŭn 
rơma kơ khul hơnăl-pơnăng gah yŭ̱, ƀơi anih hơnăl-tuč kơ sang khăn. 28Kơyâo-pơgăn 
tŏng-krah tơbiă rai mơ̆ng hơnăl-tuč gah anai truh kơ hơnăl-tuč gah adih ƀơi tŏng-krah 
khul hơnăl-pơnăng. 29Klôp bĕ khul hơnăl-pơnăng anŭn hăng mah laih anŭn ngă bĕ 
rơbưn-wĭl hăng mah kiăng kơ djă-kơ̆ng khul kơyâo-pơgăn anŭn. Ăt klôp bĕ khul 
kơyâo-pơgăn anŭn hăng mah.  

30“Pơdơ̆ng đĭ bĕ sang khăn tui-hăng hơdră hơmâo brơi laih kơ ih ƀơi čư̆ anŭn.  
31“Pơkra bĕ sa khăn-păng hăng ia mik, mla̱ng laih anŭn hăng ia mriah-huč, bơnăl 

blâo-ƀlĭ, hăng rup čêrub sĭt-jă̱ ƀơi anŭn mơ̆ng sa čô rơgơi-sĭt. 32Yol bĕ ñu hăng hơdôm 
gơnam goaĭ mah ƀơi pă̱ ƀĕ tơmĕh kơyâo akasi lo ̱m hăng mah laih anŭn pioh dŏ-dơ̆ng 
ƀơi pă̱ jơ̆ng hăng mah. 33Yol bĕ khăn anŭn mơ̆ng khul goaĭ laih anŭn pioh bĕ hip Gơ̆ng-
Jơlan anŭn gah rŏng kơ khăn-păng anŭn. Khăn-păng anai či pơkăh-pơpha anih Rơgoh-
Hiam hăng anih Rơgoh-Hiam Hloh.h 34Pioh bĕ kơnŏp tơlơi pap-brơi gah ngŏ kơ hip 
Gơ̆ng-Jơlan amăng anih Rơgoh-Hiam Hloh anŭn. 35Pioh bĕ kơƀa ̱ng gah rơngiao kơ 
khăn-păng anŭn ƀơi gah dư̱r kơ sang khăn, laih anŭn pioh tơkai-kơđen ƀơi anih gah 
thu ̱ng.  

36“Ngă bĕ sa khăn-păng hăng ia mik, mơla ̱ng laih anŭn hăng ia mriah-huč laih anŭn 
bơnăl blâo-ƀlĭ mơ̆ng bruă sĭt-să mơ̆n kơ bah-amăng mŭt nao pơ sang khăn. 37Pơkra bĕ 
hơdôm gơnam goaĭ hăng mah kơ khăn-păng anai laih anŭn rơma ƀĕ tơmĕh hăng kơyâo 
akasi lo ̱m hăng mah mơ̆n. Laih anŭn pơkra brơi rơma boh jơ̆ng hăng ko ̱ng kơ gơñu.  

27  

Kơnưl Ngă Yang  

(Tơlơi Tơbiă 38:1-7)  
1“Pơdơ̆ng đĭ bĕ sa boh kơnưl ngă yang hăng kơyâo akasi, dơ̆ng ñu jing klâo haih; ñu 

jing kar hăng sa hip mơlă̱, rơyo ̱ng ñu rơma haih laih anŭn tơda ñu rơma haih. 2Pơkra 
bĕ sa ƀĕ tơki kơ rĭm akiăng-asuĕk kơnưl anŭn, tui anŭn khul tơki hăng kơnưl anŭn jing 
hĭ hrŏm sa drơi-jan yơh, laih anŭn ăt lo̱m bĕ kơnưl anŭn hăng ko ̱ng. 3Pơkra bĕ abih-
bang gơnam yua hăng ko ̱ng; anŭn jing khul gŏ kơ hơbâo-apui, khul ƀơñ-kuaĭ,i khul 
mŏng, khul ƀuông-rưng laih anŭn khul gŏ apui. 4Pơkra bĕ sa blah driah-rưng hăng ko ̱ng 
kơ kơnưl laih anŭn ngă bĕ pă̱ boh kong hăng ko ̱ng ƀơi pă̱ akiăng-asuĕk kơ driah anŭn. 
5Pioh bĕ ñu ƀơi tăl-dưh, tui anŭn ñu dưi la ̱ng đĭ mơ̆ng tơkai truh kơ sămkrah dơ̆ng đĭ 
nao pơ kơnưl. 6Pơkra bĕ khul gai-čơkŭng kơnưl hăng kơyâo akasi laih anŭn lo ̱m hĭ 
kơyâo anŭn hăng ko ̱ng. 7Khul gai-čơkŭng anai khŏm pioh mŭt amăng khul kong, tui 
anŭn gơñu či dŏ ƀơi dua akiăng kơnưl yơh tơdah arăng čơkŭng ñu. 8Ngă bĕ kơnưl 
anŭn hăng khul kơyâo-hơnăl laih anŭn hông-hang gah-lăm, tui-hăng hơdră Kâo hơmâo 
kơčrâo laih kơ ih ƀơi čư̆.  

Wăl-Tơdron Sang Yang Hăng Khăn  

(Tơlơi Tơbiă 38:9-20)  
9“Pơkra bĕ sa wăl-tơdron sang khăn. Rơyo ̱ng gah thu ̱ng ñu sa-rơtuh haih laih anŭn 

pơkra bĕ anih anŭn hăng khul khăn-păng ngă hăng bơnăl blâo-ƀlĭ, 10hăng duapluh ƀĕ 
tơmĕh laih anŭn duapluh boh jơ̆ng ko ̱ng, laih anŭn ăt hăng hơdôm gơnam goaĭ wơ̆t-
hăng hrĕ-akă ngă hăng mah mơ̆n ƀơi khul tơmĕh anŭn. 11Gah dư̱r rơyo ̱ng ñu či hơmâo 
sa-rơtuh haih laih anŭn ăt hơmâo khul khăn-păng mơ̆n, wơ̆t-hăng duapluh ƀĕ tơmĕh 
hăng duapluh boh jơ̆ng ko ̱ng, laih anŭn ăt hơmâo mơ̆n hơdôm gơnam goaĭ laih anŭn 
khul hrĕ-akă mah ƀơi khul tơmĕh anŭn.  

12“Tơda wăl-tơdron gah yŭ̱ jing rơmapluh haih laih anŭn ăt hơmâo khul khăn-păng 
mơ̆n, laih anŭn hơmâo pluh ƀĕ tơmĕh ƀơi pluh boh jơ̆ng ko ̱ng. 13ơi gah ngŏ̱ anăp kơ 
yang-hrơi ƀlĕ, wăl-tơdron ăt či hơmâo rơmapluh haih tơda ñu. 14Khul khăn-păng glông 
rơmapluh haih či dŏ ƀơi sa bơnăh kơ jơlan mŭt, klâo ƀĕ tơmĕh hăng klâo boh jơ̆ng; 
15khul khăn-păng glông pluh-rơma haih či dŏ ƀơi sa bơnăh gah adih hơmâo klâo ƀĕ 
tơmĕh hăng klâo boh jơ̆ng mơ̆n.  

16“ơi bah-amăng mŭt nao kơ wăl-tơdron, pioh bĕ pơ anŭn sa khăn-păng glông 
duapluh haih hăng ia mik, mơla ̱ng laih anŭn ia mriah-huč wơ̆t-hăng bơnăl blâo-ƀlĭ 

hơmâo bruă sĭt-jă̱ ƀơi khăn anŭn mơ̆ng pô rơgơi-sĭt mơ̆n, ăt hơmâo pă̱ ƀĕ tơmĕh amăng 
pă̱ boh jơ̆ng mơ̆n. 17Abih-bang khul tơmĕh jum-dar wăl-tơdron khŏm hơmâo hơdôm 
gơnam goaĭ laih anŭn hrĕ akă hăng amrăk laih anŭn hăng khul jơ̆ng ko ̱ng. 18Wăl-tơdron 
anai khŏm truh kơ sa-rơtuh haih rơyo ̱ng ñu laih anŭn rơmapluh haih tơda ñu, wơ̆t-hăng 
khul khăn-păng ngă hăng bơnăl blâo-ƀlĭ glông rơma haih laih anŭn hăng khul jơ̆ng 
ko ̱ng mơ̆n. 19Abih-bang gơnam yua amăng Sang Yang hăng khăn laih anŭn abih-bang 
khul gai-črŏ̱ kơ Sang Yang hăng khăn, kơ wăl-tơdron, khŏm pơkra rai hăng ko ̱ng yơh.  

Tơlơi Răk-Wai Apui-Kơđen  

(Tơlơi-Bruă Lêwi 24:1-4)  
20“Pơđar bĕ ƀing Israel ba rai kơ ih ia-jâo ôliwơ jơngeh kơ apui-kơđen, tui anŭn apui-

kơđen anŭn dưi jă̱ nanao yơh. 21Amăng anih Sang Khăn pơjơnum, gah rơngiao kơ 
khăn-păng anŭn jing ƀơi gah anăp kơ Hip Tơlơi Pơgop, A ̱rôn laih anŭn ƀing ană đah-
rơkơi ñu khŏm răk brơi apui-kơđen anŭn dưi jă̱ nanao ƀơi anăp Yahweh mơ̆ng klăm 
truh mơguah. Anai jing sa tơlơi phiăn hlŏng-lar tŏng-krah ƀing Israel kơ lu tal rơnŭk 
pơanăp yơh.  

28  

Khul Ao Kơ ing Khua Ngă Yang  

(Tơlơi Tơbiă 39:1-7)  
1“Iâu rai bĕ ayŏng ih A̱rôn laih anŭn ƀing ană đah-rơkơi ñu, Nadab, Abihu, Eleazar 

laih anŭn Ithamar. Ruăh bĕ ƀing gơñu pioh hơjăn mơ̆ng ƀing Israel, tui anŭn ƀing gơñu 
dưi mă-bruă kơ Kâo jing ƀing khua ngă yang. 2Pơkra bĕ khul ao rơgoh-hiam kơ ayŏng 
ih A̱rôn kiăng brơi kơ gơ̆ kơnuih-yom laih anŭn pơpŭ. 3Iâu bĕ abih-bang ƀing mă-bruă 
rơgơi jing ƀing Kâo hơmâo brơi laih kơ tơlơi thâo-pơmĭn, tui anŭn ƀing gơñu či pơkra 
brơi khul ao kơ A̱rôn kiăng kơ pơyơr-pơkô ̆ ñu, tui anŭn ñu dưi mă-bruă kơ Kâo jing sa 
čô khua ngă yang. 4Anai yơh jing khul ao ƀing gơñu či pơkra: Sa blah ao tơda, sa blah 
ao êphôd, sa blah ao phyung, sa blah ao-rơpi ̱h gah lăm, sa boh muk laih anŭn sa hrĕ 
drăng-kơiăng. ing gơñu či pơkra khul ao rơgoh-hiam anŭn kơ ayŏng ih A ̱rôn laih 
anŭn kơ ƀing ană đah-rơkơi ñu, tui anŭn ƀing gơñu dưi mă-bruă kơ Kâo jing ƀing khua 
ngă yang. 5Brơi bĕ ƀing gơñu yua mă mơrai mah, mơrai ia mik, ia mơla ̱ng laih anŭn 
mơrai mriah-huč wơ̆t-hăng bơnăl blâo-ƀlĭ mơ̆n.  

Ao Êphot  
6“Pơkra bĕ sa blah ao êphôd hăng mơrai mah, mơrai ia mik, mơrai ia mơla ̱ng, mơrai 

mriah-huč laih anŭn hăng mơrai blâo-ƀlĭ wơ̆t-hăng bruă sĭt-jă̱ mơ̆ng pô rơgơi-sĭt mơ̆n. 
7Ao êphôd či hơmâo dua blah bơnăl go ̱m bra pơtôp hăng dua tơhnăl gơñu, tui anŭn 
gơñu dưi đo̱m yơh. 8Drăng-kơiăng mơñam ăt či khŏm pơkra hrup hăng anŭn mơ̆n, jing 
sa boh hăng ao êphôd ngă hăng mơrai mah, mơrai mik, mơla ̱ng laih anŭn hăng mơrai 
blâo-ƀlĭ.  

9“Mă bĕ dua boh-pơtâo ônik laih anŭn treh ƀơi anŭn khul anăn ƀing ană đah-rơkơi 
Israel, 10tŏ-tơroai tui-hăng hrơi tơkeng kơ ƀing gơñu; năm boh anăn ƀơi sa boh-pơtâo 
anai laih anŭn năm boh anăn ƀơi sa boh-pơtâo adih. 11Treh bĕ khul anăn ƀing ană đah-
rơkơi Israel ƀơi dua boh-pơtâo tui-hăng pô treh boh-pơtâo yom juăt treh sa gru-kơđŏm. 
Giŏng anŭn, črŏ̱ khul boh-pơtâo anŭn amăng khul grŏ̱ hăng mah, 12laih anŭn pơtôp 
gơñu ƀơi dua bra ao êphôd jing khul boh-pơtâo djă-hơdơr kơ ƀing ană đah-rơkơi 
Israel. A ̱rôn či băk khul anăn anŭn ƀơi dua gah bra ñu jing sa tơlơi djă-hơdơr ƀơi anăp 
Yahweh yơh. 13Pơkra bĕ khul grŏ̱ anŭn hăng mah, 14laih anŭn dua hrĕ čuăk anet hăng 
mah-phŭn, hrup hăng sa hrĕ-kuĭ laih anŭn pơtôp gơñu ƀơi khul grŏ̱ anŭn.  

Ao tơda  

(Tơlơi Tơbiă 39:8-21)  
15“Pơkra bĕ sa blah ao gah tơda kơ Khua Ngă Yang Prŏng kiăng kơ yua amăng tơlơi 

hơduah tơlơi Ơi Adai kiăng. Pơkra bĕ ñu hrup hăng ao êphôd tui anai: Pơkra hăng 
mơrai mah, mơrai mik, mơrai mơla ̱ng laih anŭn mơrai mriah-huč, hăng mơrai blâo-ƀlĭ 
laih anŭn hăng bruă thâo-mơñam mơ̆n. 16Ñu jing mơlă̱, sămkrah haih rơyo ̱ng ñu laih 
anŭn sămkrah haih jing tơda ñu, laih anŭn lŏp hĭ ñu jing dua tal. 17Črŏ̱ bĕ pă̱ tơroaij 
boh-pơtâo yom ƀơi ao tơda anai. ơi tơroai tal sa či hơmâo sa sar sardôn, sa sar tôpas 
laih anŭn sa sar emerôt; 18ƀơi tơroai tal dua jing sa sar emeral, sa sar saphir laih anŭn sa 
sar diamôn; 19ƀơi tơroai tal klâo hơmâo sa sar jasin, sa sar agat laih anŭn sa sar amêtis; 
20ƀơi tơroai tal pă̱ hơmâo sa sar bêril, sa sar ônik laih anŭn sa sar jasper. Črŏ̱ bĕ gơñu 
amăng khul grŏ̱ mah. 21Či hơmâo pluh-dua boh-pơtâo, sa boh-pơtâo kơ rĭm boh anăn 
amăng pluh-dua kơnung-djuai Israel yơh.  

22“Pơkra bĕ khul hrĕ añŭ hăng mah hrup hăng hrĕ-kuĭ kơ ao tơda. 23Pơkra bĕ dua boh 
kong mah kơ ao anŭn pơkle̱p hĭ gơñu ƀơi akiăng-asuĕk ao tơda. 24Akă bĕ dua hrĕ añŭ 
mah anŭn amăng khul kong ƀơi hơdôm akiăng-asuĕk ao tơda anŭn, 25laih anŭn akă bĕ 
rơnuč khul hrĕ čuăk anŭn ƀơi dua boh grŏ̱, pơtôp bĕ gơñu ƀơi bra ao êphôd gah anăp. 
26Pơkra bĕ dua boh kong mah laih anŭn pơtôp gơñu ƀơi dua akiăng-asuĕk gah-lăm 

tơhnăl ao tơda jĕ kơ ao êphôd. 27Pơkra bĕ dua boh kong mah dơ̆ng hăng pơtôp gơñu 
gah yŭ kơ bra ao êphôd ƀơi gah anăp, jĕ kơ tơhnăl-sĭt gah ngŏ kơ drăng-kơiăng ao 
êphôd. 28Khul kong ao tơda či akă hăng khul kong ao êphôd hăng sa hrĕ hơdrăng ia 
mik, pơto ̱ ñu hăng drăng-kơiăng, tui anŭn ao tơda ƀu či tơglŏh đuaĭ hĭ mơ̆ng ao êphôd 
ôh.  

29“Tơdang A ̱rôn mŭt nao amăng anih rơgoh-hiam, ñu či băk khul anăn ƀing ană đah-
rơkơi Israel gah ngŏ kơ hơtai-boh ñu ƀơi ao tơda kiăng kơ djă-hơdơr ƀơi anăp Yahweh 
nanao yơh. 30Laih anŭn ăt pioh mŭt mơ̆n Urim laih anŭn Thummim amăng ao tơda 
anŭn, tui anŭn gơñu dưi dŏ gah ngŏ kơ pran-jua A ̱rôn tơdang ñu mŭt nao ƀơi anăp 
Yahweh. Tui anŭn yơh, A ̱rôn či băk nanao ao tơda anai gah ngŏ kơ pran-jua ñu ƀơi 
anăp Yahweh kiăng kơ hơduah-tơña brơi kơ ƀing Israel tơlơi Kâo kiăng.k  

Khul Ao Pơkŏn Dơ̆ng Kơ ing Khua Ngă Yang  

(Tơlơi Tơbiă 39:22-31)  
31“Pơkra bĕ sa blah ao-phyung gah lăm ao êphôd hăng bơnăl ia mik, 32laih anŭn pơkra 

bĕ sa boh amăng kiăng pơmŭt akŏ ƀơi tŏng-krah ao anŭn. Či hơmâo tơkuai ao jum-dar 
amăng anai, tui anŭn ñu ƀu či tơĭ hĭ ôh. 33Pơkra bĕ hơdôm boh pumƀre hăng ia mik, 
mơla ̱ng laih anŭn mriah-huč jum-dar jăh ao, wơ̆t-hăng khul sar răng-răi mah hăng gơñu 
mơ̆n. 34Khul răng-răi mah laih anŭn hơdôm boh pumƀre či pioh pơkơmlăh nao-rai jum-
dar jăh ao-phyung anŭn. 35A ̱rôn či băk ao anai tơdang ñu mă-bruă khua ngă yang. 
Arăng či hơmư̆ dơnai răng-răi mah tơdang ñu mŭt nao amăng Anih Rơgoh-Hiam ƀơi 
anăp Yahweh laih anŭn tơdang ñu tơbiă, tui anŭn ñu ƀu či djai ôh.  

36“Pơkra bĕ sa boh plăk hăng mah-phŭn laih anŭn treh-čih ƀơi anŭn hrup hăng gru-
kơđŏm anai: Rơgoh-Hiam Yơh Kơ Yahweh. 37Pơtôp bĕ sa hrĕ-drăng mik ƀơi ñu kiăng 
kơ akă ñu ƀơi gah anăp kơ muk. 38Ñu či dŏ ƀơi athơi A ̱rôn yơh laih anŭn A ̱rôn či glăm 
ba tơlơi soh amăng hơdôm gơnam-pơyơr rơgoh ƀing Israel hơmâo pơrơgoh laih, jing 
amăng abih-bang gơnam-pơyơr ƀing gơñu pơyơr yơh. Ñu či dŏ ƀơi athơi A ̱rôn nanao 
tui anŭn hơdôm gơnam-pơyơr či jing djơ̆-lăp kơ Yahweh yơh.  

39“Mơñam bĕ ao kơpa ̱l hăng mơrai blâo-ƀlĭ laih anŭn ngă bĕ muk hăng bơnăl blâo-ƀlĭ 
mơ̆n. Laih anŭn ăt pơkra mơ̆n sa drăng-kơiăng sĭt mơ̆ng pô rơgơi-sĭt. 40Pơkra bĕ khul 
ao kơpa ̱l, khul drăng-kơiăng laih anŭn khul hrĕ akă-akŏ kơ ƀing ană đah-rơkơi A ̱rôn 
kiăng brơi kơ ƀing gơñu tơlơi pơpŭ-pơyom. 41Laih kơ ih buh khul ao anŭn kơ ayŏng ih 
A ̱rôn laih anŭn kơ ƀing ană đah-rơkơi ñu, trôč bĕ ia-jâo laih anŭn iâu-laĭ pơkô ̆ brơi kơ 

                                                 
k28:30 Tơlơi Yap 27:21; Tơlơi Juăt 33:8; Ezra 2:63; Nehemyah 7:65.  

ƀing gơñu. Pơrơgoh hĭ ƀing gơñu bĕ tui anŭn ƀing gơñu dưi mă-bruă kơ Kâo jing ƀing 
khua ngă yang yơh.  

42“Pơkra bĕ khul sum-be̱r kiăng kơ go̱m hĭ drơi-jan, čơdơ̆ng mơ̆ng kơiăng truh pơ 
pha-tơkai. 43A ̱rôn laih anŭn ƀing ană đah-rơkơi ñu khŏm buh tơdang ƀing gơñu mŭt nao 
amăng Sang Khăn pơjơnum ƀôdah rai jĕ kơnưl ngă yang kiăng kơ ngă bruă amăng 
Anih Rơgoh-Hiam, tui anŭn gơñu ƀu djai hĭ ôh yuakơ pơrơđah hĭ gơñu pô. Anŭn yơh 
jing sa tơlơi phiăn hlŏng-lar kơ A̱rôn laih anŭn kơ ƀing kơnung-djuai ñu.  

29  

Tơlơi Pơrơgoh Hĭ ing Khua Ngă Yang  

(Tơlơi-Bruă Lêwi 8:1-36)  
1“Anai jing tơlơi ih či ngă kiăng kơ pơrơgoh hĭ ƀing gơñu, tui anŭn ƀing gơñu dưi 

mă-bruă kơ Kâo jing ƀing khua ngă yang yơh: Mă bĕ sa drơi rơmô-tơno dăm hăng dua 
drơi triu-tơno hiam. 2Laih anŭn mơ̆ng tơpŭng pơdai-kơtor ƀu hơmâo tơpơi ôh, pơkra 
bĕ ƀañ-tơpŭng, ƀañ lŭk hăng ia-rơmuă laih anŭn ƀañ-rơpi ̱h pik hăng ia-rơmuă. 3Pioh bĕ 
hơdôm gơnam anŭn amăng bai laih anŭn pơyơr bĕ kơ Kâo tơdang ih pơyơr rơmô-tơno 
hăng dua drơi triu-tơno anŭn.  

4“Ba rai bĕ A ̱rôn hăng ƀing ană đah-rơkơi ñu ƀơi bah-amăng kiăng mŭt nao pơ Sang 
Khăn pơjơnum laih anŭn mơnơi hĭ ƀing gơñu hăng ia. 5Mă bĕ khul ao laih anŭn hơô 
ƀơi A̱rôn ao kơpa ̱l, ao gah-lăm kơ ao êphôd, ao êphôd laih anŭn ao tơda. Hroă bĕ ƀơi 
ñu hăng drăng-kơiăng mơ̆ng pô rơgơi-sĭt. 6Troă brơi bĕ muk ƀơi akŏ ñu laih anŭn 
pơtôp bĕ ƀơi muk anŭn sa tơlơi pơyơr gru rơgoh-hiam hơmâo treh laih tui anai, 
‘Rơgoh-Hiam Yơh Kơ Yahweh.’ 7Giŏng anŭn, mă bĕ ia-jâo laih anŭn trôč ƀơi akŏ ñu. 
8Ba rai bĕ ƀing ană đah-rơkơi ñu laih anŭn hơô brơi kơ ƀing gơñu khul ao kơpa ̱l, 9laih 
anŭn akă brơi bĕ hrĕ-drăng akŏ ƀơi ƀing gơñu. Giŏng anŭn, akă bĕ khul drăng-kơiăng 
ƀơi A̱rôn laih anŭn ƀơi ƀing ană đah-rơkơi ñu. ing gơñu laih anŭn kơnung-djuai gơñu 
či mă-bruă kơ Kâo jing ƀing khua ngă yang hlŏng-lar yơh.  

10“Ba rai bĕ rơmô-tơno ƀơi anăp Sang Khăn pơjơnum, laih anŭn A ̱rôn hăng ƀing ană 
đah-rơkơi ñu či ăh tơngan gơñu ƀơi akŏ rơmô anŭn. 11Pơdjai hĭ bĕ rơmô anŭn ƀơi anăp 
Yahweh ƀơi jơlan mŭt nao pơ Sang Khăn pơjơnum. 12Mă bĕ ƀiă drah rơmô anŭn hăng 
pik ñu ƀơi khul tơki kơnưl ngă yang hăng čơđe̱ng-tơngan ih, laih anŭn tuh tơbiă hĭ abih 
drah dŏ glaĭ anŭn ƀơi atur kơnưl. 13Giŏng anŭn, mă bĕ abih-bang rơmuă go̱m jum-dar 
črăn-čơđeh gah-lăm, go ̱m proaĭ-hơtai laih anŭn ƀơi dua boh-ƀleh hơmâo rơmuă ƀơi 
gơñu, laih anŭn čuh gơñu ƀơi kơnưl ngă yang. 14Samơ̆ čuh bĕ čơđeh-asar rơmô anŭn, 

klĭ ñu laih anŭn eh ñu gah rơngiao kơ guai anih jưh; anŭn jing gơnam-pơyơr tơlơi soh-
djơ̆ yơh.  

15“Mă bĕ sa drơi triu-tơno, laih anŭn A ̱rôn hăng ƀing ană đah-rơkơi ñu či ăh tơngan 
gơñu ƀơi akŏ hlô anŭn. 16Pơdjai hĭ bĕ triu anŭn laih anŭn mă drah añăh ƀơi djŏp bơnăh 
kơnưl ngă yang anŭn. 17Khăt bĕ triu anŭn jing hĭ lu črăn laih anŭn rao hĭ hơdôm čơđeh 
gah-lăm triu wơ̆t-hăng khul tơkai ñu mơ̆n, pioh bĕ hơdôm čơđeh anŭn hrŏm hăng akŏ 
ñu laih anŭn hăng hơdôm čơđeh pơkŏn dơ̆ng. 18Giŏng anŭn, čuh bĕ abih-bang triu ƀơi 
kơnưl. Anŭn yơh jing gơnam-pơyơr čuh kơ Yahweh, jing mơnâo ƀâo-mơngưi pơyơr đĭ 
kơ Yahweh.l  

19“Mă bĕ sa drơi triu-tơno pơkŏn dơ̆ng, laih anŭn A ̱rôn hăng ƀing ană đah-rơkơi ñu či 
ăh tơngan gơñu ƀơi akŏ triu anŭn. 20Pơdjai hĭ bĕ triu anŭn, mă ƀiă drah ñu pik ƀơi 
čơma ̱ng-tơngia gah hơnuă A̱rôn laih anŭn ƀơi ƀing ană đah-rơkơi ñu mơ̆n, ƀơi čơđe̱ng-
ania tơngan gah hơnuă gơñu, laih anŭn ƀơi čơđe̱ng-ania tơkai gah hơnuă gơñu mơ̆n. 
Giŏng anŭn, añăh bĕ drah anŭn ƀơi jum-dar bơnăh kơnưl ngă yang. 21Laih anŭn mă bĕ 
ƀiă drah ƀơi kơnưl-kơƀa̱ng anŭn laih anŭn ƀiă ia-jâo pik hăng añăh ƀơi A ̱rôn, ƀơi khul 
ao ñu, ƀơi ƀing ană đah-rơkơi ñu hăng ƀơi khul ao gơñu mơ̆n. Tui anŭn, A̱rôn hăng 
ƀing ană đah-rơkơi ñu wơ̆t-hăng khul ao gơñu či jing hĭ rơgoh-hiam yơh.  

22“Mă bĕ rơmuă mơ̆ng triu-tơno anai, rơmuă aku, rơmuă go̱m jum-dar hơdôm čơđeh-
asar gah-lăm, rơmuă go ̱m ƀơi hơtai, rơmuă ƀơi dua boh ƀleh laih anŭn ƀơi pha-tơkai 
gah hơnuă. Anŭn jing hơdôm čơđeh añăm mơ̆ng triu-tơno pioh kơ tơlơi iâu-laĭ-pơkô ̆ 
yơh. 23Mơ̆ng bai ƀañ-tơpŭng ƀu pơkra hăng tơpơi, jing gơnam ƀơi anăp Yahweh, mă 
bĕ sa boh ƀañ-tơpŭng, sa boh ƀañ lŭk hăng ia-rơmuă laih anŭn sa boh ƀañ-rơpi ̱h. 24Pioh 
bĕ abih-bang gơnam anŭn ƀơi tơngan A ̱rôn wơ̆t-hăng ƀing ană đah-rơkơi ñu kiăng kơ 
yơr đĭ ƀơi anăp Yahweh jing sa gơnam-pơyơr pŭ-đĭ. 25Giŏng anŭn, mă bĕ khul ƀañ 
anŭn mơ̆ng tơngan ƀing gơ̆ laih anŭn čuh ƀơi kơnưl ngă yang hrŏm hăng gơnam-pơyơr 
čuh jing mơnâo ƀâo hiam kơ Yahweh, jing sa gơnam-pơyơr čuh kơ Yahweh yơh. 
26Laih kơ ih mă čơđeh gah tơda triu-tơno anai kơ tơlơi iâu-laĭ-pơkô ̆ kơ A ̱rôn, pŭ-đĭ bĕ 
ƀơi anăp Yahweh kar hăng sa gơnam-pơyơr pŭ-đĭ, laih anŭn čơđeh anai jing lŏm kơ ih 
yơh.  

27“Pơrơgoh bĕ hơdôm čơđeh lŏm kơ A̱rôn laih anŭn kơ ƀing ană đah-rơkơi ñu anŭn, 
jing hơdôm čơđeh tơda anŭn hơmâo pŭ-đĭ laih wơ̆t-hăng pha-tơkai hơmâo pơyơr laih 
mơ̆n. 28Anai či nanao jing sa tơlơi phiăn pơpha-brơi mơ̆ng ƀing Israel kơ A̱rôn laih 
anŭn kơ ƀing ană đah-rơkơi ñu yơh. Anŭn yơh jing gơnam-pơyơr ƀing Israel či brơi 

                                                 
l29:18 Ephesos 5:2; Philip 4:18.  

kơ Yahweh mơ̆ng hơdôm gơnam-pơyơr pơgop-lir gơñu.  
29“Khul ao rơgoh-hiam A ̱rôn či lŏm kơ ƀing kơnung-djuai ñu yơh, tui anŭn arăng dưi 

trôč ia-jâo hăng iâu-laĭ pơkô ̆ ƀing gơñu amăng khul ao anŭn. 30Ană ñu hlơi pô tŏ-tui ñu 
jing khua ngă yang prŏng hloh, ñu anŭn či rai pơ anih Sang Khăn pơjơnum kiăng kơ 
ngă bruă amăng Anih Rơgoh-Hiam laih anŭn či buh khul ao anŭn amăng tơjuh hrơi 
yơh.  

31“Mă bĕ triu-tơno kơ tơlơi iâu-laĭ-pơkô ̆ laih anŭn hơtŭk bĕ añăm anŭn amăng sa anih 
rơgoh-hiam. 32ơi bah-amăng mŭt nao pơ Sang Khăn pơjơnum, A ̱rôn laih anŭn ƀing 
ană đah-rơkơi ñu či ƀơ̆ng añăm triu anŭn hăng ƀañ-tơpŭng jing gơnam amăng bai. 
33ing gơñu či ƀơ̆ng hơdôm gơnam-pơyơr anŭn jing gơnam-pơyơr kơ tơlơi pap-brơi 
tơlơi soh hơmâo yua laih kơ tơlơi iâu-laĭ-pơkô ̆ laih anŭn kơ tơlơi pơrơgoh gơñu. 
Samơ̆ ƀu hơmâo hlơi pô pơkŏn ôh dưi ƀơ̆ng gơnam-pơyơr anŭn yuakơ gơnam anŭn 
jing rơgoh-hiam laih. 34Laih anŭn tơdah hơdôm añăm triu kơ tơlơi iâu-laĭ-pơkô ̆ ƀôdah 
ƀañ-tơpŭng anŭn ăt dŏ rơbeh truh mơguah, čuh hĭ gơñu bĕ. u dưi ƀơ̆ng dơ̆ng ôh 
gơnam rơbeh anŭn, yuakơ ñu jing gơnam rơgoh-hiam.  

35“Ngă bĕ kơ A̱rôn laih anŭn kơ ƀing ană đah-rơkơi ñu abih-bang tơlơi Kâo hơmâo 
pơđar laih kơ ih, amăng tơjuh hrơi kiăng kơ iâu-laĭ-pơkô ̆ brơi kơ ƀing gơñu. 36Čuh-
pơyơr bĕ sa drơi rơmô-tơno amăng rĭm hrơi kar hăng sa gơnam-pơyơr kơ tơlơi soh 
kiăng kơ pơkra tơlơi pap-brơi. Pơrơgoh hĭ bĕ kơnưl ngă yang anŭn hăng tơlơi pơkra 
tơlơi pap-brơi kơ ñu, laih anŭn trôč bĕ ia-jâo ƀơi ñu kiăng kơ pơrơgoh hĭ ñu. 37Amăng 
tơjuh hrơi pơkra bĕ tơlơi pap-brơi kơ kơnưl ngă yang laih anŭn pơrơgoh hĭ ñu. Tui 
anŭn, kơnưl anŭn či jing hĭ rơgoh-hiam biă-mă laih anŭn hơget tĕk-djơ̆ ñu či jing hĭ 
rơgoh-hiam yơh.  

Hơdôm Gơnam-Pơyơr Rĭm Hrơi  

(Tơlơi Yap 28:1-8)  
38“Anai jing tơlơi ih či pơyơr ƀơi kơnưl rĭm hrơi: Dua drơi ană triu prŏng sa thŭn. 

39Pơyơr bĕ sa drơi ƀơi mơguah laih anŭn sa drơi ƀơi klăm. 40Hrŏm-hăng ană triu tal sa 
pơyơr bĕ sa-črăn amăng-pluh êphah tơpŭng-ƀlĭ lŭk hăng sa-črăn-amăng-pă̱ hin ia boh-
kơƀâo jing sa gơnam-pơyơr mơñum. 41Laih anŭn pơyơr bĕ ană triu tal dua ƀơi hrơi 
klăm ăt hrup hăng tơlơi pơyơr tơpŭng laih anŭn ia boh-kơƀâo mơguah mơ̆n, jing 
mơnâo ƀâo hiam, sa gơnam-pơyơr čuh kơ Yahweh yơh.  

42“Kơ lu rơnŭk pơanăp, tơlơi pơyơr-čuh anai či jing sa tơlơi ngă nanao ƀơi bah-
amăng mŭt nao pơ Sang Khăn pơjơnum ƀơi anăp Yahweh. Pơ-anŭn yơh Kâo či bưp ih 
laih anŭn pơhiăp hăng ih; 43ăt pơ anŭn mơ̆n Kâo či bưp ƀing Israel, laih anŭn anih anŭn 

či rơgoh-hiam yơh yuakơ tơlơi ang-yang Kâo.  
44“Tui anŭn, Kâo či pơrơgoh hĭ Sang Khăn pơjơnum laih anŭn kơnưl ngă yang, laih 

anŭn ăt či pơrơgoh hĭ A̱rôn hrŏm-hăng ƀing ană đah-rơkơi ñu kiăng kơ mă-bruă kơ 
Kâo jing ƀing khua ngă yang mơ̆n. 45Giŏng anŭn, Kâo či dŏ tŏng-krah ƀing Israel laih 
anŭn jing Ơi Adai gơñu yơh. 46ing gơñu či thâo-krăn Kâo yơh jing Yahweh Ơi Adai 
gơñu, jing Pô hơmâo ba laih ƀing gơñu tơbiă mơ̆ng lŏn-čar Êjip, tui anŭn Kâo či dŏ 
amăng ƀing gơñu yơh. Kâo yơh jing Yahweh Ơi Adai gơñu.  

30  

Kơnưl Kơ Tơlơi Čuh Mơnâo âo Hiam  

(Tơlơi Tơbiă 37:25-28)  
1“Pơkra bĕ sa boh kơnưl hăng kơyâo akasi kơ tơlơi čuh mơnâo ƀâo hiam. 2Ñu či jing 

mơlă̱, rơyo ̱ng ñu sa haih laih anŭn tơda ñu ăt sa haih mơ̆n, laih anŭn dơ̆ng ñu dua haih; 
kơnưl anai či hơmâo pă̱ tơki jing khul tơki arăng pơkra lir drơi hăng kơnưl anai. 3Klôp 
bĕ anih gah ngŏ, bơnăh jum-dar laih anŭn khul tơki ñu hăng mah-phŭn, laih anŭn sa 
mah-čruih ƀơi jăh ñu. 4Pơkra bĕ dua boh kong mah kơ kơnưl anŭn gah yŭ kơ jơlan jăh 
anai; sa boh kong kơ bơnăh gah anai, sa boh kơ bơnăh gah adih, kiăng kơ djă-kơ̆ng 
khul gai čơkŭng kiăng kơ čơkŭng kơnưl. 5Pơkra bĕ khul gai čơkŭng mơ̆ng kơyâo akasi 
laih anŭn lo ̱m bĕ gơñu hăng mah. 6Pioh bĕ kơnưl anŭn gah anăp kơ khăn-păng jing gah 
anăp kơ Hip Tơlơi Pơgop, ƀơi anăp anih pap-brơi tơlơi soh jing anih gah ngŏ kơ Hip 
Tơlơi Pơgop, jing anih Kâo či bưp ih yơh.  

7“A ̱rôn khŏm čuh gơnam ƀâo mơngưi ƀơi kơnưl anai kơ rĭm mơguah ñu mŭt rai 
pơkra apui-kơđen. 8Ñu khŏm čuh gơnam ƀâo mơngưi dơ̆ng tơdang ñu tuč apui-kơđen 
amăng hrơi klăm, tui anŭn gơnam ƀâo mơngưi či dưi čuh nanao ƀơi anăp Yahweh kơ 
rơnŭk pơanăp. 9Anăm pơyơr ôh ƀơi kơnưl anŭn gơnam ƀâo mơngưi ƀu rơgoh ƀôdah 
gơnam-pơyơr čuh ƀôdah gơnam-pơyơr tơpŭng, laih anŭn anăm tuh sa gơnam-pơyơr 
mơñum ôh ƀơi kơnưl anŭn. 10Sa thŭn sa wơ̆t A ̱rôn či ngă yang pap-brơi tơlơi soh ƀơi 
khul tơki kơnưl anŭn. Tơlơi phiăn pap-brơi anai khŏm ngă hăng drah kơ tơlơi pap-brơi 
tơlơi soh kơ lu rơnŭk pơanăp. Anŭn jing rơgoh-hiam biă-mă yơh kơ Yahweh.”  

Tơlơi Mă-Jia Kơ Sang Yang Hăng Khăn  
11Giŏng anŭn, Yahweh pơhiăp hăng Môseh tui anai, 12“Tơdang ih yap mrô ƀing Israel, 

rĭm čô khŏm kla kơ Yahweh sa tơlơi song-mă kơ tơlơi hơdip ñu pô ƀơi mông arăng 
yap ñu yơh. Tui anŭn, ƀu či hơmâo tơlơi kli̱n-khe̱ng truh rai ƀơi ƀing gơñu tơdang ih 
yap ƀing gơñu ôh. 13Rĭm čô hlơi arăng hơmâo yap laih, ñu anŭn či brơi sămkrah sekel, 

tui-hluai hăng sekel sang yang yơh, jing pơkơtraŏ truh kơ duapluh gerah. Sămkrah 
sekel anai jing sa gơnam-pơyơr kơ Yahweh yơh.m 14Abih-bang hlơi pô arăng hơmâo 
yap laih, jing ƀing hlơi duapluh thŭn pơ ngŏ, ñu anŭn či brơi sa gơnam-pơyơr anŭn 
yơh kơ Yahweh. 15ing pơdrŏng ƀu či brơi lu hloh kơ nua anŭn ôh laih anŭn ƀing rin 
kŏn brơi ƀiă hloh lơi tơdang ƀing gih brơi gơnam-pơyơr kơ Yahweh kiăng kơ blơi mă 
tơlơi hơdip gih pô. 16Mă-tŭ bĕ prăk kơ tơlơi pap-brơi mơ̆ng ƀing Israel laih anŭn yua 
bĕ prăk anŭn kơ bruă-mă amăng Sang Khăn pơjơnum. Prăk anai či jing sa tơlơi djă-
hơdơr kơ ƀing Israel ƀơi anăp Yahweh, jing tơlơi pơkra pap-brơi kơ tơlơi hơdip gih 
yơh.”  

Kơthŭng Ia Rao Hăng Ko̱ng  
17Yahweh pơhiăp hăng Môseh dơ̆ng tui anai, 18“Pơkra bĕ sa boh kơthŭng ia hăng 

ko ̱ng wơ̆t-hăng tơkai ñu hăng ko ̱ng mơ̆n kiăng pioh kơ tơlơi rao. Pioh bĕ ñu kơplăh-
wăh Sang Khăn pơjơnum hăng kơnưl ngă yang, laih anŭn tuh mŭt bĕ ia amăng anŭn.n 
19Hăng ia anŭn yơh A ̱rôn laih anŭn ƀing ană đah-rơkơi ñu či rao hơdôm tơngan hăng 
tơkai gơñu. 20Tơdang ƀing gơñu mŭt nao amăng Sang Khăn pơjơnum, ƀing gơñu či rao 
hăng ia anŭn yơh, tui anŭn ƀing gơñu ƀu či djaĭ hĭ ôh. Ăt tui anŭn mơ̆n, tơdang ƀing 
gơñu rai jĕ kơnưl ngă yang kiăng kơ pơyơr đĭ sa gơnam-pơyơr čuh kơ Yahweh, 21ƀing 
gơñu či rao tơngan gơñu laih anŭn tơkai gơñu yơh, tui anŭn ƀing gơñu ƀu či djai hĭ ôh. 
Anai yơh jing sa tơlơi phiăn hlŏng-lar kơ A̱rôn laih anŭn kơ ƀing kơnung-djuai amăng 
hơdôm rơnŭk pơanăp.”  

Ia âo Mơngưi Pioh Trôč  
22Giŏng anŭn, Yahweh laĭ hăng Môseh dơ̆ng tui anai,o 23“Mă rai bĕ gơnam ƀâo 

mơngưi hiam hloh tui anai: Rơma-rơtuhp sekel ia jrao phĭ̱, dua-rơtuh rơmapluhq sekel 
sinamôn ƀâo mơngưi, dua-rơtuh rơmapluhr sekel tơbâo ƀâo mơngưi, 24rơma-rơtuhs 
sekel kasi; abih-bang yap tui-hluai hăng sekel sang yang, laih anŭn sa hin ia-jâo ôliwơ. 
25Pơkra bĕ hơdôm gơnam anai jing hĭ sa ia ƀâo mơngưi pioh trôč, sa gơnam ƀâo 
mơngưi lŭk mơ̆ng bruă pô pơkra ia ƀâo mơngưi rơgơi. Ia anŭn či jing ia ƀâo mơngưi 

                                                 
m30:13 Tơlơi Tơbiă 38:25-26; Mathiơ 17:24.  
n30:18 Tơlơi Tơbiă 38:8.  
o30:22-38 Tơlơi Tơbiă 37:29.  
p30:23: Anai jing 500.  
q30:23: Anai jing 250.  
r30:23: Anai jing 250.  
s30:24: Anai jing 500.  

pioh trôč rơgoh-hiam yơh. 26Giŏng anŭn, yua bĕ ia anai kiăng kơ trôč ƀơi Sang Khăn 
pơjơnum, Hip Tơlơi Pơgop, 27kơƀa ̱ng laih anŭn abih-bang gơnam yua ñu, tơkai-kơđen 
hăng gơnam yua kơ ñu, kơnưl pơyơr mơnâo ƀâo hiam, 28kơnưl pơyơr gơnam-pơyơr 
čuh hăng abih gơnam yua kơ ñu, laih anŭn kơthŭng rao hăng tơkai ñu. 29Ih či pơrơgoh 
hĭ gơñu tui anŭn gơñu či jing hĭ rơgoh-hiam hlo̱m-ƀo̱m, laih anŭn hơget-tơlơi tĕk-djơ̆ 
gơñu či jing rơgoh-hiam yơh.  

30“Trôč bĕ ia ƀâo mơngưi ƀơi A ̱rôn laih anŭn ƀơi ƀing ană đah-rơkơi ñu laih anŭn 
pơrơgoh hĭ ƀing gơñu bĕ, tui anŭn ƀing gơñu dưi mă-bruă kơ Kâo jing ƀing khua ngă 
yang. 31Laĭ bĕ kơ ƀing Israel tui anai, ‘Anai či jing ia ƀâo hiam pioh trôč rơgoh-hiam 
Kâo kơ hơdôm rơnŭk pơanăp. 32Anăm tuh ia anŭn ƀơi drơi-jan ƀing hlơi pô pơkŏn ôh 
laih anŭn kŏn pơkra ia ƀâo hiam hăng hơdră hrup anŭn lơi. Yuakơ anŭn jing rơgoh-
hiam, tui anŭn ƀing gih khŏm pơmĭn kơ tơlơi anŭn jing rơgoh-hiam yơh. 33Hlơi pô 
pơkra ia ƀâo hiam hrup hăng anŭn, laih anŭn hlơi pô pik ƀơi hlơi pô rơngiao kơ pô 
khua ngă yang, ñu anŭn arăng khŏm puh-pơđuaĭ hĭ mơ̆ng ană-plei ñu yơh.’”  

Mơnâo âo Mơngưi  
34Yahweh laĭ kơ Môseh dơ̆ng tui anai, “Mă bĕ hơdôm gơnam ƀâo hiam anai: Gơnam 
ƀâo mơngưi kơsu resin, ônika, galbanum laih anŭn gơnam ƀâo mơngưi jơngĕh-mơmih, 
abih-bang pơkă hơnơ̆ng hrup soh-sel, 35laih anŭn pơkra bĕ sa gơnam ƀâo mơngưi lŭk 
mơ̆ng bruă pô pơkra ia ƀâo mơngưi rơgơi lŭk. Pô pơkra anai či pơkra gơnam ƀâo-
mơngưi anai jing mơsĭn, jơngĕh laih anŭn rơgoh-hiam. 36Pơphač hĭ bĕ ƀiă mơ̆ng ñu 
jing hĭ tơpŭng-ƀlĭ laih anŭn proai bĕ ñu ƀơi anăp Hip Tơlơi Pơgop amăng Sang Khăn 
pơjơnum, jing anih Kâo či bưp ih anŭn. Gơnam ƀâo mơngưi anai či jing rơgoh-hiam 
biă-mă kơ ƀing gih. 37Anăm pơkra mơnâo ƀâo mơngưi hăng hơdră anai kơ gih pô ôh; 
yap bĕ ñu jing rơgoh-hiam kơ Yahweh. 38Hlơi pô pơkra mơnâo ƀâo kar hăng anŭn 
kiăng kơ tŭ mơak mơnâo ƀâo mơngưi, ñu anŭn arăng khŏm puh-pơđuaĭ hĭ mơ̆ng 
kơnung-djuai ñu yơh.”  

31  

Bezalêl Laih Anŭn Oholiab  

(Tơlơi Tơbiă 35:30-36:1)  
1Giŏng anŭn, Yahweh pơhiăp hăng Môseh dơ̆ng tui anai, 2“Anai-nê, Kâo hơmâo ruăh-

mă Bezalêl ană đah-rơkơi Uri laih anŭn ñu jing tơčô Hur, kơnung-djuai Yudah, 3laih 
anŭn Kâo hơmâo pơbă laih ƀơi ñu hăng Yang Bơngăt Ơi Adai, hăng tơlơi thâo-pơmĭn, 
tơlơi dưi ngă laih anŭn tơlơi thâo-hluh amăng djŏp-mơta bruă-mă, 4kiăng kơ kơčĕ rai 

bruă-mă hăng mah, amrăk laih anŭn ko ̱ng, 5kiăng kơ khăt hĭ hăng črŏ̱ khul boh-pơtâo 
yom, kiăng kơ ngă bruă hăng kơyâo, laih anŭn thâo ngă amăng djŏp bruă treh-trah. 
6Laih dơ̆ng, Kâo hơmâo ruăh-mă laih Oholiab ană đah-rơkơi Ahisamak, kơnung-djuai 
Dan, kiăng kơ djru ñu. Kâo ăt hơmâo brơi laih mơ̆n tơlơi thâo-pơmĭn kơ abih-bang 
ƀing mă-bruă treh-trah anŭn kiăng kơ ngă rĭm gơnam Kâo hơmâo pơđar kơ ih tui anai: 
7Sang Khăn pơjơnum, Hip Tơlơi Pơgop hăng kơnŏp tơlơi pap-brơi gah ngŏ kơ ñu, laih 
anŭn abih-bang dram-gơnam yua kơ sang khăn, 8kơnưl-kơƀa ̱ng hăng hơdôm gơnam 
yua ñu, tơkai-kơđen ngă hăng mah-phŭn wơ̆t-hăng abih gơnam yua ñu, kơnưl čuh 
mơnâo ƀâo mơngưi, 9kơnưl kơ gơnam-pơyơr čuh wơ̆t-hăng abih-bang gơnam yua ñu, 
kơthŭng rao hăng tơkai ñu; 10laih anŭn khul ao mơñam, khul ao rơgoh-hiam kơ A ̱rôn 
jing khua ngă yang laih anŭn khul ao kơ ƀing ană đah-rơkơi ñu tơdang ƀing gơñu mă-
bruă jing ƀing khua ngă yang, 11laih anŭn ia ƀâo mơngưi pioh trôč hăng gơnam ƀâo 
hiam kơ Anih Rơgoh-Hiam. ing gơñu či pơkra hơdôm gơnam anai kar hăng Kâo 
hơmâo pơđar laih kơ ih.”  

Hrơi Pơdơi Saƀat  
12Giŏng anŭn, Yahweh pơhiăp hăng Môseh dơ̆ng tui anai, 13“Pơhiăp bĕ hăng ƀing 

Israel, ‘ing gih khŏm djă-hơdơr bĕ khul hrơi Saƀat Kâo. Anai či jing sa gru-kơnăl 
tŏng-krah Kâo hăng ƀing gih laih anŭn hăng lu rơnŭk pơanăp, tui anŭn ƀing gih či thâo-
krăn Kâo yơh jing Yahweh, jing Pô ngă brơi kơ ƀing gih jing hĭ rơgoh-hiam.  

14“Răk-pioh bĕ hrơi Saƀat, yuakơ ñu jing rơgoh-hiam kơ ƀing gih. Hlơi pô pơgrĭ hĭ 
hrơi Saƀat, ñu anŭn khŏm tŭ tơlơi djai yơh; hlơi pô mă-bruă ƀơi hrơi anŭn, arăng či 
pơdjai hĭ ñu yơh! 15Amăng năm hrơi, pơgiŏng hĭ bĕ bruă-mơnuă, samơ̆ hrơi tal tơjuh 
jing hrơi Saƀat kơ tơlơi pơdơi, jing hrơi rơgoh-hiam kơ Yahweh yơh. Hlơi pô mă-bruă 
amăng hrơi Saƀat, ñu anŭn khŏm tŭ tơlơi djai yơh.t 16ing Israel khŏm djă-pioh hrơi 
Saƀat, djă-hơdơr bĕ hrơi anŭn kơ hơdôm rơnŭk pơanăp jing sa tơlơi pơgop hlŏng-lar. 
17Ñu či jing sa gru-kơnăl tŏng-krah Kâo hăng ƀing Israel hlŏng-lar, yuakơ amăng năm 
hrơi Yahweh hơmâo hrih-pơjing laih khul adai laih anŭn lŏn-tơnah, laih anŭn ƀơi hrơi 
tal tơjuh Ñu ƀu mă-bruă ôh samơ̆ pơdơi.’”u  

18Tơdang Yahweh pơhiăp giŏng laih hăng Môseh ƀơi čư̆ Sinai, Ñu brơi kơ gơ̆ dua 
boh hơnăl boh-pơtâo Tơlơi Gơ̆ng-Jơlan, jing khul boh-pơtâo hơmâo čih laih hăng 
čơđe̱ng-tơngan Ơi Adai yơh.  

                                                 
t31:15 Tơlơi Tơbiă 20:8-11; 23:12; 34:21; 35:2; Tơlơi-Bruă Lêwi 23:3; Tơlơi Juăt 5:12-14.  
u31:17 Tơlơi Tơbiă 20:11.  

32  

Ană Rơmô Mah  

(Tơlơi Juăt 9:6-29)  
1Tơdang ƀing ană-plei ƀuh Môseh sui trŭn rai mơ̆ng čư̆ đơi, ƀing gơñu rai jum-dar 

A ̱rôn hăng laĭ tui anai, “Nă, ƀing ta pơkra bĕ ƀing yang-rơba ̱ng jing pô či nao hlâo kơ 
ƀing ta. Bơ kơ pô Môseh anai jing pô hơmâo ba ƀing ta tơbiă mơ̆ng Êjip, ƀing ta ƀu 
thâo ôh hơget-tơlơi hơmâo truh laih kơ ñu.”v  

2A ̱rôn laĭ-glaĭ kơ ƀing gơñu tui anai, “Mă tơbiă bĕ khul buai mah mơ̆ng bơnai gih, 
mơ̆ng ƀing ană đah-rơkơi đah-kơmơi gih hlak čŭt laih anŭn ba rai bĕ kơ kâo.” 3Tui 
anŭn, abih-bang ană-plei mă tơbiă khul buai gơñu hăng ba rai kơ A ̱rôn yơh. 4Ñu mă tŭ 
gơnam ƀing gơ̆ brơi laih anŭn pơkra rai sa boh rup-trah hrup hăng sa drơi ană rơmô, 
pơkra ñu hăng sa gơnam pơkra. Giŏng anŭn, ƀing gơñu laĭ tui anai, “Anai yơh jing 
yang ta, Ơ ƀing Israel hơi, anai yơh jing pô ba ƀing ta tơbiă mơ̆ng lŏn-čar Êjip.”w  

5Tơdang A ̱rôn ƀuh tơlơi anai, ñu pơkra sa boh kơnưl ngă yang ƀơi anăp rơmô anŭn 
laih anŭn pơhaih, “Hrơi pơgi či jing sa hrơi phet kơ Yahweh yơh.” 6Tui anŭn, ƀơi hrơi 
tŏ-tui ƀing ană-plei tơgŭ mơ̆ng mơguah laih anŭn pơyơr đĭ hơdôm gơnam-pơyơr čuh 
hăng hơdôm gơnam-pơyơr pơgop-lir. Tơdơi kơ anŭn ƀing gơñu dŏ be̱r ƀơ̆ng laih anŭn 
mơñum, laih anŭn čơdơ̆ng ngui-ngor kluh-amoaih yơh.x  

7Giŏng anŭn, Yahweh laĭ kơ Môseh tui anai, “Trŭn bĕ, yuakơ ană-plei ih, jing ƀing ih 
hơmâo pơtơbiă laih ƀing gơñu mơ̆ng lŏn-čar Êjip, ƀing gơñu jing hĭ grĭ-grañ laih. 8ing 
gơñu tañ biă-mă wir đuaĭ hĭ mơ̆ng hơget-tơlơi Kâo hơmâo pơtă laih kơ ƀing gơñu laih 
anŭn hơmâo pơkra laih kơ gơñu pô sa boh rup-trah hrup hăng sa drơi ană rơmô. ing 
gơñu hơmâo bon-kơkuh laih kơ rup anŭn, pơyơr ngă yang kơ rup anŭn hăng laĭ, ‘Anai 
yơh jing yang ta, Ơ ƀing Israel hơi, anai yơh jing pô ba ƀing ta tơbiă mơ̆ng lŏn-čar 
Êjip.’”  

9Yahweh laĭ kơ Môseh dơ̆ng tui anai, “Kâo hơmâo ƀuh laih ƀing mơnuih anai, laih 
anŭn ƀing gơñu jing ƀing mơnuih khăng akŏ biă-mă. 10Ră anai lui brơi hơjăn Kâo bĕ tui 
anŭn tơlơi hil Kâo či hĭr-hăr pơkơdơ̆ng glaĭ hăng ƀing gơñu laih anŭn Kâo či pơdjai hĭ 
ƀing gơñu yơh. Giŏng anŭn, Kâo či pơjing ih jing hĭ sa kơnung-djuai prŏng.”  

11Samơ̆ Môseh kwưh-rơkâo kơ Yahweh Ơi Adai ñu tui anai, “Ơ Yahweh hơi, yua-

                                                 
v32:1: Bruă-Mơnuă 7:40.  
w32:4: 1 ing Pơtao 12:28; Bruă-Mơnuă 7:41.  
x32:6: 1 Korinthos 10:7.  

hơget tơlơi hil Ih či pơrai hĭ ƀing ană-plei Ih, jing ƀing Ih hơmâo ba tơbiă laih mơ̆ng 
lŏn-čar Êjip hăng tơlơi mơyang prŏng laih anŭn hăng sa hơpăl-tơngan dưi-kơtang lĕ?y 
12Yua-hơget lui-brơi kơ ƀing Êjip či laĭ tui anai lĕ, ‘Anŭn jing tơlơi pơmĭn sat biă-mă, 
Ñu ba ƀing gơ̆ tơbiă kiăng kơ pơdjai hĭ ƀing gơ̆ amăng khul čư̆ laih anŭn huet-pơrai hĭ 
ƀing gơ̆ mơ̆ng rŏng lŏn-tơnah yơh’? Wir đuaĭ hĭ bĕ mơ̆ng tơlơi hil Ih laih anŭn anăm 
ba rai tơlơi răm-rai ƀơi ană-plei Ih ôh. 13Hơdơr bĕ kơ ƀing ding-kơna Ih Abraham, Isa ̱k 
laih anŭn Israel, kơ ƀing gơñu yơh Ih hơmâo ƀuăn-rơ̆ng laih ƀơi anăp Ih Pô tui anai, 
‘Kâo či ngă brơi kơ ƀing kơnung-djuai ih jing lu kar hăng khul pơtŭ pơ adai laih anŭn 
Kâo či brơi kơ ƀing kơnung-djuai ih abih-bang anih-lŏn anŭn jing anih Kâo ƀuăn laih 
hăng ƀing gơñu, laih anŭn anih anŭn či jing mŭk-dram kơ ƀing gơñu hlŏng-lar yơh.’”z 
14Giŏng anŭn, Yahweh pơplih hĭ tơlơi pơmĭn Ñu hăng ƀu ba rai tơlơi răm-rai ôh ƀơi 
ƀing ană-plei Ñu kar hăng tơlơi Ñu hơmâo pơhuĭ laih.  

15Môseh wơ̆t glaĭ trŭn mơ̆ng čư̆ hăng dua boh hơnăl boh-pơtâo Tơlơi Gơ̆ng-Jơlan 
amăng tơngan ñu, ăt hơmâo tơlơi juăt čih ƀơi dua bơnăh boh-pơtâo anŭn, gah anăp laih 
anŭn gah rŏng. 16Khul boh-pơtâo anŭn jing bruă Ơi Adai; tơlơi čih anŭn jing Ơi Adai 
Pô yơh čih-treh ƀơi dua boh hơnăl boh-pơtâo anŭn.  

17Tơdang Yôsua hơmư̆ dơnai ƀing ană-plei ur-dreo, ñu laĭ hăng Môseh tui anai, 
“Hơmâo dơnai pơblah ƀơi tŏng-krah anih-jưh.”  

18Môseh laĭ-glaĭ tui anai,  
“Dơnai anŭn ƀu djơ̆ dơnai tơlơi dưi ôh, kŏn djơ̆ dơnai tơlơi thuơ lơi; anŭn jing 

dơnai tơlơi adoh yơh kâo hơmư̆.”  
19Tơdang Môseh rai jĕ pơ anih-jưh hăng ƀuh rup ană rơmô laih anŭn tơlơi suang-yŭn, 

ñu hil biă-mă hăng glŏm trŭn hĭ khul hơnăl boh-pơtâo mơ̆ng tơngan ñu, pơčah hĭ khul 
hơnăl anŭn ƀơi tơkai čư̆. 20Laih anŭn ñu mă rup rơmô ƀing gơñu hơmâo pơkra laih 
hăng čuh hĭ amăng apui; giŏng anŭn ñu pơsăn hĭ jing tơpŭng-ƀlĭ, proai tơpŭng anŭn 
amăng ia laih anŭn brơi kơ ƀing Israel mơñum.  

21Ñu laĭ kơ A ̱rôn tui anai, “Hơget-tơlơi ƀing mơnuih anai ngă laih kơ ih tơl ih ba 
ƀing gơñu amăng tơlơi soh prŏng anai lĕ?”  

22A ̱rôn laĭ-glaĭ, “Anăm hil ôh khua ăh, ih thâo rơđah ƀing mơnuih anai khăp kơ tơlơi 
soh. 23ing gơñu laĭ kơ kâo tui anai, ‘Pơkra bĕ kơ ƀing gơmơi yang jing pô či nao hlâo 
kơ ƀing gơmơi. Bơ kơ Môseh anai jing pô ba ƀing ta tơbiă mơ̆ng lŏn-čar Êjip, ƀing ta 
ƀu thâo ôh hơget-tơlơi hơmâo truh laih kơ ñu.’ 24Tui anŭn, kâo laĭ kơ ƀing gơñu tui 

anai, ‘Hlơi pô hơmâo mah, ba rai bĕ.’ Giŏng anŭn, ƀing gơñu brơi kơ kâo mah, kâo 
glŏm gơnam anŭn mŭt amăng apui, laih anŭn mơ̆ng anŭn tơbiă rai rup ană rơmô anai 
yơh!”  

25Môseh ƀuh ƀing ană-plei ngă rơgao hơnơ̆ng yuakơ A̱rôn lui-raih hĭ ƀing gơñu ngă 
rơgao hơnơ̆ng, tui anŭn tơlơi anai jing hĭ tơlơi mlâo-mlañ ƀơi anăp ƀing rŏh-ayăt gơñu 
yơh. 26Tui anŭn, ñu dŏ-dơ̆ng ƀơi bah-amăng mŭt nao pơ anih-jưh hăng laĭ, “Hlơi pô či 
dŏ gah Yahweh, rai pơ kâo bĕ.” Laih anŭn abih-bang ƀing Lêwi rai jum-dar ñu.  

27Giŏng anŭn, ñu laĭ kơ ƀing gơñu tui anai, “Anai jing tơlơi Yahweh laĭ, ‘Rĭm čô 
khŏm băk bĕ đao ñu ƀơi djeo. Rơbat nao-rai bĕ amăng djŏp anih-jưh, rĭm čô pơdjai hĭ 
bĕ ƀing ayŏng adơi, gơyut-gơyâo laih anŭn ƀing re̱ng-gah ñu.’” 28ing Lêwi ngă tui 
hăng Môseh hơmâo pơđar laih, laih anŭn amăng hrơi anŭn hơmâo 3000 čô djai. 
29Giŏng anŭn, Môseh laĭ kơ ƀing Lêwi tui anai, “Hrơi anai ƀing gih hơmâo pơrơgoh hĭ 
laih gih pô jing ƀing khua ngă yang kiăng mă-bruă kơ Yahweh yuakơ hơmâo 
pơkơdơ̆ng glaĭ hăng ƀing ană đah-rơkơi laih anŭn hăng ƀing ayŏng adơi gih; tui anŭn 
Ñu hơmâo bơni-hiam laih kơ ƀing gih hrơi anai.”  

30Amăng hrơi tŏ-tui Môseh laĭ kơ ƀing ană-plei tui anai, “ing gih hơmâo ngă sa 
tơlơi soh prŏng biă-mă. Samơ̆ ră anai kâo či đĭ nao pơ Yahweh; năng-ai kâo dưi pơkra 
tơlơi pap-brơi kơ tơlơi soh gih.”  

31Tui anŭn, Môseh wơ̆t glaĭ kơ Yahweh hăng laĭ, “ing ană-plei anai hơmâo ngă laih 
sa tơlơi soh prŏng biă-mă! ing gơñu hơmâo pơkra laih kơ gơñu pô sa yang hăng mah. 
32Samơ̆ ră anai, pap-brơi bĕ tơlơi soh gơñu, tơdah ƀu dưi ôh, mă-pơđuaĭ hĭ bĕ kâo 
mơ̆ng hră Ih hơmâo čih laih anŭn.”a  

33Yahweh laĭ-glaĭ kơ Môseh tui anai, “Hlơi pô hơmâo ngă soh pơkơdơ̆ng glaĭ laih 
hăng Kâo, Kâo sut hĭ ñu anŭn yơh mơ̆ng hră Kâo. 34Ră anai nao bĕ, ba bĕ ƀing gơñu 
nao pơ anih Kâo hơmâo laĭ laih, laih anŭn ling-jang Kâo či nao hlâo kơ ih. Samơ̆ tơdah 
djơ̆ mông Kâo kiăng phak-pơkra, Kâo či phak-pơkra ƀing gơñu yuakơ tơlơi soh gơñu 
yơh.”  

35Laih anŭn Yahweh pơkơhma ̱l hĭ ƀing gơñu hăng tơlơi kli̱n-khe̱ng yuakơ tơlơi ƀing 
gơñu hơmâo pơkra laih rup ană rơmô anŭn jing gơnam A ̱rôn hơmâo pơkra laih.  

33  

Yahweh Pơđar ing Gơñu Đuaĭ Mơ̆ng Čư̆ Sinai  
1Giŏng anŭn, Yahweh pơhiăp hăng Môseh dơ̆ng tui anai, “Đuaĭ bĕ mơ̆ng anih anai, ih 

laih anŭn ƀing ană-plei ih hơmâo ba tơbiă laih mơ̆ng čar Êjip anŭn, laih anŭn nao bĕ pơ 
anih-lŏn Kâo hơmâo ƀuăn-rơ̆ng laih hăng Abraham, Isa ̱k laih anŭn Yakôb tui anai, ‘Kâo 
či brơi anih-lŏn anŭn kơ ƀing kơnung-djuai ih.’b 2Kâo či pơkiaŏ rai sa čô ling-jang nao 
hlâo kơ ih hăng puh-pơđuaĭ hĭ ƀing Kanaan, ƀing Amôr, ƀing Hit, ƀing Periz, ƀing Hiwi 
laih anŭn ƀing Yêbus. 3Nao bĕ pơ anih-lŏn hiam laih anŭn kơmơ̆k, jing anih-lŏn bă-blai 
hăng ia-tơsâo laih anŭn ia-hơni anŭn. Samơ̆ Kâo ƀu či nao hăng ƀing gih ôh, yuakơ 
ƀing gih jing ƀing mơnuih khăng akŏ laih anŭn Kâo či pơrai hĭ ƀing gih ƀơi jơlan yơh.”  

4Tơdang ƀing ană-plei hơmư̆ khul boh-hiăp hơtah-tai anŭn, ƀing gơñu čơdơ̆ng 
rơngot-hơning laih anŭn ƀu hơmâo hlơi pô ôh pơhrôp ñu pô. 5Yuakơ Yahweh hơmâo 
pơtă laih kơ Môseh tui anai, “Laĭ bĕ kơ ƀing Israel, ‘ing gih jing ƀing mơnuih khăng 
akŏ. Tơdah Kâo či nao hrŏm hăng ƀing gih wơ̆t-tơdah kơnơ̆ng ƀiă mơnĭt mông đôč, 
Kâo či pơrai hĭ ƀing gih yơh. Bơ kơ ră anai tŏh tơbiă hĭ bĕ abih gơnam gih pơhrôp laih 
anŭn Kâo či pơmĭn hơget-tơlơi kiăng kơ ngă hăng ƀing gih.’” 6Tui anŭn, ƀing Israel 
tŏh hĭ abih-bang gơnam pơhrôp gơñu ƀơi čư̆ Hôrêb.  

Anih Sang Khăn pơjơnum  
7Hlak anŭn, Môseh juăt mă sang khăn hăng pơdơ̆ng đĭ sang anŭn gah rơngiao ataih 

mơ̆ng anih-jưh, pơanăn anih anai jing “Sang Khăn pơjơnum.” Hlơi pô kiăng tơña kơ 
Yahweh, ñu anŭn či khŏm nao pơ anih sang khăn pơjơnum gah rơngiao kơ anih-jưh 
yơh. 8Tơdang Môseh tơbiă nao pơ anih sang khăn anŭn, abih-bang mơnuih tơgŭ hăng 
dŏ-dơ̆ng ƀơi bah-amăng mŭt nao pơ sang khăn, ƀing gơñu lăng kơ Môseh tơl gơ̆ mŭt 
amăng sang khăn yơh. 9Tơdang Môseh mŭt nao pơ sang khăn, ƀĕ gơ̆ng-kơthul trŭn rai 
dŏ ƀơi bah-amăng jăng-jai Yahweh pơhiăp hăng Môseh. 10Hlak ƀing ană-plei ƀuh gơ̆ng-
kơthul dŏ-dơ̆ng ƀơi bah-amăng sang khăn anŭn, abih-bang ƀing gơñu tơgŭ hăng kơkuh-
pơpŭ kơ Yahweh, rĭm čô dŏ ƀơi bah-amăng sang khăn ñu pô yơh. 11Yahweh pơhiăp 
hăng Môseh anăp klă̱ anăp, kar hăng sa čô mơnuih pơhiăp hăng gơyut-gơyâo ñu pô 
yơh. Giŏng anŭn, Môseh wơ̆t glaĭ pơ anih-jưh, samơ̆ pô tơdăm djru ñu jing Yôsua, ană 
đah-rơkơi Nun anŭn, ƀu đuaĭ mơ̆ng sang khăn anŭn ôh.  

Yahweh uăn Či Dŏ Hrŏm Hăng Ană-Plei Ñu  
12Môseh pơhiăp hăng Yahweh tui anai, “Ih hơmâo pơtă laih kơ kâo, ‘Dui-ba bĕ ƀing 

mơnuih anai,’ samơ̆ Ih aka ƀu brơi kơ kâo thâo ôh hlơi pô Ih či pơkiaŏ nao hăng kâo. 
Ih hơmâo laĭ laih tui anai, ‘Kâo thâo-krăn ih mơ̆ng anăn ih laih anŭn ih hơmâo pơmơak 
laih kơ Kâo.’ 13Tơdah Ih mơak hăng kâo, pơtô bĕ kơ kâo khul jơlan Ih tui anŭn kâo či 

thâo-krăn Ih laih anŭn tŏ-tui hơduah tơlơi pơmơak kơ Ih dơ̆ng. Hơdơr bĕ ƀing 
kơnung-djuai anai jing ană-plei Ih yơh.”  

14Yahweh laĭ-glaĭ, “Kâo či nao hăng ih laih anŭn Kâo či brơi kơ ih pơdơi yơh.”  
15Giŏng anŭn, Môseh pơhiăp hăng Ñu tui anai, “Tơdah Ih ƀu nao hăng ƀing gơmơi 

ôh, anăm brơi ƀing gơmơi tơbiă đuaĭ hĭ mơ̆ng anih anai ôh. 16Hlơi pô dưi thâo Ih 
hơmâo mơak laih hăng kâo laih anŭn hăng ƀing ană-plei Ih tơdah Ih ƀu nao hăng ƀing 
gơmơi ôh lĕ? Hơget dơ̆ng kiăng kơ pơkơnăl kâo hăng ƀing ană-plei Ih mơ̆ng abih-bang 
kơnung-djuai pơkŏn ƀơi rŏng-lŏn-tơnah anai lĕ?”  

17Tui anŭn, Yahweh pơhiăp hăng Môseh tui anai, “Kâo či ngă brơi kơ tơlơi anai jing 
tơlơi ih hơmâo rơkâo laih, yuakơ Kâo mơak hăng ih laih anŭn thâo-krăn laih ih mơ̆ng 
anăn ih pô.”  

18Giŏng anŭn, Môseh laĭ tui anai, “Tui anŭn, ră anai pơrơđah bĕ kơ kâo tơlơi ang-
yang Ih.”  

19Laih anŭn Yahweh laĭ tui anai, “Kâo či ngă brơi abih tơlơi kơdrưh-kơang Kâo găn 
ƀơi anăp ih laih anŭn Kâo či pơhaih anăn Kâo, Yahweh, ƀơi anăp ih yơh. Kâo či 
hơmâo tơlơi pap ƀơi hlơi Kâo pap laih anŭn Kâo či hơmâo tơlơi glưh pran-jua ƀơi hlơi 
Kâo glưh pran-jua yơh.c 20Samơ̆ ih ƀu dưi ƀuh ƀô̆ Kâo ôh, yuakơ ƀu hơmâo hlơi pô ôh 
dưi ƀuh Kâo laih anŭn ăt dŏ hơdip mơ̆n.”  

21Giŏng anŭn, Yahweh laĭ dơ̆ng tui anai, “Hơmâo sa anih jĕ Kâo jing anih ih či dŏ-
dơ̆ng jĕ ƀơi sa boh-pơtâo. 22Tơdang tơlơi ang-yang Kâo găn rai, Kâo či pioh ih amăng 
lăm boh-pơtâo čơđang hăng go ̱m hĭ ih hăng tơngan Kâo pô tơl Kâo hơmâo găn hĭ laih. 
23Giŏng anŭn, Kâo či mă-pơđuaĭ hĭ tơngan Kâo laih anŭn ih dưi ƀuh yơh rŏng Kâo; 
samơ̆ ƀô̆ Kâo ih ƀu dưi ƀuh ôh.”  

34  

Sa Per Hơnăl Boh-Pơtâo Tal Dua  

(Tơlơi Juăt 10:1-5)  
1Yahweh laĭ hăng Môseh dơ̆ng tui anai, “Khăt bĕ khul hơnăl boh-pơtâo hrup hăng 

hơnăl pơtâo hlâo adih laih anŭn Kâo či čih ƀơi hơnăl anŭn hơdôm boh-hiăp hơmâo čih 
laih ƀơi khul hơnăl boh-pơtâo hlâo adih, jing hơnăl ih hơmâo taih pơčah hĭ laih. 2Prap-
pre bĕ amăng mơguah, giŏng anŭn đĭ nao bĕ ƀơi čư̆ Sinai. Pơrơđah bĕ ih pô kơ Kâo 
ƀơi kơčŏng čư̆ adih. 3u hơmâo hlơi pô ôh dưi nao hăng ih ƀôdah ƀơi anih pă ƀơi čư̆; 
wơ̆t-hăng hlô-mơnơ̆ng kŏn dưi wai ƀôdah prư̆h-lui ƀơi anăp čư̆ lơi.”  

4Tui anŭn, Môseh khăt-trah dua boh hơnăl pơtâo hrup hăng hơnăl pơtâo hlâo adih 
hăng đĭ nao pơ čư̆ Sinai amăng mơguah-ưm kar hăng Yahweh hơmâo pơđar laih kơ ñu; 
ñu ăt pi ba dua boh hơnăl boh-pơtâo anŭn ƀơi tơngan ñu. 5Giŏng anŭn, Yahweh trŭn 
ƀơi kơthul hăng dŏ-dơ̆ng pơ anŭn hăng gơ̆ laih anŭn pơhaih anăn Ñu, Yahweh. 6Laih 
anŭn Ñu găn nao gah anăp Môseh hăng pơhaih, “Yahweh, Yahweh, Ơi Adai thâo pap 
hăng glưh pran-jua, akaih hil, bă hăng tơlơi khăp laih anŭn tơlơi tŏng-ten, 7dŏ-dơnơ̆ng 
amăng tơlơi khăp truh kơ lu rơbâo thŭn, laih anŭn pap-brơi tơlơi wĕ-wŏ, tơlơi sat-ƀai 
laih anŭn tơlơi soh. Samơ̆ Ñu ƀu lui kơ tơlơi soh dŏ rơngai ôh; Ñu phak-pơkra ƀing 
ană-bă laih anŭn ƀing ană-bă gơñu yuakơ tơlơi soh ƀing ama gơñu truh kơ rơnŭk tal 
klâo tal pă̱ yơh.”d  

8Môseh bon ƀơi tơnah hăng kơkuh-pơpŭ mơtam. 9Ñu iâu-laĭ tui anai, “Ơ Yahweh, 
tơdah kâo hơmâo tơlơi mơak ƀơi anăp Ih, tui anŭn nao hrŏm hăng ƀing gơmơi bĕ. 
Wơ̆t-tơdah anai jing sa kơnung-djuai khăng akŏ, pap-brơi bĕ tơlơi wĕ-wŏ gơmơi laih 
anŭn tơlơi soh gơmơi, laih anŭn tŭ-mă bĕ ƀing gơmơi hrup hăng ană-plei Ih.”  

Pơkơjăp Glaĭ Tơlơi Pơgop  

(Tơlơi Tơbiă 23:14-19; Tơlơi Juăt 7:1-5; 16:1-17)  
10Giŏng anŭn, Yahweh laĭ tui anai, “Kâo pơjing sa tơlơi pơgop hăng ih. ơi anăp 

abih-bang ană-plei ih Kâo či ngă khul tơlơi prŏng-prin aka hơmâo djơ̆ ôh mơ̆ng hlâo 
adih amăng kơnung-djuai mơnuih amăng lŏn-tơnah anai. ing kơnung-djuai mơnuih 
jing ƀing ih hơdip hrŏm, či ƀuh khul tơlơi prŏng-prin Kâo, jing Yahweh, či ngă brơi kơ 
ih yơh. 11Tui-gưt bĕ hơget-tơlơi Kâo pơđar kơ ih hrơi anai. Kâo či puh-pơđuaĭ hĭ ƀơi 
anăp ih ƀing Amôr, ƀing Kanaan, ƀing Hit, ƀing Periz, ƀing Hiwi laih anŭn ƀing Yêbus. 
12Khŏm răng bĕ, anăm pơjing tơlơi tŭ-ư hăng hlơi pô hlak hơdip amăng anih-lŏn ih 
hlak či nao anai ôh, huĭdah ƀing gơñu či jing hĭ sa boh čơđo̱ng-bač kơ ƀing gih yơh. 
13Pơrai hĭ bĕ khul kơnưl ngă yang gơñu, pơrăm hĭ bĕ khul boh-pơtâo yang gơñu hăng 
pơglưh hĭ bĕ hơdôm gru yang H’Asêrah gơñu.e 14Anăm kơkuh-pơpŭ kơ yang pơkŏn 
ôh, yuakơ Yahweh, anăn Ñu jing Ga ̱r, jing Ơi Adai thâo ga ̱r yơh.  

15“Răng bĕ anăm pơgop hăng ƀing hlơi pô dŏ-hơdip amăng anih-lŏn anai ôh; yuakơ 
tơdang ƀing gơñu klĕ-pyiu kơkuh-pơpŭ kơ ƀing yang gơñu laih anŭn pơyơr kơ yang 
gơñu, ƀing gơñu či ja ̱k-iâu ih laih anŭn ih či ƀơ̆ng hĭ hơdôm gơnam ngă yang gơñu 
yơh. 16Laih anŭn tơdang ih ruăh-mă đơđa ƀing ană đah-kơmơi gơñu jing hĭ ƀing bơnai 

kơ ƀing ană đah-rơkơi ih, laih anŭn ƀing đah-kơmơi rĭh-răm anŭn klĕ-pyiu kơkuh-pơpŭ 
kơ yang gơñu, sit ƀing gơñu či dui-ba ƀing ană đah-rơkơi ih ăt kar-kaĭ mơ̆n.  

17“Anăm pơkra khul rup-trah ôh.f  
18“Djă-hơdơr bĕ Tơlơi Phet añ-Tơpŭng u Hơmâo Tơpơi. Amăng tơjuh hrơi ƀơ̆ng 

bĕ ƀañ-tơpŭng ƀu hơmâo tơpơi anŭn kar hăng Kâo hơmâo pơđar laih kơ ih anŭn. Ngă 
bĕ tơlơi anai ƀơi mông pơkơčăh laih amăng blan Abib, yuakơ amăng blan anŭn yơh ih 
hơmâo tơbiă laih mơ̆ng čar Êjip.g  

19“ing ană-kơčoa mơ̆ng rĭm kian jing ƀing lŏm kơ Kâo yơh, wơ̆t-hăng hơdôm ană 
blung-hlâo mơ̆ng hlô-mơnơ̆ng rong ih ƀôdah mơ̆ng tơpul triu ih ƀôdah mơ̆ng tơpul 
rơmô ih mơ̆n.h 20Song-mă bĕ ană aseh-glai blung-hlâo hăng sa drơi ană triu, samơ̆ 
tơdah ih ƀu song-mă ñu ôh, wŏk hĭ bĕ tơkuai ñu. Song-mă bĕ abih-bang ană-kơčoa đah-
rơkơi ih. u hơmâo hlơi pô ôh rai ƀơi anăp Kâo hăng tơngan đôč-đač.i  

21“Ih či mă-bruă amăng năm hrơi, samơ̆ ƀơi hrơi tal tơjuh ih či pơdơi; wơ̆t-tơdah 
tơdang amăng bơyan jŭ-pla laih anŭn bơyan hơpuă ih khŏm pơdơi mơ̆n.j  

22“Djă-hơdơr bĕ Tơlơi Phet kơ Tơlơi Hơpuă wơ̆t-hăng hơdôm boh-čroh hlâo-hlang 
amăng bơyan hơpuă pơdai-kơtor, laih anŭn Tơlơi Phet kơ Tơlơi Pơƀut Glaĭ kơ tơlơi 
pơplih amăng thŭn.k 23Klâo wơ̆t amăng sa thŭn abih-bang ƀing đah-rơkơi gih či nao ƀơi 
anăp Yahweh Prŏng Hloh, jing Ơi Adai ƀing Israel yơh. 24Kâo či puh-pơđuaĭ hĭ ƀing 
kơnung-djuai anŭn ƀơi anăp ih laih anŭn pơlar guai-čar ih, laih anŭn ƀu hơmâo hlơi pô 
ôh pơlŏm mă-tŭ anih-lŏn ih tơdang ih đĭ nao klâo wơ̆t amăng sa thŭn rai ƀơi anăp 
Yahweh Ơi Adai ih.  

25“Anăm pơyơr drah mơ̆ng sa gơnam-pơyơr kơ Kâo hrŏm hăng gơnam hơmâo tơpơi 
ôh, laih anŭn anăm lui brơi gơnam-pơyơr pă ôh dŏ rơbeh amăng Tơlơi Phet Tơlơi Găn 
truh kơ mơguah.l  

26“Ba rai bĕ hơdôm boh-čroh hlâo-hlang mơ̆ng đang-hơma ih pơ sang Yahweh Ơi 
Adai ih. Anăm hơtŭk-tơnă sa drơi ană bơbe hrŏm hăng ia-tơsâo amĭ ñu ôh.”m  

27Giŏng anŭn, Yahweh pơtă kơ Môseh dơ̆ng tui anai, “Čih trŭn bĕ hơdôm boh-hiăp 

                                                 
f34:17 Tơlơi Tơbiă 20:4; Tơlơi-Bruă Lêwi 19:4; Tơlơi Juăt 5:8; 27:15.  
g34:18 Tơlơi Tơbiă 12:14-20; Tơlơi-Bruă Lêwi 23:6-8; Tơlơi Yap 28:16-25.  
h34:19 Tơlơi Tơbiă 13:2.  
i34:20 Tơlơi Tơbiă 13:13.  
j34:21 Tơlơi Tơbiă 20:9-10; 23:12; 31:15; 35:2; Tơlơi-Bruă Lêwi 23:3; Tơlơi Juăt 5:13-14.  
k34:22 Tơlơi-Bruă Lêwi 23:15-21, 39-43; Tơlơi Yap 28:26-31.  
l34:25 Tơlơi Tơbiă 12:10.  
m34:26 Tơlơi Juăt 26:2; 14:21.  

anai, yuakơ ƀơi hơdôm boh-hiăp anai yơh Kâo hơmâo pơjing laih tơlơi pơgop hăng ih 
laih anŭn hăng ƀing Israel.” 28Môseh dŏ pơ anŭn hăng Yahweh pă̱pluh hrơi pă̱pluh 
mlam ƀu hơmâo ƀơ̆ng ƀañ-tơpŭng kŏn mơñum ia hơget lơi. Laih anŭn Ñu čih ƀơi khul 
hơnăl boh-pơtâo anŭn hơdôm boh-hiăp tơlơi pơgop, jing Pluh Mơta Tơlơi Juăt yơh.  

Môseh Trŭn Mơ̆ng Čư̆ Sinai  
29Tơdang Môseh trŭn mơ̆ng čư̆ Sinai hăng dua boh hơnăl boh-pơtâo Tơlơi Gơ̆ng-

Jơlan ƀơi tơngan ñu, ñu ƀu pơmĭn ôh ƀô̆ ñu ba ̱ng bơngač yuakơ ñu hơmâo pơhiăp laih 
hăng Yahweh.n 30Tơdang A ̱rôn laih anŭn abih-bang ƀing Israel ƀuh Môseh, ƀô̆ ñu rơđah 
bơngač, laih anŭn ƀing gơñu huĭ yơh tơdah ƀing gơñu rai jĕ gơ̆. 31Samơ̆ Môseh iâu rai 
ƀing gơñu; tui anŭn A ̱rôn laih anŭn abih-bang ƀing kŏng-tha mơ̆ng rĭm kơnung-djuai 
rai pơ ñu laih anŭn Môseh pơhiăp hăng ƀing gơ̆ yơh. 32Tơdơi kơ anŭn, abih-bang ƀing 
Israel rai jĕ ñu laih anŭn ñu brơi kơ ƀing gơ̆ abih-bang tơlơi juăt Yahweh hơmâo brơi 
laih kơ ñu ƀơi čư̆ Sinai yơh.  

33Tơdang Môseh pơhiăp giŏng laih hăng ƀing gơñu, ñu go ̱m hĭ ƀô̆ ñu hăng sa bơnăl 
rơpi̱h. 34Samơ̆ tơdang ñu mŭt nao amăng Sang Khăn ƀơi anăp Yahweh kiăng kơ pơhiăp 
hăng Ñu, ñu pŏk hĭ bơnăl-rơpi̱h anŭn tơl ñu tơbiă. Laih anŭn ñu tơbiă hăng ruai kơ 
ƀing Israel hơget-tơlơi Yahweh hơmâo pơtă laih, 35ƀing gơñu ƀuh ƀô̆ Môseh rơđah 
bơngač. Giŏng anŭn, Môseh go̱m glaĭ ƀô̆ ñu hăng bơnăl-rơpi ̱h tơl ñu mŭt nao pơhiăp 
hăng Yahweh dơ̆ng yơh.  

35  

Khul Tơlơi Phiăn Kơ Hrơi Saƀat  
1Môseh pơƀut glaĭ abih-bang kơnung-djuai ƀing Israel laih anŭn laĭ kơ ƀing gơñu tui 

anai, “Anai yơh jing khul tơlơi Yahweh hơmâo pơtă laih kơ ƀing gih kiăng kơ ngă: 
2Amăng năm hrơi, pơgiŏng hĭ bruă-mă bĕ, samơ̆ truh hrơi tal tơjuh jing hrơi rơgoh-
hiam kơ ƀing gih, anŭn jing sa hrơi pơdơi Saƀat kơ Yahweh yơh. Hlơi pô mă-bruă 
amăng hrơi anai khŏm tŭ-mă tơlơi djai yơh.o 3Anăm tuč apui ôh amăng hơdôm anih dŏ 
gih amăng hrơi Saƀat anŭn.”  

Hơdôm Gơnam-Pơyơr Kơ Sang Yang Hăng Khăn Rơgoh-Hiam  

(Tơlơi Tơbiă 25:1-9)  
4Môseh pơhiăp hăng abih-bang ƀing ană-plei Israel tui anai, “Anai jing tơlơi Yahweh 

                                                 
n34:29-35 2 Korinthos 3:7-16.  

hơmâo pơđar laih: 5Mơ̆ng gơnam ƀing gih hơmâo, mă bĕ tơlơi pơyơr kơ Yahweh. Rĭm 
čô hlơi pô tŭ-ư či ba rai sa gơnam-pơyơr kơ Yahweh hăng mah, amrăk laih anŭn hăng 
ko ̱ng; 6bơnăl añrŭ ia mik, mơla ̱ng laih anŭn ia mriah-huč, laih anŭn bơnăl blâo-ƀlĭ; 
bơnăl blâo bơbe; 7khul klĭ triu-tơno añrŭ mriah laih anŭn khul klĭ akan prŏng, khul 
kơyâo akasi; 8ia-rơmuă ôliwơ kơ apui-kơđen, gơnam-hăng kơ ia ƀâo mơngưi pioh trôč 
laih anŭn kơ mơnâo ƀâo hiam; 9laih anŭn khul boh-pơtâo ônik hăng khul boh-pơtâo 
yom pơkŏn kiăng kơ jră̱ mŭt ƀơi ao êphôd laih anŭn ƀơi ao tơda.  

Hơdôm Gơnam Yua Kơ Sang Yang Hăng Khăn  

(Tơlơi Tơbiă 39:32-43)  
10“Abih-bang ƀing hlơi pô thâo-hluh amăng ƀing gih či rai laih anŭn pơkra rĭm gơnam 

Yahweh hơmâo pơtă laih tui anai: 11Sang khăn wơ̆t-hăng khăn-păng ñu laih anŭn 
gơnam go ̱m ñu, hơdôm gơnam goaĭ, khul hơnăl-pơnăng, kơyâo-pơgăn, khul tơmĕh laih 
anŭn khul jơ̆ng-atur; 12hip hăng khul gai-čơkŭng ñu laih anŭn kơnŏp tơlơi pap-brơi, 
laih anŭn khul khăn-păng pơgăn hĭ ñu; 13kơnưl-kơƀa ̱ng hăng khul gai-čơkŭng ñu wơ̆t-
hăng abih-bang gơnam yua laih anŭn bañ-tơpŭng pơyơr kơ Yahweh mơ̆n; 14tơkai-
kơđen kơ tơlơi bơngač hăng hơdôm gơnam yua ñu, khul apui-kơđen laih anŭn ia-jâo 
kiăng kơ tuč; 15kơnưl čuh mơnâo ƀâo mơngưi hăng khul gai-čơkŭng ñu, ia ƀâo mơngưi 
pioh trôč laih anŭn gơnam ƀâo mơngưi; khăn-păng kơ bah-amăng ƀơi jơlan mŭt nao kơ 
sang khăn; 16kơnưl kơ gơnam-pơyơr čuh hăng driah ko̱ng rưng ñu, khul gai-čơkŭng ñu 
hăng abih gơnam yua ñu; kơthŭng rao wơ̆t-hăng tơkai ñu; 17khul khăn-păng kơ wăl-
tơdron wơ̆t-hăng khul tơmĕh ñu laih anŭn jơ̆ng-atur ñu, laih anŭn khăn-păng kơ bah-
amăng nao pơ wăl-tơdron; 18khul gai-črŏ̱ kơ sang khăn laih anŭn kơ wăl-tơdron, hăng 
khul hrĕ-kuĭ gơñu; 19khul ao mơñam kơ bruă-mă amăng sang yang, wơ̆t khul ao rơgoh-
hiam kơ A ̱rôn jing khua ngă yang laih anŭn khul ao kơ ƀing ană đah-rơkơi ñu tơdang 
gơñu mă-bruă khua ngă yang.  

Ană-Plei Ba Rai Hơdôm Gơnam-Pơyơr Gơñu  
20Giŏng anŭn, abih-bang ƀing Israel tơbiă đuaĭ mơ̆ng anăp Môseh, 21laih anŭn rĭm čô 

hlơi pô tŭ-ư laih anŭn pran-jua ñu kiăng, ba rai bĕ sa gơnam pơyơr kơ Yahweh kơ bruă 
amăng Sang Khăn pơjơnum, kơ abih-bang bruă-mă pơ anŭn, laih anŭn kơ khul ao 
rơgoh-hiam. 22Abih-bang hlơi pô tŭ-ư, đah-rơkơi laih anŭn đah-kơmơi kar-kaĭ, ba rai 
bĕ djŏp-mơta gơnam pơhrôp hăng mah tui anai: Hơdôm gơnam toăk, buai, rơbưn laih 
anŭn lu gơnam pơhrôp pơkŏn. Abih-bang ƀing gơñu pơyơr mah gơñu kar hăng sa 
gơnam-pơyơr pŭ-đĭ kơ Yahweh yơh. 23Abih-bang hlơi pô hơmâo bơnăl añrŭ ia mik, 

mơla ̱ng ƀôdah mriah-huč, ƀôdah bơnăl blâo-ƀlĭ, ƀôdah blâo bơbe, khul klĭ triu-tơno 
añrŭ mriah ƀôdah khul klĭ akan prŏng, gơñu ba rai gơnam anŭn yơh. 24ing hlơi pô 
pơyơr sa gơnam-pơyơr hăng amrăk ƀôdah hăng ko ̱ng, ba rai bĕ kar hăng sa gơnam-
pơyơr kơ Yahweh, laih anŭn rĭm čô hlơi pô hơmâo kơyâo akasi kơ hơget tơlơi-bruă, 
ñu ba rai yơh. 25Rĭm ƀing đah-kơmơi thâo dui-mơrai hăng tơngan ñu laih anŭn ba rai 
khul mơrai ñu hơmâo dui anŭn tui anai: Mơrai mik, mơla ̱ng ƀôdah mơrai mriah-huč 
ƀôdah bơnăl blâo-ƀlĭ. 26Laih anŭn abih-bang ƀing đah-rơkơi hlơi pô tŭ-ư hăng thâo, 
ƀing gơñu dui-mơrai blâo bơbe. 27ing djă-akŏ ba rai khul boh-pơtâo ônik laih anŭn 
khul boh-pơtâo yom pơkŏn kiăng kơ jră̱ mŭt ƀơi ao êphôd laih anŭn ƀơi ao tơda. 28ing 
gơñu ăt ba rai hơdôm gơnam-hăng laih anŭn ia-jâo kơ khul apui-kơđen, kơ ia ƀâo 
mơngưi pioh trôč laih anŭn kơ gơnam ƀâo hiam. 29Abih-bang ƀing Israel đah-rơkơi laih 
anŭn đah-kơmơi jing ƀing tŭ-ư ba rai kơ Yahweh hơdôm gơnam-pơyơr tui-hăng pran-
jua kiăng yơh; ƀing gơñu pơyơr kơ abih-bang bruă Yahweh hơmâo pơtă laih kơ ƀing 
gơñu mơ̆ng Môseh.  

ing Mă-Bruă Kơ Sang Khăn Yahweh  

(Tơlơi Tơbiă 31:1-11)  
30Môseh laĭ kơ ƀing Israel tui anai, “Lăng bĕ, Yahweh hơmâo ruăh-mă laih Bezalêl 

ană đah-rơkơi Uri jing tơčô Hur, kơnung-djuai Yudah, 31laih anŭn Ñu pơbă laih gơ̆ 
hăng Yang Bơngăt Ơi Adai, hăng tơlơi thâo-mĭn, tơlơi dưi ngă laih anŭn tơlơi thâo-
hluh amăng djŏp-mơta bruă treh-trah, 32kiăng kơ pơkra-kơčĕ gơnam hăng mah, amrăk 
laih anŭn hăng ko ̱ng, 33kiăng kơ khăt laih anŭn črŏ̱ khul boh-pơtâo, kiăng kơ mă-bruă 
kơyâo laih anŭn amăng djŏp-mơta bruă treh-trah. 34Laih anŭn Yahweh hơmâo brơi laih 
kơ gơ̆ hăng kơ Oholiab ană đah-rơkơi Ahisamak, mơ̆ng kơnung-djuai Dan, tơlơi dưi 
pơtô ƀing pơkŏn. 35Yahweh hơmâo pơbă laih ƀing gơñu hăng tơlơi thâo mă djŏp-mơta 
bruă kar hăng ƀing trah, ƀing kơčĕ, ƀing sĭt-jă̱ hăng mơrai mik, mơrai mơla ̱ng mơrai 
mriah-huč, laih anŭn bơnăl blâo-ƀlĭ, ƀing mơñam, ƀing gơñu dưi ngă djŏp-mơta bruă 
kar hăng ƀing treh-trah laih anŭn ƀing kơčĕ yơh.  

36  
1Tui anŭn, Bezalêl, Oholiab laih anŭn rĭm pô thâo-hluh, kơ ƀing gơñu yơh Yahweh 

hơmâo brơi tơlơi thâo-hluh laih anŭn tơlơi dưi ngă kiăng kơ thâo mă abih-bang bruă 
Ñu hơmâo kơčrâo brơi laih amăng sang yang khŏm ngă bruă tui-hăng Yahweh hơmâo 
pơđar laih.”  

Ană-Plei Ba Rai Lu Gơnam-Pơyơr  

2Giŏng anŭn, Môseh iâu rai Bezalêl hăng Oholiab laih anŭn rĭm ƀing thâo-hluh jing 
ƀing Yahweh hơmâo brơi laih tơlơi ngă, laih anŭn jing ƀing tŭ-ư kiăng kơ rai mă-bruă. 
3ing gơñu tŭ-mă mơ̆ng Môseh abih-bang gơnam-pơyơr ƀing Israel ba rai kiăng pioh 
kơ bruă-mă amăng sang yang. Laih anŭn ăt nanao ba rai gơnam-pơyơr hăng pran-jua 
rơngai kơ rĭm mơguah. 4Tui anŭn, abih-bang ƀing treh-trah, jing ƀing hlak mă-bruă kơ 
sang yang, pơdơi hĭ ƀiă mơ̆ng bruă gơñu, 5laih anŭn ƀing gơñu laĭ hăng Môseh tui anai, 
“ing ană-plei ba rai lu hloh kơ bruă-mă Yahweh hơmâo pơđar laih kiăng kơ pơgiŏng 
hĭ.”  

6Tui anŭn, Môseh pơtă kơ ƀing gơñu mơit boh-hiăp amăng djŏp anih-jưh tui anai, 
“Anăm hơmâo hlơi pô đah-rơkơi ƀôdah đah-kơmơi dơ̆ng tah ba rai sa gơnam-pơyơr 
kơ sang yang.” Tui anŭn, ƀing ană-plei ƀu ba rai dơ̆ng tah, 7yuakơ gơnam ƀing gơñu 
hơmâo djŏp laih kơ abih-bang bruă.  

Pơkra Sang Yang Hăng Khăn Yahweh  

(Tơlơi Tơbiă 26:1-37)  
8Abih-bang ƀing đah-rơkơi amăng ƀing mă-bruă pơkra sang khăn hăng pluh blah 

khăn-păng ngă hăng bơnăl blâo-ƀlĭ mik, mơla ̱ng laih anŭn mriah-huč wơ̆t-hăng rup 
čêrub sĭt-jă̱ ƀơi gơñu mơ̆ng sa čô sĭt-jă̱ rơgơi mơ̆n. 9Abih-bang khăn-păng le̱ng kơ 
pơmơđơr, duapluh-sapăn haih rơyo ̱ng ñu laih anŭn pă̱ haih tơda ñu. 10ing gơñu pơtôp 
rơma blah khăn-păng hrŏm-hơbĭt laih anŭn ăt ngă hrup hăng anŭn kơ rơma blah adih. 
11Giŏng anŭn, ƀing gơñu pơkra khul kwăl-wĭl hăng mơrai mik kơtuai jăh khăn-păng 
tơluč amăng anih-pơtôp tal sa, laih anŭn ăt ngă hrup hăng anŭn mơ̆n kơ anih-pơtôp tal 
dua. 12ing gơñu ăt pơkra rơmapluh boh kwăl-wĭl ƀơi sa khăn-păng laih anŭn rơmapluh 
boh kwăl-wĭl dơ̆ng ƀơi khăn-păng hơnăl-tuč amăng anih-pơtôp tal dua, laih anŭn pioh 
khul kwăl-wĭl anŭn klă̱-anăp hăng tơdruă. 13Giŏng anŭn, ƀing gơñu pơkra rơmapluh 
gơnam goaĭ hăng mah, yua gơnam anai kiăng kơ pơkle̱p dua anih-pơtôp khăn-păng 
hrŏm-hơbĭt, tui anŭn dua anih-pơtôp anai jing hĭ sa sang khăn yơh.  

14ing gơñu pơkra khul khăn-păng mơ̆ng blâo bơbe kơ khăn go ̱m sang khăn; abih-
bang jing pluh-sa blah. 15Abih-bang pluh-sa blah pơđơr soh-sel, klâopluh haih rơyo ̱ng 
ñu laih anŭn pă̱ haih tơda ñu. 16ing gơñu pơtôp rơma blah khăn-păng jing hĭ sa anih-
pơtôp, laih anŭn năm blah adih jing hĭ sa anih-pơtôp mơ̆n. 17Giŏng anŭn, ƀing gơñu 
pơkra rơmapluh boh kwăl-wĭl kơtuai jăh khăn ƀơi khăn-păng tơluč amăng anih-pơtôp 
tal sa, laih anŭn ăt ngă kơtuai jăh khăn ƀơi khăn-păng tơluč amăng anih-pơtôp tal dua. 
18ing gơñu pơkra rơmapluh boh gơnam goaĭ hăng ko ̱ng kiăng kơ pơkle̱p dua anih jing 
hĭ sa sang khăn. 19Giŏng anŭn, ƀing gơñu pơkra kơ sa sang khăn anai sa khăn go ̱m hăng 

khul klĭ triu-tơno añrŭ mriah, laih anŭn gah ngŏ kơ anŭn jing sa blah khăn go ̱m mơ̆ng 
klĭ akan prŏng.  

20ing gơñu pơkra khul hơnăl-pơnăng dơ̆ng đĭ hăng kơyâo akasi kơ sang khăn. 21Rĭm 
hơnăl-pơnăng hơmâo pluh haih rơyo ̱ng laih anŭn sa haih sămkrah tơda ñu, 22hăng dua 
kơnŭh-troă tui anŭn gơñu dưi pơto ̱ hăng tơdruă yơh. ing gơñu pơkra abih-bang 
hơnăl-pơnăng sang khăn hrup hăng hơdră anai soh-sel. 23ing gơñu pơkra duapluh boh 
hơnăl-pơnăng kơ akiăng gah thu ̱ng sang khăn, 24laih anŭn pơkra pă̱pluh boh jơ̆ng-atur 
hăng amrăk anai gah yŭ kơ gơñu, dua boh jơ̆ng-atur kơ sa boh hơnăl-pơnăng, laih anŭn 
sa gah yŭ kơ rĭm kơnŭh-troă. 25Kơ gah adih, gah dư̱r sang khăn, ƀing gơñu pơkra 
duapluh boh hơnăl-pơnăng, 26laih anŭn pă̱pluh boh jơ̆ng-atur hăng amrăk; dua boh 
jơ̆ng-atur gah yŭ kơ rĭm hơnăl. 27ing gơñu pơkra năm boh hơnăl kơ gah tơluč jing 
gah yŭ̱ sang khăn, 28laih anŭn dua boh hơnăl-pơnăng kơ gah akiăng-asuĕk sang khăn pơ 
gah tơluč. 29ơi dua anih akiăng-asuĕk anai, hơnăl-pơnăng khŏm pơkle̱p mơ̆ng atur 
truh pơ hơjŭng laih anŭn yua mơ̆ng sa boh kong ƀơi akŏ; dua boh hơnăl dua anih 
akiăng-asuĕk le̱ng kơ ngă hrup hăng anŭn. 30Tui anŭn, hơmâo sapăn boh hơnăl-pơnăng 
laih anŭn pluh-năm boh jơ̆ng-atur hăng amrăk; dua jơ̆ng-atur amrăk gah yŭ kơ rĭm 
hơnăl.  

31ing gơñu ăt pơkra khul kơyâo-pơgăn hăng kơyâo akasi: Rơma ƀĕ kơ khul hơnăl-
pơnăng sa bơnăh sang khăn, 32rơma ƀĕ kơ khul hơnăl ƀơi gah adih laih anŭn rơma ƀĕ 
kơ khul hơnăl ƀơi gah yŭ̱, jing ƀơi tơluč sang khăn. 33ing gơñu pơkra khul kơyâo-
pơgăn tŏng-krah, tui anŭn ñu dưi tơbiă nao mơ̆ng hơnăl-tuč gah anai truh hơnăl-tuč gah 
adih ƀơi tŏng-krah khul hơnăl-pơnăng. 34ing gơñu lo ̱m khul hơnăl-pơnăng anŭn hăng 
mah laih anŭn ngă kong mah kiăng kơ djă-kơ̆ng khul kơyâo-pơgăn ñu. ing gơñu ăt 
lo ̱m kơyâo-pơgăn anŭn hăng mah mơ̆n.  

35ing gơñu pơkra khăn-păng pơgăn bơnăl blâo-ƀlĭ hăng mơrai mik, mơrai mơla ̱ng 
laih anŭn hăng mơrai mriah-huč wơ̆t-hăng rup čêrub sĭt-jă̱ mŭt ƀơi anŭn mơ̆ng pô sĭt-jă̱ 
rơgơi mơ̆n. 36ing gơñu pơkra pă̱ ƀĕ tơmĕh hăng kơyâo akasi kơ khăn-păng anŭn, laih 
anŭn lo ̱m hĭ gơñu hăng mah. ing gơñu pơkra gơnam goaĭ hăng mah laih anŭn pă̱ boh 
jơ̆ng-atur hăng mah kơ khul tơmĕh anŭn. 37Kơ bah-amăng sang khăn, ƀing gơñu pơkra 
sa blah khăn-păng bơnăl blâo-ƀlĭ hăng mơrai mik, mơrai mơla ̱ng, mơrai mriah-huč laih 
anŭn ăt hơmâo bruă pô sĭt-jă̱ ƀơi anŭn mơ̆n, 38laih anŭn ƀing gơñu pơkra rơma ƀĕ 
tơmĕh hăng hơdôm gơnam goaĭ kơ hơdôm tơmĕh anŭn. ing gơñu ăt lo ̱m gah jŭng 
khul tơmĕh anŭn hăng mah laih anŭn khul hrĕ-drăng kơ gơñu, samơ̆ rơma boh jơ̆ng-
atur ƀơi tơmĕh anŭn brơi ngă hăng ko ̱ng yơh.  

37  

Pơkra Hip Tơlơi Pơgop  

(Tơlơi Tơbiă 25:10-22)  
1Bezalêl pơkra hip hăng kơyâo akasi, rơyo ̱ng ñu dua haih sămkrah, tơda ñu jing sa 

haih sămkrah, laih anŭn dơ̆ng ñu jing sa haih sămkrah. 2Ñu lo ̱m hip anŭn hăng mah-
phŭn wơ̆t gah rơngiao laih anŭn gah lăm, laih anŭn pơkra jăh hăng mah jum-dar ñu. 
3Ñu pơkra pă̱ boh kong mah hăng pơkle̱p hĭ gơñu ƀơi pă̱ ƀĕ tơkai hip, dua boh kong 
gah anai laih anŭn dua boh gah adih. 4Giŏng anŭn, ñu pơkra khul gai-čơkŭng hăng 
kơyâo akasi laih anŭn klôp hĭ gơñu hăng mah. 5Laih anŭn ñu pơmŭt khul gai-čơkŭng 
anŭn amăng khul kong anŭn ƀơi dua bơnăh hip kiăng kơ čơkŭng.  

6Ñu pơkra kơnŏp tơlơi pap-brơi hăng mah-phŭn, dua haih sămkrah rơyo ̱ng ñu laih 
anŭn sa haih sămkrah tơda ñu. 7Giŏng anŭn, ñu pơkra dua boh rup čêrub mơ̆ng mah-
čruih ƀơi dua anih hơnăl-tuč ƀơi kơnŏp anŭn. 8Ñu pơkra sa čêrub ƀơi rơnuč gah anai 
laih anŭn sa čêrub ƀơi rơnuč gah adih; ƀơi dua gah rơnuč anai ñu pơlir hĭ hơdôm čêrub 
anŭn pơti ̱r hăng kơnŏp anŭn. 9Khul čêrub anŭn hơmâo khul čăng gơñu blang nao 
pơanăp laih anŭn pơtơui hĭ kơnŏp anŭn mơ̆ng khul čăng anŭn. Hơdôm čêrub hơmâo 
anăp klă̱ tơdruă, lăng trŭn nao ƀơi kơnŏp anŭn yơh.  

Pơkra Kơnưl-kơƀa̱ng Kơ añ-Tơpŭng  

(Tơlơi Tơbiă 25:23-30)  
10ing gơñu pơkra kơnưl-kơƀa̱ng mơ̆ng kơyâo akasi, rơyo ̱ng ñu jing dua haih, tơda 

ñu sa haih laih anŭn dơ̆ng ñu jing sa haih sămkrah. 11Giŏng anŭn, ƀing gơñu lo ̱m kơnưl 
anŭn hăng mah-phŭn laih anŭn pơkra jăh hăng mah jum-dar kơnưl anŭn. 12ing gơñu ăt 
pơkra jum-dar kơnưl sa bah-tơda ñu sa păh-tơngan laih anŭn lo̱m hĭ bah anŭn hăng 
mah. 13ing gơñu pơkra pă̱ boh kong mah kơ kơnưl-kơƀa ̱ng laih anŭn pơkle̱p hĭ gơñu 
ƀơi pă̱ akiăng-asuĕk, jing anih pă̱ ƀĕ tơkai dŏ. 14Khul kong anai či pioh jĕ hăng bah ñu 
kiăng kơ djă-kơ̆ng gai-čơkŭng kơ tơlơi čơkŭng kơƀa ̱ng. 15Khul gai-čơkŭng anai kơ 
tơlơi čơkŭng kơnưl-kơƀa ̱ng ƀing gơñu pơkra hăng kơyâo akasi laih anŭn lo ̱m hăng 
mah mơ̆n. 16Giŏng anŭn, ƀing gơñu pơkra hơdôm gơnam yua kơ kơnưl-kơƀa ̱ng mơ̆ng 
mah-phŭn, khul ja ̱m, kơčŏk, ge̱t laih anŭn khul mŏng kiăng kơ yua amăng gơnam-
pơyơr ia boh-kơƀâo.  

Pơkra Tơkai-Kơđen  

(Tơlơi Tơbiă 25:31-40)  

17ing gơñu pơkra tơkai-kơđen, čruih ñu mơ̆ng mah-phŭn, tơkai laih anŭn drơi, khul 
kơčŏk ñu hrup hăng bơnga, khul čơnŭh laih anŭn bơnga jing sa drơi hăng tơkai-kơđen. 
18Năm than tơbiă rai mơ̆ng dua bơnăh tơkai-kơđen; klâo than ƀơi gah anai laih anŭn 
klâo than ƀơi gah adih. 19Klâo boh kơčŏk hrup hăng khul bơnga luz hăng čơnŭh laih 
anŭn bơnga blang ƀơi sa ƀĕ than, klâo boh ƀơi than gah adih; laih anŭn kơ abih-bang 
năm ƀĕ than tơbiă rai mơ̆ng sa tơkai-kơđen. 20Laih anŭn ƀơi phŭn-kơđen hơmâo pă̱ boh 
kơčŏk hrup hăng khul bơnga luz hăng čơnŭh laih anŭn bơnga-blang ñu. 21Sa čơnŭh jing 
dŏ gah yŭ kơ sa per than tơbiă rai mơ̆ng tơkai-kơđen, čơnŭh tal dua gah yŭ kơ per tal 
dua, laih anŭn čơnŭh tal klâo dŏ gah yŭ kơ per tal klâo; abih-bang jing năm ƀĕ than. 
22Khul čơnŭh laih anŭn than anŭn jing sa drơi hăng phŭn-kơđen yơh, le̱ng kơ čruih-tia 
mơ̆ng mah-phŭn.  

23ing gơñu pơkra tơjuh boh apui-kơđen wơ̆t-hăng khul gai ke̱p-apui laih anŭn ja ̱m-
hơbâo mơ̆ng mah-phŭn mơ̆n. 24ing gơñu pơkra tơkai-kơđen anai laih anŭn abih-bang 
gơnam yua ñu mơ̆ng sa talang mah-phŭn.  

Pơkra Kơnưl Kơ Gơnam âo Mơngưi  

(Tơlơi Tơbiă 30:1-5)  
25ing gơñu pơkra kơnưl gơnam ƀâo mơngưi mơ̆ng kơyâo akasi. Kơnưl anŭn jing 

mơlă̱, sa haih rơyo ̱ng laih anŭn sa haih tơda, laih anŭn dua haih dơ̆ng. Ăt hơmâo pă̱ ƀĕ 
tơki ƀơi pă̱ akiăng-asuĕk jing khul tơki pơkra sa drơi hăng kơnưl anŭn. 26ing gơñu 
klôp gah ngŏ kơƀa ̱ng laih anŭn abih-bang bơnăh wơ̆t-hăng khul tơki hăng mah-phŭn, 
laih anŭn ngă jăh hăng mah jum-dar kơnưl mơ̆n. 27ing gơñu pơkra dua boh kong mah 
gah yŭ kơ jăh kơnưl, laih anŭn dua boh kong ƀơi gah adih, kiăng kơ djă-kơ̆ng khul gai-
čơkŭng kiăng kơ čơkŭng kơnưl anŭn. 28ing gơñu ăt pơkra khul gai-čơkŭng mơ̆ng 
kơyâo akasi laih anŭn lo ̱m hĭ gơñu hăng mah mơ̆n.  

29ing gơñu ăt pơkra ia ƀâo mơngưi rơgoh-hiam pioh trôč laih anŭn jơngĕh wơ̆t-hăng 
gơnam ƀâo mơngưi jing bruă mơ̆ng pô pơkra ia ƀâo mơngưi rơgơi yơh.p  

38  

Kơnưl-kơƀa̱ng Kơ Gơnam-Pơyơr Čuh  

(Tơlơi Tơbiă 27:1-8)  
1ing gơñu pơkra sa kơnưl-kơƀa ̱ng kơ gơnam-pơyơr čuh mơ̆ng kơyâo akasi hơmâo 

dơ̆ng ñu klâo haih; ñu jing mơlă̱ hơmâo rơma haih rơyo ̱ng laih anŭn rơma haih tơda 

ñu. 2ing gơñu pơkra sa ƀĕ tơki rĭm pă̱ akiăng-asuĕk kơnưl anŭn, tui anŭn khul tơki 
hăng kơnưl anŭn jing hĭ sa drơi, laih anŭn ƀing gơñu lo ̱m kơnưl anŭn hăng ko ̱ng. 3ing 
gơñu pơkra abih-bang gơnam yua ñu hăng ko ̱ng kar hăng khul gŏ ñu, khul ƀơñ-koaĭ, 
khul mŏng, khul ƀuông-rưng laih anŭn khul gŏ-apui. 4ing gơñu ngă sa blah driah-rưng 
hăng ko ̱ng kơ kơnưl jing gah yŭ kơ tăl-dưh, la ̱ng đĭ truh sămkrah đĭ nao pơ kơnưl. 
5ing gơñu pơkra khul kong ngă hăng ko ̱ng kiăng kơ djă-kơ̆ng khul gai-čơkŭng kơ pă̱ 
akiăng-asuĕk driah ko̱ng anŭn. 6ing gơñu pơkra khul gai-čơkŭng mơ̆ng kơyâo akasi 
hăng lo ̱m hĭ hăng ko ̱ng. 7ing gơñu pơmŭt khul gai-čơkŭng anŭn amăng khul kong tui 
anŭn khul gai anŭn dưi dŏ nanao ƀơi dua gah djeo kơnưl kiăng kơ čơkŭng. ing gơñu 
pơkra kơnưl anŭn hăng khul kơyâo-hơnăl laih anŭn hơmâo anih hông-hang gah lăm 
kơnưl anŭn.  

Pơkra Kơthŭng Rao Hăng Ko̱ng  

(Tơlơi Tơbiă 30:18)  
8ing gơñu pơkra kơthŭng rao hăng ko ̱ng laih anŭn tơkai ko ̱ng ñu mơ̆ng khul mơnĭl-

ko ̱ng ƀing đah-kơmơi jing ƀing mă-bruă ƀơi bah-amăng mŭt nao pơ Sang Khăn 
pơjơnum.q  

Wăl-Tơdron Kơ Sang Yang Hăng Khăn  

(Tơlơi Tơbiă 27:9-19)  
9Tŏ-tui anŭn, ƀing gơñu pơkra wăl-tơdron. Gah thu̱ng rơyo ̱ng ñu 100 haih hăng 

hơmâo khăn-păng hăng bơnăl blâo-ƀlĭ, 10hăng duapluh ƀĕ tơmĕh laih anŭn duapluh boh 
jơ̆ng-atur hăng ko ̱ng, laih anŭn hơdôm gơnam goaĭ amrăk hăng khul hrĕ-drăng amrăk 
ƀơi khul tơmĕh anŭn. 11Gah dư̱r ăt hơmâo 100 haih rơyo ̱ng ñu, duapluh ƀĕ tơmĕh laih 
anŭn duapluh boh jơ̆ng-atur ko ̱ng, wơ̆t-hăng hơdôm gơnam goaĭ amrăk laih anŭn khul 
hrĕ-drăng amrăk ƀơi khul tơmĕh anŭn.  

12Tơluč gah yŭ̱ jing rơmapluh haih tơda ñu laih anŭn hơmâo khul khăn-păng mơ̆n, 
hăng pluh ƀĕ tơmĕh laih anŭn pluh boh jơ̆ng-atur, wơ̆t-hăng hơdôm gơnam goaĭ amrăk 
laih anŭn hrĕ-drăng amrăk ƀơi khul tơmĕh. 13Tơluč gah ngŏ̱, anăp nao pơ gah yang-hrơi 
ƀlĕ, jing rơmapluh haih tơda ñu. 14Khul khăn-păng hơmâo pluh-rơma haih rơyo ̱ng ñu 
ƀơi sa bơnăh bah-amăng mŭt, hăng klâo ƀĕ tơmĕh wơ̆t-hăng klâo boh jơ̆ng-atur, 15laih 
anŭn khul khăn-păng jing ăt pluh-rơma haih rơyo ̱ng ñu ƀơi bơnăh gah adih bah-amăng 
truh pơ wăl-tơdron, hăng klâo ƀĕ tơmĕh laih anŭn klâo boh jơ̆ng-atur. 16Abih-bang 

khăn-păng jum-dar wăl-tơdron jing hăng bơnăl blâo-ƀlĭ soh-sel. 17Khul jơ̆ng-atur kơ 
khul tơmĕh jing hăng ko ̱ng. Hơdôm gơnam goaĭ laih anŭn khul hrĕ-drăng ƀơi khul 
tơmĕh jing hăng amrăk, laih anŭn khul gah jŭng tơmĕh gơñu jing lo ̱m hăng amrăk 
mơ̆n; tui anŭn abih-bang tơmĕh kơ wăl-tơdron le̱ng kơ hơmâo hrĕ-drăng hăng amrăk 
soh-sel.  

18Khăn-păng kơ bah-amăng mŭt nao pơ wăl-tơdron ngă hăng mơrai mik, mơla ̱ng laih 
anŭn mriah-huč, laih anŭn hăng bơnăl blâo-ƀlĭ, wơ̆t-hăng bruă-mơnuă mơ̆ng pô sĭt-jă̱ 
rơgơi mơ̆n. Khăn-păng anai jing duapluh haih rơyo ̱ng ñu laih anŭn ăt hrup hăng khul 
khăn-păng wăl-tơdron mơ̆n, hơmâo rơma haih jing dơ̆ng ñu, 19hăng pă̱ ƀĕ tơmĕh, jŭng 
hơdôm tơmĕh anŭn lo ̱m hăng amrăk laih anŭn pă̱ boh jơ̆ng-atur ko ̱ng. Gơnam goaĭ laih 
anŭn hrĕ-drăng gơñu jing hăng amrăk, laih anŭn ƀơi khul kơƀa ̱ng arăng lo̱m gơñu hăng 
amrăk. 20Abih-bang gai-črŏ̱ kơ sang yang hăng khăn laih anŭn kơ wăl-tơdron jing ngă 
hăng ko ̱ng soh-sel.  

Hơdôm Gơnam Yua Amăng Sang Yang Hăng Khăn  
21Anai jing hơdôm gơnam hơmâo yua laih kơ sang khăn, jing kơ sang khăn Gơ̆ng-

Jơlan, jing tơlơi hơmâo čih pioh laih hăng tơlơi Môseh pơđar mơ̆ng ƀing Lêwi gah yŭ 
kơ tơlơi git-gai Ithamar, ană đah-rơkơi A̱rôn, jing khua ngă yang. 22Bezalêl ană đah-
rơkơi Uri, jing tơčô đah-rơkơi Hur, kơnung-djuai Yudah, hơmâo pơkra laih rĭm mơta-
tơlơi Yahweh pơtă kơ Môseh; 23hrŏm-hăng ñu jing Oholiab ană đah-rơkơi Ahisamak, 
kơnung-djuai Dan, jing sa čô treh-trah laih anŭn thâo-kơčĕ, laih anŭn jing sa čô thâo 
sĭt-jă̱ hăng mơrai mik, mơla ̱ng laih anŭn mriah-huč laih anŭn hăng bơnăl blâo-ƀlĭ mơ̆n. 
24Mrô-pơƀut glaĭ hơdôm mah mơ̆ng gơnam-pơyơr pŭ-đĭ hơmâo yua laih kơ abih-bang 
bruă amăng sang yang jing duapluh-duapăn talang laih anŭn tơjuh-rơtuh klâopluhr 
sekel, tui-hluai hăng sekel sang yang yơh.  

25Mrô-yap kơ amrăk mơ̆ng ƀing ană-plei jing ƀing arăng hơmâo yap laih, jing sa-
rơtuhs talang laih anŭn sa-rơbâo tơjuh-rơtuh tơjuhpluh-rơmat sekel, tui-hluai hăng sekel 
sang yang;u 26sa beka kơ sa čô mơnuih, anŭn jing sămkrah sekel tui-hluai hăng sekel 
sang yang, mơ̆ng ƀing hlơi pô arăng hơmâo yap laih jing ƀing mơ̆ng duapluh thŭn pơ 
ngŏ, abih-bang jing năm-rơtuh klâo-rơbâo rơma-rơtuh rơmapluhv čô đah-rơkơi.w27Mrô-

                                                 
r38:24: Anai jing 730.  
s38:25: Anai jing 100.  
t38:25: Anai jing 1775.  
u38:25-26: Tơlơi Tơbiă 30:11-16.  
v38:26: Anai jing 603,550.  

yap khul amrăk hơmâo yua amăng bruă pơkra khul jơ̆ng-atur kơ sang yang laih anŭn 
kơ khăn-păng jing sa-rơtuhx talang; sa-rơtuhy boh jơ̆ng-atur mơ̆ng sa-rơtuhz talang, sa 
talang kơ sa jơ̆ng-atur. 28ing gơñu yua truh kơ sa-rơbâo tơjuh-rơtuh tơjuhpluh-rơmaa 
sekel amrăk kiăng kơ pơkra hơdôm gơnam goaĭ kơ khul tơmĕh, kiăng kơ lo̱m gah jŭng 
kơ khul tơmĕh laih anŭn kiăng kơ pơkra khul hrĕ-drăng kơ khul tơmĕh mơ̆n.  

29Mrô-yap ko ̱ng mơ̆ng gơnam-pơyơr pŭ-đĭ jing tơjuhpluh talang laih anŭn dua-rơbâo 
pă̱-rơtuhb sekel. 30ing gơñu yua khul ko ̱ng anai kiăng kơ pơkra khul jơ̆ng-atur kơ bah-
amăng mŭt nao pơ Sang Khăn pơjơnum; kơnưl ngă hăng ko ̱ng wơ̆t-hăng driah ko ̱ng ñu 
laih anŭn abih-bang gơnam yua ñu, 31khul jơ̆ng-atur kơ wăl-tơdron jum-dar laih anŭn 
kơ bah-amăng mŭt ñu, wơ̆t-hăng abih-bang khul gai-črŏ̱ kơ sang khăn laih anŭn kơ 
jum-dar wăl-tơdron.  

39  

Pơkra Khul Ao Kơ ing Khua Ngă Yang  

(Tơlơi Tơbiă 28:1-14)  
1Mơ̆ng mơrai mik, mơla ̱ng laih anŭn mriah-huč ƀing gơñu pơkra khul ao mơñam kơ 

bruă-mă amăng sang khăn. ing gơñu ăt pơkra khul ao rơgoh-hiam kơ A ̱rôn mơ̆n kar 
hăng Yahweh hơmâo pơđar laih kơ Môseh.  

Ao Êphot  
2ing gơñu pơkra ao êphôd hăng mơrai mah, mơrai mik, mơla ̱ng laih anŭn mơrai 

mriah-huč, laih anŭn hăng mơrai blâo-ƀlĭ. 3ing gơñu čruih-rơpi̱h hla mah laih anŭn 
khăt hĭ jing suai mơrai hăng pơmŭt hrŏm hăng mơrai mik, mơla ̱ng laih anŭn mriah-huč, 
laih anŭn hăng mơrai blâo-ƀlĭ, jing bruă-mă mơ̆ng sa čô pô thâo treh-trah. 4ing gơñu 
pơkra khul bơnăl ao-bra kơ ao êphôd jing gơnam pơtôp hăng dua anih-asuĕk ñu, tui 
anŭn ñu dưi đo̱m. 5Drăng-kơiăng mơñam hiam, ngă hăng mơrai mah, mik, mơla ̱ng, 
mriah-huč laih anŭn hăng mơrai blâo-ƀlĭ, pơtôp hăng ao êphôd tui anŭn kiăng kơ jing 
hĭ sa drơi, kar hăng Yahweh hơmâo pơtă laih kơ Môseh.  

6ing gơñu jiă khul boh-pơtâo ônik amăng khul grŏ̱ mah laih anŭn čih-treh ƀơi 

                                                                                                                                                 
w38:26: Mathiơ 17:24.   
x38:27: Anai jing 100.  
y38:27: Anai jing 100.  
z38:27: Anai jing 100.  
a38:28: Anai jing 1775.  
b38:29: Anai jing 2400.  

hơdôm pơtâo anŭn hrup hăng sa gru-kơđŏm hăng khul anăn ƀing ană đah-rơkơi Israel. 
7Giŏng anŭn, ƀing gơñu pơtôp khul grŏ̱ anŭn ƀơi khul bơnăl ao-bra kơ ao êphôd jing 
khul boh-pơtâo djă-hơdơr kơ ƀing ană đah-rơkơi Israel, tui hăng Yahweh hơmâo pơđar 
laih kơ Môseh.  

Pơkra Ao Tơda  

(Tơlơi Tơbiă 28:15-30)  
8ing gơñu pơkra ao tơda mơ̆ng bruă sa čô thâo pơkra. ing gơñu pơkra ao tơda anai 

hrup hăng ao êphôd tui anai: Hăng mơrai mah, mơrai mik, mơla ̱ng, mriah-huč laih anŭn 
hăng mơrai blâo-ƀlĭ. 9Ao tơda anai jing mơlă̱, rơyo ̱ng ñu sa păh-tơngan laih anŭn tơda 
ñu ăt sa păh-tơngan mơ̆n, laih anŭn čơkŭt hĭ jing dua tal. 10Giŏng anŭn, ƀing gơñu jiă 
pă̱ tơroai khul boh-pơtâo yom ƀơi anŭn. Amăng tơroai tal sa hơmâo sa sar sardôn, sa 
sar tôpas laih anŭn sa sar emerôt; 11amăng tơroai tal dua hơmâo sa sar emeral, sa sar 
saphir laih anŭn sa sar diamôn; 12amăng tơroai tal klâo hơmâo sa sar jasin, sa sar agat 
laih anŭn sa sar amêtis; 13amăng tơroai tal pă̱ hơmâo sa sar bêril, sa sar ônik laih anŭn 
sa sar jasper. ing gơñu jră̱ hơdôm sar pơtâo anai mŭt amăng khul grŏ̱ hăng mah. 
14Hơmâo pluh-dua sar pơtâo, rĭm sar pơtâo hơmâo sa anăn ƀing ană đah-rơkơi Israel, 
rĭm sar pơtâo treh hrup hăng sa gru-kơđŏm hăng sa anăn amăng pluh-dua kơnung-djuai.  

15Kơ bơnăl ao tơda gơñu pơkra sa hrĕ añŭ hăng mah-phŭn hrup hăng hrĕ-kuĭ. 16ing 
gơñu pơkra dua boh grŏ̱ mah laih anŭn dua boh kong mah, laih anŭn pơkle̱p hĭ khul 
kong anai ƀơi dua akiăng-asuĕk ao tơda. 17ing gơñu akă dua djoi hrĕ añŭ nao ƀơi khul 
kong ƀơi hơdôm akiăng-asuĕk ao tơda, 18laih anŭn gah tơluč hrĕ añŭ kơ dua boh grŏ̱, 
pơtôp hĭ gơñu ƀơi khul bơnăl ao-bra kơ ao êphôd ƀơi gah anăp. 19ing gơñu pơkra dua 
boh kong mah hăng pơtôp ƀơi dua boh akiăng-asuĕk gah adih ao tơda ƀơi jăh gah-lăm 
jĕ ao êphôd. 20Giŏng anŭn, ƀing gơñu pơkra dua boh kong mah dơ̆ng hăng pơtôp hĭ 
kong anŭn ƀơi gah yŭ kơ bơnăl ao-bra jing gah anăp kơ ao êphôd, jĕ ƀơi tơhnăl-sĭt gah 
ngŏ kơ drăng-kơiăng ao êphôd. 21ing gơñu akă khul kong ao-bra laih anŭn khul kong 
ao êphôd hăng hrĕ ia mik, pơto ̱ nao kơ drăng-kơiăng tui anŭn ao tơda ƀu či tơglŏh đuaĭ 
hĭ mơ̆ng ao êphôd ôh, tui hăng Yahweh hơmâo pơtă laih kơ Môseh.  

Pơkra Khul Ao Pơkŏn Dơ̆ng Kơ ing Khua Ngă Yang  

(Tơlơi Tơbiă 28:31-43)  
22ing gơñu pơkra ao phyung kơ ao êphôd abih-bang hăng bơnăl ia mik, mơ̆ng bruă 

pô thâo mơñam, 23hăng sa boh amăng tŏng-krah ao phyung anŭn hrup hăng sa kuăl 
tơkuai ao, laih anŭn sĭt jum-dar jăh anŭn tui anŭn tơkuai ao anŭn hoaĭ tơĭ hĭ ôh. 24ing 

gơñu pơkra hơdôm boh pumƀre hăng mơrai mik, mơla ̱ng, mriah-huč laih anŭn hăng 
mơrai blâo-ƀlĭ jum-dar jăh ao gah yŭ. 25Laih anŭn ƀing gơñu pơkra khul răng-răi hăng 
mah-phŭn laih anŭn tep hĭ gơñu jum-dar jăh ao gah yŭ pơkơmlăh hăng hơdôm boh 
pumƀre anŭn jum-dar jăh ao gah yŭ. 26ing gơñu pioh hơdôm boh răng-răi hăng boh 
pumƀre pơkơmlăh nao-rai jum-dar jăh ao kiăng kơ buh amăng bruă ngă yang, tui hăng 
Yahweh hơmâo pơtă laih kơ Môseh.  

27Kơ A ̱rôn hăng ƀing ană đah-rơkơi ñu, gơñu pơkra khul ao-rơpi̱h hăng bơnăl blâo-
ƀlĭ, jing bruă-mă mơ̆ng pô thâo mơñam, 28laih anŭn muk hăng bơnăl blâo-ƀlĭ, hrĕ-drăng 
akŏ laih anŭn khul ao gah lăm hăng bơnăl blâo-ƀlĭ. 29Drăng-kơiăng pơkra hăng mơrai 
blâo-ƀlĭ, mơrai mik, mơla ̱ng laih anŭn mơrai mriah-huč, mơ̆ng bruă pô thâo sĭt-jă̱, tui 
hăng Yahweh hơmâo pơtă laih kơ Môseh.  

30ing gơñu pơkra sa pŏk plăk mơ̆ng mah-phŭn, jing sa gru pơyơr rơgoh-hiam, laih 
anŭn trah ƀơi anŭn hrup hăng boh-hiăp ƀơi sa gru-kơđŏm tui anai: Rơgoh-Hiam Yơh 
Kơ Yahweh. 31Giŏng anŭn, ƀing gơñu pơkle̱p plăk anŭn ƀơi muk hăng sa boh hrĕ ia 
mik tui hăng Yahweh hơmâo pơtă kơ Môseh laih.  

Tơlơi Pơgiŏng Hĭ Bruă-Mă  

(Tơlơi Tơbiă 35:10-19)  
32Tui anŭn, abih-bang bruă amăng sang khăn, jing Sang Khăn pơjơnum anŭn, arăng 

hơmâo pơgiŏng hĭ laih. ing Israel ngă rĭm bruă tui hăng Yahweh hơmâo pơđar laih kơ 
Môseh. 33Giŏng anŭn, ƀing gơñu ba rai sang yang hăng khăn kơ Môseh tui anai: Sang 
khăn hăng abih-bang gơnam yua ñu, răng-rai gơnam goaĭ ñu, khul hơnăl-pơnăng, khul 
kơyâo-pơgăn, khul tơmĕh laih anŭn khul jơ̆ng-atur, 34khăn go ̱m ngă hăng khul klĭ triu 
añrŭ mriah, khăm go̱m hăng klĭ akan prŏng laih anŭn khăn-păng pơgăn; 35Hip Tơlơi 
Pơgop hăng khul gai-čơkŭng laih anŭn kơnŏp pơkra tơlơi pap-brơi; 36kơnưl-kơƀa ̱ng 
hăng abih-bang gơnam yua ñu laih anŭn ƀañ-tơpŭng kơ tơlơi pơyơr; 37tơkai-kơđen 
hăng mah-phŭn, apui-kơđen ñu, abih-bang gơnam yua ñu, laih anŭn ia-jâo kơ apui; 
38kơnưl mah, ia ƀâo mơngưi pioh trôč, gơnam ƀâo mơngưi, laih anŭn khăn-păng kơ 
bah-amăng mŭt nao pơ sang khăn; 39kơnưl ko ̱ng hăng driah ko̱ng ñu, gai-čơkŭng laih 
anŭn hăng abih-bang gơnam yua ñu; kơthŭng rao hăng tơkai ñu; 40khul khăn-păng kơ 
wăl-tơdron hăng khul tơmĕh laih anŭn jơ̆ng-atur ñu, laih anŭn khăn-păng kơ bah-amăng 
mŭt nao pơ wăl-tơdron; khul hrĕ-kuĭ laih anŭn khul gai-črŏ̱ kơ wăl-tơdron; laih anŭn 
abih-bang dram-gơnam kơ sang khăn, jing Sang Khăn pơjơnum; 41laih anŭn khul ao 
mơñam pioh buh amăng bruă ngă yang amăng sang yang, wơ̆t-hăng khul ao A ̱rôn jing 
khua ngă yang laih anŭn khul ao kơ ƀing ană đah-rơkơi ñu tơdang ƀing gơñu mă-bruă 

ƀing khua ngă yang.  
42ing Israel hơmâo pơgiŏng hĭ laih abih-bang bruă kar hăng Yahweh hơmâo pơtă 

laih kơ Môseh. 43Môseh ep-kơsem bruă-mơnuă anŭn hăng ƀuh ƀing gơñu hơmâo 
pơgiŏng hĭ laih tui hăng Yahweh hơmâo pơtă laih. Tui anŭn, Môseh bơni-hiam kơ ƀing 
gơñu yơh.  

40  

Tơlơi Pơdơ̆ng Đĭ Laih Anŭn Tơlơi Pơyơr Sang Khăn  
1Giŏng anŭn, Yahweh pơhiăp hăng Môseh tui anai, 2“Pơdơ̆ng đĭ bĕ sang khăn jing 

Sang Khăn pơjơnum anŭn ƀơi hrơi tal sa. 3Pioh bĕ Hip Tơlơi Pơgop amăng anŭn laih 
anŭn pơgăn hĭ anih hip anŭn hăng khăn-păng. 4Ba mŭt bĕ kơnưl-kơƀa ̱ng laih anŭn dap 
hơdôm gơnam lŏm kơ kơnưl-kơƀa ̱ng anai. Giŏng anŭn, ba mŭt bĕ tơkai-kơđen laih 
anŭn dap đĭ apui ñu. 5Pioh bĕ kơnưl mah kơ gơnam ƀâo mơngưi ƀơi gah anăp kơ Hip 
Tơlơi Pơgop laih anŭn pioh bĕ khăn-păng ƀơi bah-amăng mŭt nao pơ sang khăn.  

6“Pioh bĕ kơnưl kơ gơnam-pơyơr čuh ƀơi gah anăp kơ bah-amăng mŭt nao pơ Sang 
Khăn pơjơnum; 7pioh bĕ kơthŭng rao kơplăh-wăh Sang Khăn pơjơnum hăng kơnưl ngă 
yang laih anŭn tuh mŭt bĕ ia amăng kơthŭng anŭn. 8Pơdơ̆ng đĭ bĕ khăn-păng jum-dar 
wăl-tơdron laih anŭn pioh khăn-păng ƀơi bah-amăng mŭt nao pơ wăl-tơdron mơ̆n.  

9“Mă bĕ ia ƀâo mơngưi pioh trôč hăng pik ƀơi sang khăn laih anŭn rĭm gơnam amăng 
anŭn; pơrơgoh hĭ bĕ ñu laih anŭn abih-bang gơnam yua, tui anŭn ñu či jing hĭ rơgoh-
hiam yơh. 10Giŏng anŭn, trôč bĕ ƀơi kơnưl kơ gơnam-pơyơr čuh laih anŭn ƀơi abih 
gơnam yua ñu; pơrơgoh hĭ bĕ kơnưl anŭn laih anŭn ñu či jing hĭ rơgoh-hiam biă-mă 
yơh. 11Trôč bĕ ia ƀâo mơngưi ƀơi kơthŭng rao laih anŭn ƀơi tơkai ñu kiăng pơrơgoh hĭ 
abih kơthŭng anŭn.  

12“Ba nao bĕ A̱rôn wơ̆t-hăng ƀing ană đah-rơkơi ñu pơ bah-amăng mŭt nao pơ Sang 
Khăn pơjơnum laih anŭn mơnơi hĭ ƀing gơñu. 13Giŏng anŭn, buh brơi bĕ A̱rôn amăng 
khul ao rơgoh-hiam, trôč ia ƀâo mơngưi ƀơi ñu kiăng pơrơgoh hĭ ñu, tui anŭn ñu či 
mă-bruă Kâo jing sa čô khua ngă yang yơh. 14Ba rai bĕ ƀing ană đah-rơkơi ñu hăng buh 
brơi ƀing gơñu hăng khul ao rơpi ̱h. 15Trôč bĕ ia ƀâo mơngưi ƀơi ƀing gơñu kar hăng ih 
hơmâo trôč laih ƀơi ama gơñu, tui anŭn ƀing gơñu či mă-bruă Kâo jing ƀing khua ngă 
yang yơh. Tơlơi trôč ia ƀâo kơ ƀing gơñu anŭn či ngă brơi kơ ƀing gơñu jing ƀing 
khua ngă yang truh pơ hơdôm rơnŭk pơanăp yơh.” 16Môseh ngă tui rĭm tơlơi kar hăng 
Yahweh hơmâo pơtă laih kơ ñu.  

17Tui anŭn, sang khăn gơñu hơmâo pơdơ̆ng đĭ laih ƀơi hrơi tal sa blan tal sa amăng 

thŭn tal dua anai. 18Tơdang Môseh pơdơ̆ng đĭ sang khăn, ñu pioh mŭt khul jơ̆ng-atur 
amăng anih anŭn, pơdơ̆ng đĭ khul hơnăl-pơnăng, hlă mŭt khul hlo̱ng-kơyâo laih anŭn 
pơdơ̆ng đĭ khul tơmĕh. 19Giŏng anŭn, ñu la ̱ng khăn go ̱m gah ngŏ ƀơi sang khăn laih 
anŭn pioh khăn go ̱m gah rơngiao gah ngŏ ƀơi khăn anŭn dơ̆ng tui hăng Yahweh hơmâo 
pơtă laih.  

20Ñu mă dua boh hơnăl boh-pơtâo hăng pioh mŭt amăng Hip Tơlơi Pơgop, čut mŭt 
khul gai-čơkŭng anŭn ƀơi khul kong hip laih anŭn pioh kơnŏp tơlơi pap-brơi gah ngŏ 
ƀơi hip anŭn. 21Giŏng anŭn, ñu ba mŭt Hip Tơlơi Pơgop amăng sang khăn hăng yol 
khăn-păng pơgăn kiăng kơ pơgang-kơđŏm hĭ Hip Tơlơi Pơgop anŭn, tui hăng Yahweh 
hơmâo pơtă laih.  

22Môseh pioh kơnưl-kơƀa ̱ng amăng Sang Khăn pơjơnum ƀơi gah dư̱r kơ sang khăn 
jing gah rơngiao kơ khăn-păng, 23laih anŭn dap tơbiă ƀañ-tơpŭng pơ anŭn ƀơi anăp 
Yahweh, tui hăng Yahweh hơmâo pơđar laih kơ ñu.  

24Ñu pioh tơkai-kơđen amăng Sang Khăn pơjơnum klă̱-anăp hăng kơnưl-kơƀa ̱ng ƀơi 
gah thu̱ng kơ sang khăn, 25laih anŭn pơdơ̆ng đĭ khul apui ƀơi anăp Yahweh, tui hăng 
Yahweh hơmâo pơđar laih kơ ñu.  

26Môseh pioh kơnưl mah amăng Sang Khăn pơjơnum ƀơi gah anăp kơ khăn-păng 
pơgăn, 27laih anŭn čuh gơnam ƀâo mơngưi ƀơi anŭn, kar hăng Yahweh pơđar kơ ñu 
laih. 28Giŏng anŭn, ñu păng đĭ khăn-păng ƀơi bah-amăng mŭt nao pơ sang khăn.  

29Ñu pioh kơnưl kơ gơnam-pơyơr čuh jĕ bah-amăng mŭt nao pơ sang khăn, jing Sang 
Khăn pơjơnum, laih anŭn pơyơr ƀơi anŭn hơdôm gơnam-pơyơr čuh laih anŭn hơdôm 
gơnam-pơyơr tơpŭng, tui hăng Yahweh hơmâo pơtă laih.  

30Ñu pioh kơthŭng rao kơplăh-wăh Sang Khăn pơjơnum hăng kơnưl laih anŭn tuh 
mŭt ia amăng kthunng anŭn kiăng kơ pioh rao, 31laih anŭn Môseh hăng A̱rôn wơ̆t-hăng 
ƀing ană đah-rơkơi ñu yua ia anŭn kiăng kơ rao tơngan laih anŭn tơkai gơñu. 32ing 
gơñu rao hlâo kơ ƀing gơñu mŭt nao amăng Sang Khăn pơjơnum ƀôdah rai jĕ ƀơi 
kơnưl, tui hăng Yahweh hơmâo pơtă laih kơ Môseh.  

33Giŏng anŭn, Môseh pơdơ̆ng đĭ khăn-păng jum-dar wăl-tơdron sang khăn laih anŭn 
kơnưl, laih anŭn păng đĭ khăn-păng ƀơi bah-amăng mŭt nao pơ wăl-tơdron. Tui anŭn, 
Môseh pơgiŏng hĭ bruă-mơnuă yơh.  

Gơ̆ng kơthul Dŏ ơi Ngŏ Sang Yang Hăng Khăn  

(Tơlơi Yap 9:15-23)  
34Giŏng anŭn, kơthul go ̱m hĭ Sang Khăn pơjơnum anŭn laih anŭn tơlơi ang-yang 

Yahweh pơbă hĭ anih sang khăn anŭn.c 35Môseh ƀu dưi mŭt nao amăng Sang Khăn 
pơjơnum ôh yuakơ gơ̆ng kơthul hơmâo dŏ ƀơi ngŏ anih anŭn, laih anŭn tơlơi ang-yang 
Yahweh pơbă hĭ anih sang khăn anŭn.  

36Amăng abih-bang tơlơi ƀing Israel rơbat-nao, tơdah gơ̆ng kơthul yŏng đĭ mơ̆ng gah 
ngŏ kơ sang yang hăng khăn anŭn, ƀing gơñu či rơbat nao yơh; 37samơ̆ tơdah gơ̆ng 
kơthul ƀu yŏng đĭ ôh, ƀing gơñu ƀu tơbiă nao ôh tơl truh hrơi gơ̆ng kơthul anŭn yŏng 
đĭ. 38Tui anŭn, gơ̆ng kơthul Yahweh dŏ gah ngŏ kơ sang khăn tơdang hrơi, laih anŭn 
gơ̆ng-apui amăng gơ̆ng kơthul tơdang mlam ƀơi anăp abih-bang ƀing sang-anŏ Israel 
tơdang abih-bang tơlơi ƀing gơñu rơbat-nao yơh.  

 
c40:34 1 ing Pơtao 8:10-11; Yesayah 6:4; Yehezekêl 43:4-5; Pơrơđah 15:8.  


